
立
、差別，食、漸次，安樂住，修居後。

一
；《雜阿含．704經》卷26(大正2，189b10-23)
解經：

【1】《佛光阿含藏．雜阿含（二）》，p.1091：本經說明若不正思惟，則起五蓋，退七覺支；若正思惟，則不起五蓋，起七覺支。《相應部》(S. 46. 24. Ayonisa 非如理)
【2】不正思惟，令五蓋生起、增長，使七覺支不生退減。正思惟則與此相反。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎若不正思惟者，未起貪欲蓋則起，已起貪欲蓋重生令增廣；
未起瞋恚、睡眠、掉悔、疑蓋則起，已起瞋恚、睡眠、掉悔、疑蓋重生令增廣。

未起念覺支不起，已起念覺支則退；
未起擇法、精進、猗、喜、定、捨、覺支不起，已起擇法、精進、猗、喜、定、捨、覺支則退。
◎若比丘正思惟者，未起貪欲蓋不起，已起貪欲蓋令滅；
未起瞋恚、睡眠、掉悔、疑蓋不起，已起瞋恚、睡眠、掉悔、疑蓋則斷。
未起念覺支則起，已起者重生令增廣；
未起擇法、精進、猗、喜、定、捨覺支則起，已起者重生令增廣。」
三、流通分
佛說此經已，諸比丘聞佛所說，歡喜奉行。 
二
；《雜阿含．705經》卷26(大正2，189b24-c1)

解經：
【1】《佛光阿含藏．雜阿含（二）》，p.1091：本經說明五退法及七不退法。《相應部》(S. 46. 34. Kilesa 煩惱，46. 37.Vuddhi 增長)
【2】說退法(五蓋)、不退法(七覺支)。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎有五退法，何等為五？謂貪欲，瞋恚，睡眠，掉悔，疑蓋，是則退法。
◎若修習七覺支，多修習令增廣，是則不退法。何等為七？謂念覺支，擇法覺支，精進覺支，猗覺支，喜覺支，定覺支，捨覺支，是名不退法。」
三、流通分
佛說此經已，諸比丘聞佛所說，歡喜奉行。 
三
；《雜阿含．706經》卷26(大正2，189c2-13)

解經：
【1】《佛光阿含藏．雜阿含（二）》，p.1093：本經說明五蓋不轉趣涅槃，七覺支轉趣涅槃。《相應部》(S. 46. 40.Nīvaraṇa 蓋)
【2】(706)、(707)經，說「五蓋」與「七覺支」的性質。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎有五法能為黑闇，能為無目，能為無智，能羸
智慧，非明、非等覺，不轉趣涅槃。何等為五？謂貪欲，瞋恚、睡眠，掉悔，疑。如此五法，能為黑闇，能為無目，能為無智，非明，非正覺、不轉趣涅槃。
◎若有七覺支，能作大明，能為目，增長智慧，為明，等正覺，轉趣涅槃。何等為七？謂念覺支，擇法覺支，精進覺支，猗覺支，喜覺支，定覺支，捨覺支；
為明，為目，增長智慧，為明，為正覺，轉趣涅槃。」
三、流通分
佛說此經已，諸比丘聞佛所說，歡喜奉行。 
四
；《雜阿含．707經》卷26(大正2，189c14-190a7)
解經：
【1】《佛光阿含藏．雜阿含（二）》，p.1093：本經說明五蓋之害及七覺支之利。《相應部》(S. 46. 38. Āvaraṇa-nīvaraṇa 障蓋)
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎有五障
、五蓋
，煩惱於心，能羸智慧，障閡之分，非明，非正覺，不轉趣涅槃。何等為五？謂貪欲蓋，瞋恚蓋，睡眠蓋，掉悔蓋，疑蓋。如此五蓋，為覆，為蓋，煩惱於心，令智慧羸，為障閡分，非明，非等覺，不轉趣涅槃。
◎若七覺支，非覆，非蓋，不惱於心，增長智慧，為明，為正覺，轉趣涅槃。何等為七？謂念覺支等如上說，乃至捨覺支。如此七覺支，非翳
，非蓋，不惱於心，增長智慧，為明，為正覺，轉趣涅槃。」
爾時、世尊即說偈曰：「
貪欲、瞋恚蓋，睡眠、掉悔、疑，如此五種蓋，增長諸煩惱。
此五覆世間，深著難可度，障蔽於眾生，令不見正道。
若得七覺支，則能為照明，唯此真諦言，等正覺所說。
念覺支為首，擇法正思惟，精進、猗、喜覺，三昧、捨覺支；
如此七覺支，牟尼之正道，隨順大仙人，脫生死怖畏。
」
三、流通分
佛說此經已，諸比丘聞佛所說，歡喜奉行。
五
；《雜阿含．708經》卷26(大正2，190a8-29)

解經：
【1】《佛光阿含藏．雜阿含（二）》，p.1095：本經說明五蓋如五樹，能令善心蔭覆墮臥。若修習七覺支，則轉成不退。《相應部》(S. 46. 39. Rukkha 樹)
【2】五蓋漸長能令善心退失，如五種大樹，其種子雖小，茁壯後卻能障礙其他樹的生長。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎若族姓子，捨諸世務，出家學道，剃除鬚髮，著袈裟，正信非家，出家學道。如是出家，而於其中，有愚癡士夫，依止聚落、城邑，晨朝著衣持缽，入村乞食，不善護身，不守根門，不攝其念，觀察女人少壯
好色而生染著。不正思惟，心馳
取相，趣色欲想，為欲心熾盛，燒心、燒身，
返俗還戒而自退沒。厭離俗務，出家學道而反染著，增諸罪業而自破壞，沉翳沒溺。
⊙有五種大樹，其種至微，而漸
生長巨大，而能映障眾雜小樹，蔭翳
萎悴，
不得生長。何等五？謂揵遮耶樹，
迦捭多羅樹，
阿濕波他樹，
優曇缽羅樹，
尼拘留他樹。

⊙如是五種心樹，種子至微，而漸漸長大，蔭覆諸節，能令諸節蔭覆墮臥。何等為五？謂貪欲蓋漸漸增長，（瞋恚、）睡眠、掉悔、疑蓋漸漸增長，以增長故，令善心蔭覆墮臥。
◎若修習七覺支，多修習已，轉成不退。何等為七？謂念覺支，擇法、精進、猗、喜、定、捨覺支。如是七覺支，修習、多修習已，轉成不退轉。」
三、流通分
佛說此經已，諸比丘聞佛所說，歡喜奉行。 
六；《雜阿含．709經》卷26(大正2，190b1-8)
解經：
【1】《佛光阿含藏．雜阿含（二）》，p.1097：本經說明修習七覺支能轉進滿足。參閱《相應部》(S. 46. 23. Thāna 處)
【2】比丘或者聖弟子專心聞法時能斷五蓋，圓滿七覺支。
一、序分
如是我聞：一時，佛住舍衛國祇樹給孤獨園。
二、正宗分
「若比丘專一其心，側聽
正法，能斷五法，修習七法，令其轉進滿足。
◎何等為斷五法？謂貪欲蓋，瞋恚蓋，睡眠蓋，掉悔蓋，疑蓋，是名五法斷。
◎何等修習七法？謂念覺支，擇法覺支，精進覺支，猗覺支，喜覺支，定覺支，捨覺支，修此七法，轉進滿足。」
三、流通分
佛說此經已，諸比丘聞佛所說，歡喜奉行。 
七；《雜阿含．710經》卷26(大正2，190b9-21)
解經：
【1】《佛光阿含藏．雜阿含（二）》，p.1097：本經說明專心聽法者，能斷五蓋，修習七覺支，令得滿足。
【2】同上

一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「聖弟子清淨信心，專精聽法者，能斷五法，修習七法，令其滿足。

◎何等為五？謂貪欲蓋、瞋恚、睡眠、掉悔、疑，此蓋則斷。
◎何等七法？謂念覺支，擇法、精進、猗、喜、定、捨覺支，此七法修習滿足。
⊙淨信者謂心解脫，智者謂慧解脫。
⊙貪欲染心者，不得、不樂；無明染心者，慧不清淨。
是故比丘離貪欲者，心解脫；離無明者，慧解脫。

若彼比丘離貪欲，心解脫，得身作證；離無明，慧解脫。是名比丘斷愛縛、結，慢無間等，究竟苦邊。
」
三、流通分
佛說此經已，諸比丘聞佛所說，歡喜奉行。 

八
；《雜阿含．711經》卷26(大正2，190b22-191a5)
解經：
【1】《佛光阿含藏．雜阿含（二）》，p.1099：本經敍明無畏王子請佛評斷無因論，佛告以五蓋為煩惱之因緣，七覺支為清淨之因緣，糾正無因論之謬誤。《相應部》(S. 46. 56. Abhaya 無畏)
【2】有因有緣眾生煩惱、清淨：由於五蓋依序生起，故眾生煩惱；由於覺支依序建立，故眾生清淨。
一、序分
如是我聞：一時，佛住王舍城耆闍崛山中。
二、正宗分
時有無畏王子，
日日步涉，
仿佯遊行，來詣佛所，與世尊面相問訊，慰勞已，退坐一面。白佛言：「世尊！有沙門、婆羅門
作如是見，作如是說：無因無緣眾生煩惱，無    

因無緣眾生清淨。世尊復云何？」
佛告無畏：「沙門、婆羅門為其說，不思而說，愚癡不辨不善，非知思，不知量，作如是說：無因無緣眾生煩惱，無因無緣眾生清淨。所以者何？有因有緣眾生煩惱，有因有緣眾生清淨故。
何因何緣眾生煩惱？謂眾生貪欲增上，於他財物、他眾具而起貪，言此物於我有者好，不離愛樂。於他眾生而起恨心，兇心，計校欲打、欲縛、欲伏，加諸不道，為造眾難，不捨瞋恚。身睡眠，心懈怠。心掉動，內不寂靜。心常疑惑，過去疑，未來疑，現在疑。無畏！如是因、如是緣，眾生煩惱
。」
無畏白佛：「瞿曇！一分之蓋，足煩惱心，況復一切！」
無畏白佛：「瞿曇！何因何緣眾生清淨？」
佛告無畏：「若（沙門、）婆羅門有一勝念，決定成就，久時所作，久時所說，能隨憶念，當於爾時習念覺支；修念覺已，念覺（支）滿足。念覺（支）滿足已，則於選擇、分別、思惟，爾時擇法覺支修習；修擇法覺支已，擇法覺支滿足。彼選擇、分別、思量法已，則精進方便，精進覺支於此修習；修精進覺支已，精進覺支滿足。彼精進方便已，則歡喜生，離諸食想，修喜覺支；修喜覺支已，則喜覺支滿足。喜覺支滿足已，身心猗息，則修猗覺支；修猗覺支已，猗覺（支）滿足。身猗息已則愛樂，愛樂已心定，則修定覺支；修定覺支已，定覺（支）滿足。定覺（支）滿足已，貪憂滅則捨心生，修捨覺支；修捨覺支已，捨覺支滿足。
如是無畏！此因此緣，眾生清淨。」
無畏白（佛）：「瞿曇！若一分滿足，令眾生清淨，況復一切！」
無畏白佛：「瞿曇！當何名此經？云何奉持？」
佛告無畏：「王子！當名此為覺支經。」
無畏白佛：「瞿曇！此為最勝覺分！瞿曇！我是王子，安樂亦常求安樂，而希出入。今來上山，四體疲極，得聞瞿曇說覺支經，悉忘疲勞。」
三、流通分
佛說此經
已，王子無畏聞佛所說，歡喜隨喜，從座起，稽首禮佛足而去。

九
；《雜阿含．712經》卷27(大正2，191a12-16)
解經：
【1】《佛光阿含藏．雜阿含（二）》，p.1101：本經敍說無畏王子以無因論問佛，佛告以正見。《相應部》(S. 46. 56. Abhaya無畏)
【2】同上
一、序分

如是我聞：一時，佛住王舍城耆闍崛山。
二、正宗分
如上說，差別者：「有沙門、婆羅門，作如是見、如是說；無因無緣眾生無智無見，
無因無緣眾生智見」，如是廣說。
三、流通分
乃至無畏王子聞佛所說，歡喜隨喜，禮佛足而去。

一０
；《雜阿含．713經》卷27(大正2，191a17-c14)

解經：
【1】《佛光阿含藏．雜阿含（二）》，p.1101：本經敍說眾比丘訪外道精舍，諸外道自詡所說法與世尊無異，眾比丘聞後具白世尊，世尊告以可反問諸外道有關五蓋之十、七覺支之十四，並為眾比丘詳細說明。《相應部》(S. 46. 52. Pariyāya 理趣)
【2】外道雖也說五蓋、七覺支，但不知五蓋可有十種，七覺支可為十四種。
一、序分
如是我聞：一時，佛住舍衛國祇樹給孤獨園。
二、正宗分
時有眾多比丘，晨朝著衣持缽，入舍衛城乞食。時眾多比丘作是念：今日太早，乞食時未至，我等且過諸外道精舍。眾多比丘即入外道精舍，與諸外道共相問訊慰勞，問訊慰勞已，於一面坐已。
諸外道問比丘言：「沙門瞿曇為諸弟子說法：斷五蓋，覆心，慧力羸，為障礙分，不轉趣涅槃；住四念處，修七覺意。
我等亦復為諸弟子說：斷五蓋，覆心，慧力羸；善住四念處，修七覺分。我等與彼沙門瞿曇，有何等異？俱能說法。
」 

    時眾多比丘聞外道所說，心不喜悅，反呵罵，從座起去。入舍衛城乞食已，還精舍，舉衣缽，洗足已，往詣佛所，稽首佛足，退坐一面。以諸外道所說，具白世尊。
爾時、世尊告眾多比丘：「彼外道說是語時，汝等應反問言：諸外道！五蓋者種應有十，七覺者種應有十四。
何等為五蓋之十，七覺之十四？如是問者，彼諸外道則自駭散，說諸外道法，瞋恚、憍慢，毀呰、嫌恨，不忍心生，或默然低頭，失辯潛思。所以者何？我不見諸天、魔、梵、沙門、婆羅門，天、人眾中，聞我所說，歡喜隨順者，唯除如來及聲聞眾於此聞者。
◎諸比丘！何等為五蓋之十？

⊙謂有內貪欲，有外貪欲：
彼內貪欲者，即是蓋，非智，非等覺，不轉趣涅槃；
彼外貪欲即是蓋，非智，非等覺，不轉趣涅槃。
⊙謂（有）瞋恚，有瞋恚相：若瞋恚及瞋恚相，即是蓋，非智，非等覺，不轉趣涅槃。
⊙有睡，有眠：彼睡、彼眠即是蓋，非智，非等覺，不轉趣涅槃。
⊙有掉，有悔：彼掉、彼悔即是蓋，非智，非等覺，不轉趣涅槃。
⊙有疑善法，有疑不善法：彼善法疑、不善法疑即是蓋，非智，非等覺，不轉趣涅槃。
是名五蓋說十。
◎何等為七覺分說十四？
⊙有內法心念住，有外法心念住：
彼內法念住，即是念覺分，是智，是等覺，能轉趣涅槃；
彼外法念住，即是念覺分，是智，是等覺，能轉趣涅槃。
⊙有擇善法，擇不善法：
彼善法擇，即是擇法覺分，是智，是等覺，能轉趣涅槃；
彼不善法擇，即是擇法覺分，是智，是等覺，能轉趣涅槃。
⊙有精進斷不善法，有精進長養善法：
彼斷不善法精進，
即是精進覺分，是智，是等覺，能轉趣涅槃；
彼長養善法精進，即是精進覺分，是智，是等覺，能轉趣涅槃。
⊙有喜，有喜處：
彼喜即是喜覺分，是智，是等覺，能轉趣涅槃；
彼喜處亦即是喜覺分，是智，是等覺，能轉趣涅槃。
⊙有身猗息，有心猗息：
彼身猗息即是猗覺分，是智，是等覺，能轉趣涅槃；
彼心猗息即是猗覺分，是智，是等覺，能轉趣涅槃。
⊙有定，有定相：
彼定即是定覺分，是智，是等覺，能轉趣涅槃；
彼定相即是定覺分，是智，是等覺，能轉趣涅槃。
⊙有捨善法，有捨不善法：
彼善法捨即是捨覺分，是智，是等覺，能轉趣涅槃；
彼不善法捨即是捨覺分，是智，是等覺，能轉趣涅槃。
是名七覺分說為十四。」
三、流通分
佛說此經已，眾多比丘聞佛所說，歡喜奉行。
一一
；《雜阿含．714經》卷27(大正2，191c15-192a24)
解經：
【1】《佛光阿含藏．雜阿含（二）》，p.1105：本經說明譬如小火，欲令其燃，足其乾薪，火則熾燃。若比丘生微劣心，應修擇法、精進、喜覺分。譬如燃火，欲令其滅，足其燒炭，彼火則滅。若比丘生掉舉心，應修猗、定、捨等覺分。《相應部》(S. 46. 53. Aggi 火)
【2】外道雖也說五蓋、七覺支，但不知心遲緩時應修擇法、精進、喜覺支，心躁進時應修輕安、定、捨覺支，而念覺支，一切兼助。
一、序分
如是我聞：一時，佛住舍衛國祇樹給孤獨園。
二、正宗分
時有眾多比丘，如上說，差別者：「有諸外道出家作如是說者，當復問言：
◎若心微劣、猶豫
者，爾時應修何等覺分？何等為非修時？
◎若復掉心
者，掉心、猶豫者，爾時復修何等覺分？何等為非時？
如是問者，彼諸外道心則駭散，說諸異法，心生忿恚，憍慢、毀呰，嫌恨、不忍，或默然低頭，失辯潛思。所以者何？我不見諸天、魔、梵，沙門、婆羅門，天、人眾中，聞我所說歡喜隨喜者，唯除如來及聲聞眾於此聞者。
◎諸比丘！若爾時其心微劣，其心猶豫者，不應修猗覺分、定覺分、捨覺分。所以者何？微劣心生，微劣猶豫，以此諸法增其微劣故。譬如小火，欲令其燃，增以燋炭，云何比丘！非為增炭令火滅耶？」
比丘白佛：「如是，世尊！」
「如是比丘！微劣、猶豫，若修猗覺分、定覺分、捨覺分者，此則非時，增懈怠故。
◎若掉心起，若掉心、猶豫，爾時不應修擇法覺分、精進覺分、喜覺分。所以者何？掉心起，掉心、猶豫，以此諸法，能令其增。譬如熾火，欲令其滅，足其乾薪，於意云何？豈不令火增熾燃耶？」
比丘白佛；「如是，世尊！」
佛告比丘：「如是掉心生，掉心、猶豫，修擇法覺分、精進覺分、喜覺分，增其掉心。」◎諸比丘！「若微劣心生，微劣、猶豫，是時應修擇法覺分，精進覺分，喜覺分。所以  

者何？微劣心生，微劣、猶豫，以此諸法示教、照喜。譬如小火，欲令其燃，足其乾薪，云何比丘！此火寧熾燃不？」
比丘白佛：「如是，世尊！」
佛告比丘：「如是微劣心生，微劣、猶豫，當於爾時修擇法覺分、精進覺分、喜覺分，示教、照喜。
◎若掉心生，掉心、猶豫，修猗覺分、定覺分、捨覺分。所以者何？掉心生，掉心、猶豫，此等諸法，能令內住一心攝持。譬如燃火，欲令其滅，足其燋炭，彼火則滅。如是比丘！（掉心生），掉心猶豫，修擇法覺分，精進、喜（覺分），則非時；修猗、定、捨覺分，自此則是時
。此等諸法，內住一心攝持。
※念覺分者，一切兼助。
」
三、流通分
佛說此經已，諸比丘聞佛所說，歡喜奉行。 

一二
；《雜阿含．715經》卷27(大正2，192a25-193a7)
解經：
【1】《佛光阿含藏．雜阿含（二）》，p.1107：本經說明譬如身依時而立，五蓋亦各依食而立，七覺分亦然。《相應部》(S. 46.2. Kāya 身，46. 51. Āhāra 食)
【2】此經說明使「五蓋」、「七覺支」生長、與減損的因緣條件。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有五蓋、七覺分，有食、無食，我今當說。諦聽，善思，當為汝說。
◎譬如身依食而立非不食，如是五蓋依於食而立非不食。

⊙貪欲蓋以何為食？謂觸相，於彼不正思惟，未起貪欲令起，已起貪欲能令增廣，是名欲愛蓋之食。

⊙何等為瞋恚蓋食？謂障礙相，於彼不正思惟，未起瞋恚蓋令起，已起瞋恚蓋能令增廣，是名瞋恚蓋食。

⊙何等為睡眠蓋食？有五法。何等為五？微弱，不樂，欠呿
，多食，懈怠；
於彼不正思惟，未起睡眠蓋令起，已起睡眠蓋能令增廣，是名睡眠蓋食。

⊙何等為掉悔蓋食？有四法。何等為四？謂親屬覺，人眾覺，天覺，本所經娛樂──覺──自憶念，他人令憶念而生覺；於彼起不正思惟，未起掉、悔令起，已起掉、悔令其增廣，是名掉悔蓋食。

⊙何等為疑蓋食？有三世。何等為三？謂過去世，未來世，現在世。於過去世猶豫，未來世猶豫，現在世猶豫；
於彼起不正思惟，未起疑蓋令起，已起疑蓋能令增廣，是名疑蓋食。

Ⓞ譬如身依於食而得長養非不食，如是七覺分依食而住，依食長養非不食。
⊙何等為念覺分不食？為四念處不思惟，未起念覺分不起，已起念覺分令退，是名念覺分不食。
⊙何等為擇法覺分不食？謂於善法選
擇，於不善法選擇，於彼不思惟，未起擇法覺分令不起，已起擇法覺分令退，是名擇法覺分不食。
⊙何等為精進覺分不食？謂四正斷，於彼不思惟，未起精進覺分令不起，已起精進覺分令退，是名精進覺分不食。
⊙何等為喜覺分不食？有喜、有喜處法，於彼不思惟，未起喜覺分不起，已起喜覺分令退，是名喜覺分不食。
⊙何等為猗覺分不食？有身猗息及心猗息，於彼不思惟，未生猗覺分不起，已生猗覺分令退，是名猗覺分不食。
⊙何等為定覺分不食？有四禪，於彼不思惟，未起定覺分不起，已起定覺分令退，是名定覺分不食。
⊙何等為捨覺分不食？有三界，謂斷界、無欲界、滅界。
於彼不思惟，未起捨覺分不起，已起捨覺分令退，是名捨覺分不食。
⊙何等為貪欲蓋不食？謂不淨觀，於彼思惟，未起貪欲蓋不起，已起貪欲蓋令斷，是名貪欲蓋不食。
⊙何等為瞋恚蓋不食？彼慈心，思惟，未生瞋恚蓋不起，已生瞋恚蓋令滅，是名瞋恚蓋不食。
⊙何等為睡眠蓋不食？彼明照，思惟，未生睡眠蓋不起，已生睡眠蓋令滅，是名睡眠蓋不食。
⊙何等為掉悔蓋不食？彼寂止，思惟，未生掉悔蓋不起，已生掉悔蓋令滅，是名掉悔蓋不食。
⊙何等為疑蓋不食？彼緣起法思惟，未生疑蓋不起，已生疑蓋令滅，是名疑蓋不食。
◎譬如身依食而住，依食而立，如是七覺分依食而住，依食而立。
⊙何等為念覺分食？謂四念處，思惟已，未生念覺分令起，已生念覺分轉生令增廣，是名念覺分食。
⊙何等為擇法覺分食？有擇善法，有擇不善法，彼思惟已，未生擇法覺分令起，已生擇法覺分重生令增廣，是名擇法覺分食。
⊙何等為精進覺分食？彼四正斷，思惟，未生精進覺分令起，已生精進覺分重生令增廣，是名精進覺分食。
⊙何等為喜覺分食？有喜、有喜處，彼思惟，未生喜覺分令起，已生喜覺分重生令增廣，是名喜覺分食。
⊙何等為猗覺分食？有身猗息、心猗息，思惟，未生猗覺分令起，已生猗覺分重生令增廣，是名猗覺分食。
⊙何等為定覺分食？謂有四禪，
思惟，未生定覺分令生起，已生定覺分重生令增廣，是名定覺分食。
⊙何等為捨覺分食？有三界。何等三？謂斷界，無欲界，滅界。彼思惟，未生捨覺分令起，已生捨覺分重生令增廣，是名捨覺分食。」
三、流通分
佛說此經已，諸比丘聞佛所說，歡喜奉行。 

一三；《雜阿含．716經》卷27(大正2，193a8-25)

解經：
【1】《佛光阿含藏．雜阿含（二）》，p.1113：本經說明不正思惟則不起四正勤、生五蓋、不生七覺支，正思惟反之。參閱《相應部》(S. 45. 83. Yoniso 如理，46. 29. Ekadhamma 一法)
【2】內在因素中，「不正思惟」令不善法，即五蓋生起、增長，並令善法，即七覺支不生、退減。「正思惟」與此相反。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「於內法中，
◎我不見一法，未生惡不善法令生，已生惡不善法重生令增廣，未生善法不生，已生則退，所謂不正思惟。
⊙諸比丘！不正思惟者，未生貪欲蓋令生，已生者重生令增廣；
未生瞋恚、睡眠、掉悔、疑蓋令生，已生者重生令增廣。
⊙未生念覺分不生，已生者令退；
未生擇法、精進、喜、猗、定、捨覺分令不
生；已生者令退。

◎我不見一法，能令未生惡不善法不生，已生者令斷，未生善法令生，已生者重生令增廣，所謂
正思惟。
⊙比丘！正思惟者，未生貪欲蓋令不生，已生者令斷；
未生瞋恚、睡眠、掉悔、疑蓋令不生，已生者令斷。
⊙未生念覺分令生，已生者重生令增廣；
未生擇法、精進、喜、猗、定、捨覺分令生，已生者重生令增廣。」
三、流通分
佛說此經已，諸比丘聞佛所說，歡喜奉行。 
一四
；《雜阿含．717經》卷27(大正2，193a26-b13)
解經：
【1】《佛光阿含藏．雜阿含（二）》，p.1115：本經說明惡友之害及善友之利。參閱《相應部》(S. 45. 84. Kalyṇāamittatā 善友)
【2】外在因素中，「惡知識、伴黨」令不善法，即五蓋生起、增長，並令善法，即七覺支不生、退減。「善知識、伴黨」與此相反。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「於外法中，
◎我不見一法，
未生惡不善法令生，已生者重生令增廣，未生善法令不生，已生者令退，如惡知識、惡伴黨。
⊙惡知識、惡伴黨者，未生貪欲蓋令生，已生者重生令增廣；未生瞋恚、睡眠、掉悔、疑蓋令生，已生者重生令增廣。
⊙未生念覺分令不生，已生者令退；未生擇法、精進、喜、猗、定、捨覺分令不生，已生者令退。
◎諸比丘！我不見一法，未生惡不善法令不生，已生者令斷，未生善法令生，已生者重生令增廣，所謂善知識、善伴黨、善隨從者。
⊙若善知識、善伴黨、善隨從者，未生貪欲蓋令不生，已生者令斷；未生瞋恚、睡眠、掉悔、疑蓋令不生，已生者令斷。
⊙未生念覺分令生，已生者重生令增廣；未生擇法、精進、喜、猗、定、捨覺分令生，已生者重生令增廣。」
三、流通分
佛說此經已，諸比丘聞佛所說，歡喜奉行。

一五
；《雜阿含．718經》卷27(大正2，193b14-27)
解經：
【1】《佛光阿含藏．雜阿含（二）》，p.1115：本經敍說舍利弗於七覺支得自在。《相應部》(S. 46. 4. Vatta 轉)
【2】此經描述：佛陀能於三時隨意自在獲得七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、尊者舍利弗告諸比丘：「有七覺分，何等為七？謂念覺分，擇法覺分，精進覺分，喜覺分，猗覺分，定覺分，捨覺分。
◎此七覺分，決定而得，不勤而得，我隨所欲覺分正受；若晨朝時，日中時，日暮時，若欲正受，隨其所欲多入正受。
譬如王、大臣，有種種衣服，置箱簏
中，隨其所須，日中所須，日暮所須，隨欲自在。
◎如是比丘！此七覺分決定而得，不勤而得，隨意正受。我此念覺分，清淨純白，起時知起，滅時知滅，沒時知沒；已起知已起，已滅知已滅；
如是擇法、精進、喜、猗、定、捨覺分，亦如是說。」
三、流通分
尊者舍利弗說此經已，諸比丘聞其所說，歡喜奉行。

一六
；《雜阿含．719經》卷27(大正2，193b28-c17)
解經：
【1】《佛光阿含藏．雜阿含（二）》，p.1117：本經說明修七覺分時，若滅五蓋，則心能解脫。《相應部》(S. 46. 8.Upavāṇa 優波摩)
【2】此經說，比丘能夠了知自己精勤修習七覺支時生起樂住或是苦住。
一、序分
如是我聞：一時，佛住巴連弗邑。
二、正宗分
爾時、尊者優波摩，
尊者阿提目多，
住巴連弗邑雞林精舍。
爾時、尊者阿提目多，晡時從禪覺，詣尊者優波摩所，共相問訊慰勞已，退坐一面。問尊者優波摩：「尊者能知七覺分方便，如是樂住正受，如是苦住正受？」
優波摩答言：「尊者阿提目多！比丘善知方便，修七覺分，如是樂住正受，如是苦住正受。」
復問：「云何比丘善知方便，修七覺分？」
優波摩答言：「
◎比丘方便修念覺分時，（不）知思惟，彼心不善解脫，不害睡眠，不善調伏掉悔
。如我念覺處法，思惟精進方便，不得平等。如是擇法、精進、喜、猗、定、捨覺分，亦如是說。
◎若比丘念覺分方便時，先思惟，心善解脫，正害睡眠，調伏掉悔。
如我於此念覺處法，思惟已，不勤方便而得平等。
如是阿提目多！比丘知方便，修七覺分，如是樂住正受，如是不樂住正受。」
三、流通分
時二正士共論義已，各從座起而去。 
一七；《雜阿含．720經》卷27(大正2，193c18-194a4)

解經：
【1】《佛光阿含藏．雜阿含（二）》，p.1117：本經經意同七三一經。
【2】比丘能夠了知自己勤修七覺支時引生樂住的情形。
一、序分
如是我聞：一時，佛住舍衛國祇樹給孤獨園。
二、正宗分
爾時、尊者阿那律，亦住舍衛國松林精舍。時有眾多比丘，詣阿那律所，共相問訊慰勞，問訊慰勞已，退坐一面。語尊者阿那律：「尊者知方便修七覺分時生樂住不？」
尊者阿那律語諸比丘言：「我知比丘方便修七覺分時生樂住。」
諸比丘問尊者阿那律：「云何知比丘方便修七覺分時生樂住？」
尊者阿那律語諸比丘：「
◎比丘方便修念覺分，善知思惟，我心善解脫，善害睡眠，善調伏掉悔。如此念覺分處法，思惟已，精勤方便，心不懈怠，身猗息，不動亂，繫心令住，不起亂念，一心正受。
◎如是擇法、精進、喜
、猗、定、捨覺分，亦如是說。
是名知比丘方便修七覺分時生樂住。」
三、流通分
時眾多比丘聞尊者阿那律所說，歡喜隨喜，從座起而去。 
一八
；《雜阿含．721經》卷27(大正2，194a5-22)
解經：
【1】《佛光阿含藏．雜阿含（二）》，p.1119：本經說明轉輪聖王出世之時有七寶現於世間，如來出世有七覺分現於世間。《相應部》(S. 46. 42. Cakkavatti 轉輪)、參閱《長部》(D. 17. Mahāsudassana-suttanta 8-17. 大善見王經)、《中阿含．58經》《七寶經》、《增一阿含》（三十九品第七經）─大正〔No. 125(39.7)〕、施護譯《佛說輪王七寶經》。
【2】如同轉輪聖王出世時有七寶現於世，如來出興於世時七覺分出現於世間。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
轉輪聖王
出世之時，有七寶現於世間：金輪寶，象寶，馬寶，神珠寶，玉女寶，主藏臣寶，主兵臣寶。如是如來出世，亦有七覺分寶現。
◎齋戒，處樓觀上，大臣圍遶，有金輪寶從東方出。輪有千輻
，齊轂
圓輞
，輪相具足，有此吉瑞，必是轉輪聖王。我今決定為轉輪王，即以兩手承金輪寶，著左手中，右手旋轉而說是言：若是轉輪聖王金輪寶者，當復轉輪聖王古道而去。於是輪寶即發，王、蕃
前隨，而於東方乘虛而逝，向於東方，遊古聖王正直之道。
王隨輪寶，四兵亦從；若所至方，輪寶住者，王於彼住，四兵亦住。東方諸國處處小王，見聖王來，悉皆歸伏。
◎如來出興於世，有七覺分現於世間，所謂念覺分，擇法覺分，精進覺分，喜覺分，猗覺分，定覺分，捨覺分。
」
三、流通分
佛說此經已，諸比丘聞佛所說，歡喜奉行。 
一九
；《雜阿含．722經》卷27(大正2，194a23-195a10)
解經：
【1】《佛光阿含藏．雜阿含（二）》，p.1121：本經詳細說明轉輪聖王出於世時，七寶出現於世之盛況。《相應部》(S. 46. 42.Cakkavatti 轉輪)、《中阿含58經》《七寶經》、《增一阿含》（三十九品第七經）─大正〔No. 125(39.7)〕，參閱《長部》(D.17. Mahāsudassana-suttanta 8-17.大善見王經)。
【2】同上
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎轉輪聖王出於世時，有七寶現於世間。
⊙云何轉輪聖王出於世時金輪寶現？
有時剎利
灌頂聖王，月十五日，沐浴清淨，受持齋戒，於樓閣上，大臣圍遶。有金輪寶從東方出，輪有千輻，齊轂圓輞，輪相具足，天真金寶。王作是念
：古昔傳聞，剎利灌頂大王月十五日布薩時，沐浴清淨，受持福善，有輪寶現，今既如古有斯吉瑞，當知我是轉輪聖王。即以兩手承金輪寶，著左手中，右手旋轉而作是言：若是轉輪聖王金輪寶者，當復轉輪聖王古道而去。作是語訖，於是輪寶即從王前乘虛而逝，向於東方，遊古聖王正直之道。王及四兵，隨輪去住。
東方諸國處處小王，見聖王來，皆稱善哉。
善來大王！此是王國，此國安隱，人民豐樂，願於中止，教化國人，我則隨從。
聖王答言：諸聚落主！汝今但當善化國人，有不順者，當來白我。當如法化，莫作非法，亦令國人善化非法。若如是者，則從我化。
於是聖王從東海度乘古聖王道至于南海；乘古聖王之道，
度於南海至西海；乘於古昔聖王之道，度於西海，至於北海。南、西、北方諸小國王，奉迎啟請，亦如東方廣說。於是金輪寶，聖王隨從，度於北海，還至王宮正治殿上，住虛空中，是為轉輪聖王出興于世，金輪寶現於世間。
⊙云何為轉輪聖王出興于世，白象寶現於世間？
若剎利、灌頂大王純色
之象，其色鮮好，七支拄地，聖王見已，心則欣悅。今此寶象來應於我，告善調象師，令速調此寶象，調已送來。象師受命，不盈一日，象即調伏，一切調伏相悉皆具足，猶如餘象經年調者，今此象寶一日調伏亦復如是。調已，送詣王所，上白大王：此象已調，唯王自知時。爾時、聖王觀察此象調相已備，即乘寶象，於晨旦時周行四海，至日中時還歸王宮，是名轉輪聖王出興于世，如此象寶現於世間。
⊙何等為轉輪聖王出興于世，馬寶現於世間？
轉輪聖王所有馬寶，純一青色，烏頭、朱
尾，聖王見馬，心生欣悅。今此神馬來應我故，付調馬師，令速調之，調已送來。馬師奉教，不盈一日，其馬即調，猶如餘馬經年調者，馬寶調伏亦復如是。知馬調已，還送奉王，白言：大王！此馬已調。爾時、聖王觀察寶馬調相已備，於晨旦時，乘此寶馬周行四海，至日中時還歸王宮，是名轉輪聖王出興于世，馬寶現於世間。
⊙何等為轉輪聖王出興于世，摩尼珠寶現於世間？
若轉輪聖王所有寶珠，其形八楞，光澤明照，無諸纇
隙，於王宮內常為燈明。轉輪聖王察試寶珠，陰雨之夜，將四種兵入於園林，持珠前導，光明照耀，面一由旬，是為轉輪聖王出興于世，摩尼寶珠現於世間。
⊙何等為轉輪聖王出興于世，賢玉女寶現於世間？
轉輪聖王所有玉女，不黑、不白，不長、不短，不粗、不細，不肥、不瘦，支體端正，寒時體暖，熱時體涼，身體柔軟，如迦陵伽衣。身諸毛孔，出栴檀香，口鼻出息，作優缽羅香。後臥先起，瞻王意色，隨宜奉事，軟言愛語，端心正念，發王道意，心無違越，況復身、口，是為轉輪聖王寶女。
⊙云何為轉輪聖王主藏臣寶現於世間？
謂轉輪聖王主藏大臣，本行施故，生得天眼，能見伏藏，有主、無主，若水、若陸，若遠、若近，悉能見之。轉輪聖王須珍寶，即便告敕，隨王所須，輒以奉上。於是聖王有時試彼大臣，觀其所能，乘船遊海。告彼大臣：「我須寶物。」臣白王言：「小住岸邊，當以奉上。」王告彼臣：「我今不須岸邊之寶，且須畫時
與我。」於是大臣即於水中，出四金瓮，金寶滿中，以奉聖王。王所須即取用之，若取足已，餘則還歸水中。聖王出世，則有如此主藏之臣現於世間。

⊙云何聖王出興於世，有主兵之臣現於世間？
謂有主兵臣，聰明智辯，譬如世間善思量成就者。聖王所宜，彼則悉從，宜去、宜住，宜出、宜人，聖王四種兵行道里，頓止不令疲倦。悉知聖王宜所應作，現法、後世功德之事，以白聖王。轉輪聖王出興于世，有如是主兵之臣。
◎如是如來、應、等正覺，出興於世，有七覺分現於世間。何等為七？謂念覺分，擇法覺分，精進覺分，喜覺分，猗覺分，定覺分，捨覺分。」
三、流通分
佛說此經已，諸比丘聞佛所說，歡喜奉行。

二０
；《雜阿含．723經》卷27(大正2，195a11-20)
解經：
【1】《佛光阿含藏．雜阿含（二）》，p.1125：本經說明年少比丘供養奉事長老比丘，可聞深妙之法，成就身正及心正，得七覺分滿足。
【2】親近長老，從其聞法，能修得七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「善哉！比丘依
人聞法，諸年少比丘供養奉事諸尊長老。所以者何？年少比丘供養奉事長老比丘者，時時得聞深妙之法。聞深法已，二正事成就──身正及心正。
爾時、修念覺分，修念覺分已，念覺分滿足；念覺滿足已，於法選擇，分別於法，思量於法，爾時方便修擇法覺分；乃至捨覺分修習滿足。」
三、流通分
佛說此經已，諸比丘聞佛所說，歡喜奉行。 
二一
；《雜阿含．724經》卷27(大正2，195a21-29)
解經：

【1】《佛光阿含藏．雜阿含（二）》，p.1125：本經說明親近奉事賢聖者，得成就身正及心正，得七覺分滿足。參閱《相應部》(S. 46. 3. Sīla 戒)
【2】親近得真實法比丘，從其聞法，能修習滿足得七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘持戒、修德、慚愧，成真實法，見此人者，多得果報。若復聞者，若隨憶念者，隨出家者，多得功德，況復親近、恭敬、奉事！所以者何？親近、奉事如是人者，時時得聞深妙之法，得聞深法已，成就二正──身正及心正。方便修習定覺分，修習已修習滿足，乃至捨覺分修習滿足。」
三、流通分
佛說此經已，諸比丘聞佛所說，歡喜奉行。 
二二；《雜阿含．725經》卷27(大正2，195b1-9)
解經：
【1】《佛光阿含藏．雜阿含（二）》，p.1127：本經說明五蓋是不善聚，七覺分是善聚。參閱《相應部》(S. 46. 24. Ayoniso非如理)
【2】善積聚者即七覺支；不善聚者即五蓋。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎說不善積聚者，所謂五蓋，是為正說。所以者何？純一不善聚者，謂五蓋故。何等為五？謂貪欲蓋，瞋恚蓋，睡眠蓋，掉悔蓋，疑蓋。
◎說善積聚者，謂七覺分，是為正說。所以者何？純一滿淨者，是七覺分故。何等為七？謂念覺分，擇法覺分，精進覺分，喜覺分，猗覺分，定覺分，捨覺分。」
三、流通分
佛說此經已，諸比丘聞佛所說，歡喜奉行。 
二三
；《雜阿含．726經》卷27(大正2，195b10-28)
解經：
【1】《佛光阿含藏．雜阿含（二）》，p.1127：本經敍說阿難以為半梵行者是善知識，佛告之全梵行者才是善知識。《相應部》(S. 45. 2. Upaddha 半)
【2】善知識即等於梵行的全部，因為佛為善知識，隨佛陀學可得七覺支。
一、序分
如是我聞：一時，佛住王舍城夾谷精舍。
二、正宗分
爾時、尊者阿難亦在彼住。時尊者阿難，獨一靜處，禪思思惟，作如是念：「半梵行者，所謂善知識、善伴黨、善隨從，非惡知識、惡伴黨、惡隨從。」時尊者阿難從禪覺，往詣佛所，稽首禮足，退坐一面。
白佛言：「世尊！我獨一靜處，禪思思惟，作是念：『半梵行者，所謂善知識、善伴黨、善隨從，非惡知識、惡伴黨、惡隨從。』」
佛告阿難：「莫作是言：『半梵行者，謂善知識、善伴黨、善隨從，非惡知識、惡伴黨、惡隨從！』所以者何？純一滿淨
，梵行清白，所謂善知識、善伴黨、善隨從，非惡知識、惡伴黨、惡隨從。
我為善知識故，有眾生於我所，取念覺分，依遠離，依無欲，依滅，向於捨；
如是擇法覺分，精進、喜、猗、定、捨覺分，依遠離，依無欲，依滅，向於捨。

以是故當知，阿難！純一滿淨
梵行清白，謂善知識、善伴黨、善隨從，非惡知識，非惡伴黨、非惡隨從。
」
三、流通分
佛說此經已，諸比丘聞佛所說，歡喜奉行。 
二四
；《雜阿含．727經》卷27(大正2，195b29-196a11)
解經：
【1】《佛光阿含藏．雜阿含（二）》，p.1129：本經說明佛於病中要阿難說七覺分，並告之若精進修習七覺分，可得阿耨多羅三藐三菩提。《相應部》(S. 46. 16. Gilāna 病)、《長部》(D. 16.Mahāparīnibbāna-suttanta 5. 1. 大般涅槃經)。
【2】佛陀背疾，令阿難說七覺支而自聽聞。當時一比丘以偈頌讚嘆佛陀，並勸人聽聞七覺支法。
一、序分
如是我聞：一時，佛在力士聚落
人間遊行，於拘夷那竭
城希連河
中間住。
二、正宗分
於聚落側，告尊者阿難：「令四重襞
疊，敷世尊鬱多羅僧，我今背疾，欲小臥息。」
尊者阿難即受教敕，四重襞疊敷鬱多羅僧已，白佛言：「世尊！已四重襞疊敷鬱多羅僧，唯世尊知時。」
爾時、世尊厚襞僧伽梨枕頭，右脅而臥，足足相累，繫念明相，正念、正智，作起覺想。告尊者阿難：「汝說七覺分！」
時尊者阿難即白佛言：「世尊！所謂念覺分，世尊自覺成等正覺說，依遠離，依無欲，依滅，向於捨；擇法、精進、喜、猗、定、捨覺分，世尊自覺成等正覺說，依遠離，依無欲，依滅，向於捨。」
佛告阿難：「汝說精進耶？」
阿難白佛：「我說精進，世尊！說精進，善逝！」
佛告阿難：「唯精進修習、多修習，得阿耨多羅三藐三菩提。」說是語已，正坐端身繫念。

時有異比丘即說偈言：「
樂聞美妙法，忍疾告人說。比丘即說法，轉於七覺分。
善哉尊阿難，明解巧便說，有勝白淨法，離垢微妙說：
念、擇法、精進，喜、猗、定、捨覺，此則七覺分，微妙之善說。
聞說七覺分，深達正覺味，身嬰
大苦患，忍疾端坐聽。
觀為正法王，常為人演說，猶樂聞所說，況餘未聞者！
第一大智慧，十力
所禮者，彼亦應疾疾，來聽說正法。
諸多聞通達，契經、阿毘曇，善通法律者，應聽況餘者！
聞說如實法，專心黠慧聽，於佛所說法，得離欲、歡喜，歡喜身猗息，心自樂亦然。
心樂得正受，正觀有事行，厭惡三趣者，離欲心解脫。
厭惡諸有趣，不集於人天，無餘猶燈滅，究竟般涅槃。
聞法多福利，最勝之所說，是故當專思，聽大師所說。」
三、流通分
異比丘說此偈已，從座起而去。 

二五
；《雜阿含．728經》卷27(大正2，196a12-15)

解經：
【1】《佛光阿含藏．雜阿含（二）》，p.1131：本經說明七覺分。《相應部》(S. 46. 22. Desanā 說)
【2】有七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有七覺分，何等為七？謂念覺分，乃至捨覺分。」
三、流通分
佛說此經已，諸比丘聞佛所說，歡喜奉行。 
二六
；《雜阿含．729經》卷27(大正2，196a16-22)
解經：
【1】《佛光阿含藏．雜阿含（二）》，p.1133：本經說明若比丘修七覺分則向於涅槃。《相應部》(S. 46. 27. Nirodha 滅)
【2】當修七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「當修七覺分。何等為修七覺分？謂念覺分，乃至捨覺分。
若比丘修念覺分，依遠離，依無欲，依滅，向於捨；
如是修擇法、精進、喜、猗、定、捨覺分，依遠離，依無欲，依滅，向於捨。」
三、流通分
佛說此經已，諸比丘聞佛所說，歡喜奉行。 
二七
；《雜阿含．730經》卷27(大正2，196a23-27)
解經：
【1】《佛光阿含藏．雜阿含（二）》，p.1133：本經說明三世均當修七覺分。《相應部》(S. 46. 41. Vidhā 第一類)
【2】過去比丘已修七覺支，未來比丘當修七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「諸比丘！過去已如是修七覺分，未來亦當如是修七覺分。」
三、流通分
佛說此經已，諸比丘聞佛所說，歡喜奉行。 
二八
；《雜阿含．731經》卷27(大正2，196a28-b6)
解經：
【1】《佛光阿含藏．雜阿含（二）》，p.1133：本經說明若比丘修習七覺分清淨鮮白，可獲大利。《相應部》(S. 46. 49. Avga支分)
【2】經說，無佛陀教法，則七覺支不生起。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎若比丘念覺分清淨、鮮白，無有支節，
離諸煩惱，未起不起，除佛調伏教授；乃至捨覺分，亦如是說。
◎諸比丘！念覺分清淨、鮮白，無有支節，離諸煩惱，未起而起，佛所調伏教授非餘；乃至捨覺分，亦如是說。」
三、流通分
佛說此經已，諸比丘聞佛所說，歡喜奉行。 
二九
；《雜阿含．732經》卷27(大正2，196b7-11)
解經：
【1】《佛光阿含藏．雜阿含（二）》，p.1133：本經說明若比丘修習七覺分清淨鮮白，可獲大利。《相應部》(S. 46. 10.Ubpannā ◎已生的 or Uppāda ◎生)
【2】同上
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「
◎未起不起，除善逝調伏教授；
◎未起而起，是則善逝調伏教授非餘。」
三、流通分
佛說此經已，諸比丘聞佛所說，歡喜奉行。 

三０；《雜阿含．733經》卷27(大正2，196b12-28)
解經：
【1】《佛光阿含藏．雜阿含（二）》，p.1135：本經說明七覺分須漸次而起，修習滿足。《相應部》(S. 46. 5. Bhikkhu 比丘)
【2】(733)、 (737)經：七覺支漸次生起。
一、序分
如是我聞：一時，佛住舍衛國祇樹給孤獨園。
二、正宗分
時有異比丘來詣佛所，稽首禮足，退坐一面。白佛言：「世尊謂覺分，世尊！云何為覺分？」
佛告比丘：「所謂覺分者，謂七道品法。然諸比丘七覺分，漸次而起，修習滿足。」
異比丘白佛：「世尊！云何覺分漸次而起，修習滿足？」
佛告比丘：「
Ⓞ若比丘內身身觀住，彼內身身觀住時，攝心繫念不忘，
彼當爾時念覺分方便修習，方便修習念覺分已，修習滿足。滿足念覺分已，於法選擇、分別、思量，當於爾時修擇法覺分方便，修方便已，修習滿足。如是乃至捨覺分修習滿足。如內身身觀念住；
如是外身；內外身；
Ⓞ受；心；法法觀念住，當於爾時專心繫念不忘；乃至捨覺分亦如是說。如是住者，漸次覺分起，漸次起已，修習滿足。」
三、流通分
佛說此經已，諸比丘聞佛所說，歡喜奉行。 
三一
；《雜阿含．734經》卷27(大正2，196b29-c4)
解經：
【1】《佛光阿含藏．雜阿含（二）》，p.1135：本經說明修習七覺分者有二種果報。《相應部》(S. 48. 65. Dve phalā 果)
【2】(734)、 (738)經：修七覺支，當得二果：現世得阿羅漢果或不還果。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說
，差別者：「若比丘如是修習七覺分已，當得二種果：現法得漏盡無餘涅槃，或得阿那含果。」
三、流通分
佛說此經已，諸比丘聞佛所說，歡喜奉行。 
三二
；《雜阿含．735經》卷27(大正2，196c5-10)
解經：
【1】《佛光阿含藏．雜阿含（二）》，p.1135：本經說明修習七覺分者有四種果報。《相應部》(S. 48. 12. Saṅkhitta 略說)
【2】(735)、 (739)經：修七覺支，當得四果：初果至四果。
一、序分
如是我聞：一時，佛住舍衛國祇樹給孤獨園。
二、正宗分
如上說，差別者：「如是比丘修習七覺分已，多修習已，得四種果、四種福利。何等為四？謂須陀洹果，斯陀含果，阿那含果，阿羅漢果。」
三、流通分
佛說此經已，異比丘聞佛所說，歡喜奉行。 
三三
；《雜阿含．736經》卷27(大正2，196c11-20)
解經：
【1】《佛光阿含藏．雜阿含（二）》，p.1137：本經說明修習七覺分者有七種涅槃果報。《相應部》(S. 46. 3. Sīla(12-19)戒)
【2】(736)、 (740)經：修七覺支，當得七果：現法證阿羅漢、死時證阿羅漢、五種不還果。
一、序分
如是我聞：一時，佛住舍衛國祇樹給孤獨園。
二、正宗分
如上說，差別者：「若比丘修習七覺分，多修習已，當得七種果、七種福利。
何等為七？
◎是比丘得現法智證樂；

◎若命終時；
◎若不得現法智證樂，
及命終時而得五下分結盡，中般涅槃；
◎若不得中般涅槃，而得生般涅槃；
◎若不得生般涅槃，而得無行般涅槃；
◎若不得無行般涅槃，而得有行般涅槃；
◎若不得有行般涅槃，而得上流般涅槃。」
三、流通分
佛說此經已，異比丘聞佛所說，歡喜奉行。 
三四；《雜阿含．737經》卷27(大正2，196c21-197a9)
解經：
【1】《佛光阿含藏．雜阿含（二）》，p.1137：本經說明若比丘於七覺分漸次起已，修習滿足。參閱《相應部》(S. 46. 5.Bhikkhu 比丘)
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「所謂覺分，何等為覺分？」
諸比丘白佛：「世尊是法根，法眼，法依，唯願為說，諸比丘聞已，當受奉行。」
佛告諸比丘
：「七覺分者，謂七道品法。諸比丘！此七覺分漸次起，漸次起已，修習滿足。」
諸比丘白佛：「云何七覺分漸次起，漸次起已，修習滿足？」
「◎若比丘身身觀念住，彼身身觀念住已，專心繫念不忘，當於爾時方便修念覺分，方便修念覺分已，修習滿足。謂修念覺分已，於法選擇，當於爾時修擇法覺分方便，修擇法覺分方便已，修習滿足。如是精進、喜、猗、定、捨覺分，亦如是說。如內身。
◎如是外身；內外身；受；心；法法觀念住，專心繫念不忘，當於爾時方便修念覺分，方便修念覺分已，修習滿足；乃至捨覺分，亦如是說。
是名比丘七覺分漸次起，漸次起已，修習滿足。」
三、流通分
佛說此經已，諸比丘聞佛所說，歡喜奉行。 
三五
；《雜阿含．738經》卷27(大正2，197a10-14)
解經：
【1】《佛光阿含藏．雜阿含（二）》，p.1139：本經說明修習七覺分者，可得二種果。《相應部》(S. 48. 65. Dve phalā 果)
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「此七覺分修習、多修習，當得二果：得現法智有餘涅槃，及阿那含果。」
三、流通分
佛說此經已，諸比丘聞佛所說，歡喜奉行。 
三六；《雜阿含．739經》卷27(大正2，197a15-20)
解經：
【1】《佛光阿含藏．雜阿含（二）》，p.1139：本經參閱第七四七經。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「若比丘修習七覺分，多修習已，當得四果。何等為四？謂須陀洹果，斯陀含果，阿那含果，阿羅漢果。」
三、流通分
佛說此經已，諸比丘聞佛所說，歡喜奉行。 
三七；《雜阿含．740經》卷27(大正2，197a21-28)
解經：
【1】《佛光阿含藏．雜阿含（二）》，p.1139：本經參閱第七四八經。
一、序分
如是我聞：一時，佛住舍衛國祇樹給孤獨園。
二、正宗分
如上說，差別者：「若比丘修習此七覺分，多修習已，當得七果。
何等為七？
◎謂現法智有餘涅槃；
◎及命終時；

◎若不爾者，五下分結盡，得中般涅槃；
◎若不爾者，得生般涅槃；
◎若不爾者，得無行般涅槃；
◎若不爾者，得有行般涅槃；
◎若不爾者，得上流般涅槃。」
三、流通分
佛說此經已，諸比丘聞佛所說，歡喜奉行。 

三八
；《雜阿含．741經》卷27(大正2，197a29-b7)
解經：
【1】《佛光阿含藏．雜阿含（二）》，p.1141：本經說明若修不淨觀，可得大果大福利。《相應部》(S. 46. 67. Asubha 不淨)
【2】修不淨觀，能得與不淨觀俱行的七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「當修不淨觀，
多修習已，當得大果、大福利。
云何修不淨觀，多修習已，得大果、大福利？
是比丘，不淨觀俱念覺分，依遠離，依無欲，依滅，向於捨；
修擇法、精進、喜、猗、定、捨覺分，依遠離，依無欲，依滅，向於捨。
」
三、流通分
佛說此經已，諸比丘聞佛所說，歡喜奉行。 
三九
；《雜阿含．742經》卷27(大正2，197b8-14)
解經：
【1】《佛光阿含藏．雜阿含（二）》，p.1141：本經說明若修習隨死念，可得大果大福利。《相應部》(S. 46. 68. Maraṇa 死)
【2】修死隨念，能得與死隨念俱行的七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘修習隨死念，
多修習已，得大果、大福利。
云何比丘修習隨死念，多修習已，得大果、大福利？
是比丘，修隨死念俱念覺分，依遠離，依無欲，依滅，向於捨；乃至捨覺分，亦如是說。」
三、流通分
佛說此經已，諸比丘聞佛所說，歡喜奉行。 
四０
；《雜阿含．743經》卷27(大正2，197b15-c14)
解經：
【1】《佛光阿含藏．雜阿含（二）》，p.1141：本經敍說諸外道說其和佛陀俱能說法，無有差異，眾多比丘聞後不悅，告訴世尊，世尊授以反問之法。《相應部》(S. 46. 54. Mettaṃ 慈)
【2】四無量心的修習，有何勝利、利益？
一、序分
如是我聞：一時，佛住釋氏黃枕邑。
二、正宗分
時眾多比丘，晨朝著衣持缽，入黃枕邑
乞食。時眾多比丘作是念：今日太早，乞食時未至，我等可過外道精舍。爾時、眾多比丘即入外道精舍，與諸外道出家共相問訊慰勞已，於一面坐。
諸外道出家言：「沙門瞿曇為諸弟子說如是法：『不斷五蓋，惱心，慧力羸，為障礙分，不趣涅槃。
善
攝其心，住四念處，心與慈俱，無怨、無嫉、亦無瞋恚，廣大無量，善修充滿；
四方、四維、上下，一切世間，心與慈俱，無怨、無嫉、亦無瞋恚，廣大無量善修習充滿。如是修習悲，喜，捨心俱，亦如是說。』我等亦復為諸弟子作如是說，我等與彼沙門瞿曇，有何等異，所謂俱能說法！」 

    時眾多比丘聞諸外道出家所說，心不喜悅，默然不呵，從座起去。入黃枕邑乞食已，還精舍，舉衣缽，洗足已，詣佛所，稽首禮足，退坐一面。以彼外道出家所說，廣白世尊。
爾時、世尊告諸比丘：「如彼外道出家所說，汝等應問：『修習慈心，為何所勝？
修習悲、喜、捨心，為何所勝？』如是問時，彼諸外道出家，心則駭散，或說外異事，或瞋慢、毀呰，違背不忍，或默然萎熟低頭，失辯思惟而住。所以者何？我不見諸天、魔、梵，沙門、婆羅門，天、人眾中，聞我所說隨順樂者，唯除如來及聲聞眾者。
比丘！◎心與慈俱，多修習，於淨最勝；
◎悲心修習、多修習，空入處最勝；
◎喜心修習、多修習，識入處最勝；
◎捨心修習、多修習，無所有入處最勝。
」
三、流通分
佛說此經已，諸比丘聞佛所說，歡喜奉行。 
四一
；《雜阿含．744經》卷27(大正2，197c15-22)
解經：
【1】《佛光阿含藏．雜阿含（二）》，p.1143：本經說明若修習慈心可得大果大福利。《相應部》(S. 46. 62. Mettā 慈)
【2】修種種禪法，得與種種禪法相應的七覺支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘修習慈心，多修習已，得大果、大福利。
云何比丘！修習慈心，得大果、大福利？
是比丘，心與慈俱，修念覺分，依遠離，依無欲，依滅，向於捨；
乃至修習捨覺分，依遠離，依無欲，依滅，向於捨。
」
三、流通分
佛說此經已，諸比丘聞佛所說，歡喜奉行。 
四二；《雜阿含．745經》卷27(大正2，197c23-198a3)
解經：
【1】《佛光阿含藏．雜阿含（二）》，p.1145：本經說明若修習空入處可得大果大福利。《相應部》(S. 46. 76. Nirodha 滅)
【2】同上

一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘修空入處，多修習已，得大果、大福利。
云何比丘修空入處，多修習已，得大果、大福利？
是比丘，心與空入處俱，修念覺分，依遠離，依無欲，依滅，向於捨；
乃至修捨覺分，依遠離，依無欲，依滅，向於捨。」
三、流通分
佛說此經已，諸比丘聞佛所說，歡喜奉行。 
四三──四五

    如修空入處，如是識入處，無所有入處，非想非非想入處──三經，亦如上說。 
四六
；《雜阿含．746經》卷27(大正2，198a4-11)
解經：
【1】《佛光阿含藏．雜阿含（二）》，p.1145：本經說明若修習安那般那念，可得大果大福利。《相應部》(S. 46. 66.Anāpāna 入出息)
【2】同上

一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘修習安那般那念，
多修習已，得大果、大福利。
云何修習安那般那念，多修習已，得大果、大福利？
是比丘，心與安那般那念俱，修念覺分，依遠離，依無欲，依滅，向於捨；
乃至修捨覺分，依遠離，依無欲，依滅，向於捨。」
三、流通分
佛說此經已，諸比丘聞佛所說，歡喜奉行。 
四七
；《雜阿含．747經》卷27(大正2，198a12-24)
解經：
【1】《佛光阿含藏．雜阿含（二）》，p.1145：本經說明若修習無常想，可得大果大福利。《相應部》(S. 46. 57-61, 69-76.Aññhika etc. 骨等)
【2】同上

一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘修無常想，
多修習已，得大果、大福利。
云何比丘修無常想，多修習已，得大果、大福利？
是比丘，心
與無常想俱，修念覺分，依遠離，依無欲，依滅，向於捨；
乃至得捨覺分，依遠離，依無欲，依滅，向於捨。」
三、流通分
佛說此經已，諸比丘聞佛所說，歡喜奉行。 
四八──六七
 
    如無常想，如是無常苦想，
苦無我想，
觀食想一切世間不可樂想，盡想，斷想，
無欲想，
滅想，患想，（死想）
，不淨想：「青瘀想，膿潰想，膨脹想，壞想，食不盡想，血想，分離想，骨想，空想。
」一一經如上說。

初內外力，清淨、差別，異門、沙門，後婆羅門。

一
；《雜阿含．748經》卷28(大正2，198b5-13)
解經：
【1】《佛光阿含藏．雜阿含（二）》，p.1147：本經說明若起正見則解脫三毒，得正知見。《相應部》(S. 45. 55. Yoniso 如理)，參閱《增支部》(A. 10. 111. Asekha 無學) 
【2】如黎明曙光為日出之前兆，「正見」為苦滅的前兆。
一、序分

如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「如日出前相，謂明相初光。
如是比丘！正盡苦邊，究竟苦邊前相者，所謂正見。
彼正見者，能起正志、正語、正業、正命、正方便、正念、正定。

起定正受故，聖弟子心正解脫貪欲、瞋恚、愚癡；如是心善解脫聖弟子，得正知見：我生已盡，梵行已立，所作已作，自知不受後有。」
三、流通分
佛說此經已，諸比丘聞佛所說，歡喜奉行。 
二
；《雜阿含．749經》卷28(大正2，198b14-25)
解經：
【1】《佛光阿含藏．雜阿含（二）》，p.1149：本經說明若無明為前相，則八邪道生；若起明為前相，則八正道生，得正解脫。《相應部》(S. 45. 1. Avijjā 無明)
【2】「無明」為諸不善法(邪八道支)生起的前相。「明」為諸善法(八正道)生起的前相。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎若無明
為前相故，生諸惡不善法時，隨生無慚、無愧；無慚、無愧生已，隨生邪見。邪見生已，能起邪志、邪語、邪業、邪命、邪方便、邪念、邪定。
◎若起明為前相，生諸善法時，慚、愧隨生；慚愧生已，能生正見。正見生已，起正志、正語、正業、正命、正方便、正念、正定，次第而起。
正定起已，聖弟子得正解脫貪欲、瞋恚、愚癡；如是聖弟子得正解脫已，得正知見：我生已盡，梵行已立，所作已作，自知不受後有。」
三、流通分
佛說此經已，諸比丘聞佛所說，歡喜奉行。 
三；《雜阿含．750經》卷28(大正2，198b26-c13)
解經：
【1】《佛光阿含藏．雜阿含（二）》，p.1149：本經說明無明為諸惡不善法之根本，明為諸善法之根本。
【2】諸不善法以無明為根本，諸善法以明為根本。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎若比丘諸惡不善法生
，一切皆以無明為根本，無明集，無明生，無明起。所以者何？無明者無知，於善、不善法不如實知，有罪、無罪，下法、上法，染污、不染污，分別、不分別，緣起、非緣起不如實知。
不如實知故，起於邪見；起於邪見已，能起邪志、邪語、邪業、邪命、邪方便、邪念、邪定。
◎若諸善法生，一切皆以
明為根本，明集，明生，明起。明於善、不善法如實知，有
罪、無罪，親近、不親近，卑法、勝法，穢污、白淨，有分別、無分別，緣起、非緣起，悉如實知。
如實知者，是則正見；正見者，能起正志、正語、正業、正命、正方便、正念、正定。正定起已，聖弟子得正解脫貪、恚、癡；貪、恚、癡解脫已，是聖弟子得正智見：我生已盡，梵行已立，所作已作，自知不受後有。」
三、流通分
佛說此經已，諸比丘聞佛所說，歡喜奉行。 
四
；《雜阿含．751經》卷28(大正2，198c14-26)
解經：
【1】《佛光阿含藏．雜阿含（二）》，p.1151：本經說明若起邪事則不樂正法，若起正事者則樂正法。《相應部》(S. 45. 24.Paṭipadā 道)
【2】無論對在家、出家，佛陀皆不讚嘆行邪事(邪道)者。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎若在家、若出家而起邪事
者，我所不說
。所以者何？若在家、出家而起邪事者，則不樂正法。何等為邪事？謂邪見乃至邪定。
◎若在家、出家而起正事，我所讚歎。所以者何？起正事者，則樂正法，善於正法。何等為正事？謂正見乃至正定。」
爾時、世尊即說偈言：「
在家及出家，而起邪事者，
彼則終不樂，無上之正法。
在家及出家，而起正事者，
彼則常心樂，無上之正法。
」
三、流通分
佛說此經已，諸比丘聞佛所說，歡喜奉行。 

五
；《雜阿含．752經》卷28(大正2，198c27-199a12)
解經：
【1】《佛光阿含藏．雜阿含（二）》，p.1151：本經說明修習八正道能斷五欲。《相應部》(S. 45. 30. Uttiya(or Uttika)鬱低迦)
【2】五欲功德本身並非「欲」，貪愛才是「欲」。八正道能斷愛欲。
一、序分
如是我聞：一時，佛住舍衛國祇樹給孤獨園。
二、正宗分
爾時、迦摩比丘詣佛所，稽首佛足，退坐一面。白佛言：「世尊！所謂欲者，云何為欲？」佛告迦摩：「欲謂五欲功德。何等為五？
謂眼識[明]色，可愛、可意、可念、長養欲樂；
如是耳；鼻；舌；身識觸，可愛、可意、可念、長養欲樂，是名為欲。
然彼非欲，於彼貪著者，是名為欲。」
爾時世尊即說偈言：「
世間雜五色，彼非為愛欲，
貪欲覺想者，是則士夫欲。
眾色常住世，行者斷心欲。」 

迦摩比丘白佛言：「世尊！寧有道、有跡斷此愛欲不？」
佛告比丘：「有八正道，能斷愛欲，謂正見，正志，正語，正業，正命，正方便，正念，正定。」
三、流通分
佛說此經已，迦摩比丘聞佛所說，歡喜奉行。 
六
；《雜阿含．753經》卷28(大正2，199a13-21)
解經：
【1】《佛光阿含藏．雜阿含（二）》，p.1153：本經說明甘露法即涅槃界，若修八聖道可得之。參閱《相應部》(S. 45. 7.Aññatara bhikkhu 一比丘)
【2】修習八聖道，能得甘露，成為漏盡者。
一、序分
如是我聞：一時，佛住舍衛國祇樹給孤獨園。
二、正宗分
時有比丘名阿梨瑟吒，
詣佛所，稽首佛足，退坐一面。白佛言：「世尊！所謂甘露者，云何名為甘露？」
佛告阿梨瑟吒：「甘露者，界名說，
然我為有漏盡者，現說此名。」
阿梨瑟吒比丘白佛言：「世尊！有道、有跡，修習、多修習，得甘露法不？」
佛告比丘：「有，所謂八聖道分，謂正見乃至正定。」
三、流通分
佛說此經已，諸比丘聞佛所說，歡喜奉行。 
七
；《雜阿含．754經》卷28(大正2，199a22-b2)
解經：
【1】《佛光阿含藏．雜阿含（二）》，p.1153：本經說明七正道分為賢聖等三昧根本眾具。
【2】正見乃至正念等七道支是「聖正定」的根本、資具。
一、序分
如是我聞：一時，佛住舍衛國祇樹給孤獨園。
二、正宗分
爾時、尊者舍利弗詣佛所，稽首佛足，退坐一面。白佛言：「世尊！所謂賢聖等三昧根本、眾具，云何為賢聖等三昧根本、眾具？」
佛告舍利弗：「謂七正道分，為賢聖等三昧，為根本，為眾具。何等為七？謂正見，正志，正語、正業，正命，正方便，正念。

舍利弗！於此七道分為基業已，得一其心，是名賢聖等三昧根本、眾具。」
三、流通分
佛說此經已，諸比丘聞佛所說，歡喜奉行。 
八──一０；《雜阿含．755-757經》卷28(大正2，199b3-4)

    如上三經，如是佛問諸比丘三經，亦如是說。 

一一
；《雜阿含．758經》卷28(大正2，199b5-c16)
解經：
【1】《佛光阿含藏．雜阿含（二）》，p.1155：本經說明佛及凡夫各有三種無母子畏、三種有母子畏，若修習八聖道分則可斷之。《增支部》(A. 3. 62. Bhaya 怖畏)
【2】修習八聖道分，則能斷除三種「無母子畏」。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「無母子
畏，有母子畏，愚癡無聞凡夫所說，而不能知無母子畏，有母子畏。
◎諸比丘！有三種無母子畏，愚癡無聞凡夫所說。何等為三？
⊙諸比丘！有時兵兇亂起，殘害國土，
隨流波迸，子失其母，母失其子，是名第一無母子畏，愚癡無聞凡夫所說。
⊙復次、比丘！有時大火卒起，焚燒城邑、聚落，人民馳走，母子相失，是名第二無母子畏，愚癡無聞凡夫所說。
⊙復次、比丘！有時山中大雨，洪水流出，漂沒聚落，人民馳走，母子相失，是名第三無母子畏，愚癡無聞凡夫所說。
然此等畏，是有母子畏，愚癡無聞凡夫說名無母子畏。
⊙彼有時兵兇亂起，殘害國土，隨流波迸，母子相失，或時於彼母子相見，是名第一有母子畏，愚癡無聞凡夫說名無母子畏。
⊙復次、大火卒起，焚燒城邑、聚落，人民馳走，母子相失，或復相見，是名第二有母子畏，愚癡無聞凡夫說名無母子畏。
⊙復次、山中大雨，洪水流出，漂沒聚落，此人馳走，母子相失，或尋相見，是名第三有母子畏，愚癡無聞凡夫說名無母子畏。
◎比丘！有三種無母子畏，
是我自覺成三菩提之所記說。何等為三？
⊙若比丘！子若老時，無母能語子：「汝莫老，我當代汝」；其母老時，亦無子語母：「今
莫老，我代之老」。是名第一無母子畏，我自覺成三菩提之所記說。
⊙復次、比丘！有時子病，母不能語子：「今莫病，我當代汝」；母病之時，子亦不能語母：「莫病，我當代母」。是名第二無母子畏，我自覺成三菩提之所記說。
⊙復次、子若死時，無母能語子：「今莫死，我今代汝」；母若死時，無子能語母：「今莫死，我當代母」。是名第三無母子畏，我自覺成三菩提之所記說。」
諸比丘白佛：「有道、有跡，修習、多修習，斷前三種有母子畏，斷後三種無母子畏不？」
佛告比丘：「有道、有跡，斷彼三畏。何等為道？何等為跡？修習、多修習，斷前三種　　　　　有母子畏，斷後三種無母子畏？謂八聖道分：正見，正志，正語，正業，正命，正方便，正念，正定。」
三、流通分
佛說此經已，諸比丘聞佛所說，歡喜奉行。 
一二
；《雜阿含．759經》卷28(大正2，199c17-26)
解經：
【1】《佛光阿含藏．雜阿含（二）》，p.1157：本經說明有苦受、樂受、不苦不樂受等三受，是無常、有為心所緣生，若修八聖道可斷此三受。《相應部》(S. 45. 29. Vedanā 受)
【2】修八聖道能斷三受：苦、樂、不苦不樂。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有三受，無常，有為，心所緣生。何等為三？謂樂受，苦受，不苦不樂受。」
諸比丘白佛：「世尊！有道、有跡，修習、多修習，斷此三受不？」
佛告比丘：「有道、有跡，修習、多修習，斷此三受。」
「何等為道？何等為跡？修習、多修習，斷此三受？」
佛告比丘：「謂八聖道：正見，正志，正語，正業，正命，正方便，正念，正定。」
三、流通分
佛說此經已，諸比丘聞佛所說，歡喜奉行。 
一三
；《雜阿含．760經》卷28(大正2，199c27-200a13)

解經：
【1】《佛光阿含藏．雜阿含（二）》，p.1157：本經說明世間有老、病、死三法，不可喜、不可愛、不可念，故如來出於世間，若修習八聖道可斷此三法。《增支部》(A. 10. 76. Abhabba 不能)、《雜阿含．346經》卷14。
【2】因世間有老、病、死，故有正等覺出現於世，教授八聖道以斷老病死。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「世有三法，不可喜，不可愛，不可念。何等為三？謂老，病，死。此三法，不可喜、不可愛、不可念。
◎世間若無此三法，不可喜、不可愛、不可念者，無有如來、應、等正覺出於世間，世間亦不知有如來說法，教誡教授。
◎以世間有此三法，不可喜、不可愛、不可念故，如來、應、等正覺出於世間，世間知有如來說法，教誡教授。」

諸比丘白佛：「有道、有跡，斷此三法，不可喜、不可愛、不可念者不？」
佛告比丘：「有道、有跡、修習、多修習、斷此三法，不可喜、不可愛、不可念。何等為道？何等為跡？修習、多修習，斷此三法，不可喜、不可愛、不可念？謂八聖道：正見，正志，正語，正業，正命，正方便，正念，正定。」
三、流通分
佛說此經已，諸比丘聞佛所說，歡喜奉行。 

一四
；《雜阿含．761經》卷28(大正2，200a14-22)
解經：
【1】《佛光阿含藏．雜阿含（二）》，p.1159：本經說明有學之八聖道是名為學，無學之八聖道成就是名無學。《相應部》(S.45. 13. Sekho 有學)
【2】具足有學八聖道者名為有學，具足無學八聖道者為無學。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「我當說學及無學。諦聽，善思念之。
何等為學？謂學正見成就，學正志、正語、正業、正命、正方便、正念、正定成就，是名為學。
何等為無學？謂無學正見成就，無學正志、正語、正業、正命、正方便、正念、正定成就，是名無學。」
三、流通分
佛說此經已，諸比丘聞佛所說，歡喜奉行。 
一五

    如學、無學，如是正士、[如是]大士，亦如是說。 
一六；《雜阿含．762經》卷28(大正2，200a23-27)
解經：
【1】《佛光阿含藏．雜阿含（二）》，p.1159：本經說明八聖道成就是名聖漏盡。
【2】成就無學八聖道分，名為聖漏盡。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「我當說聖漏盡。云何為聖漏盡？謂無學正見成就，乃至無學正定成就，是名聖漏盡。」
三、流通分
佛說此經已，諸比丘聞佛所說，歡喜奉行。 
一七
；《雜阿含．763經》卷28(大正2，200a28-b3)
解經：
【1】《佛光阿含藏．雜阿含（二）》，p.1161：本經說明八聖道分。
【2】(763)- (765)經，說；當修；過、未比丘皆修八聖道。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「我今當說八聖道分。何等為八？謂正見，正志，正語，正業，正命，正方便，正念，正定。」
三、流通分
佛說此經已，諸比丘聞佛所說，歡喜奉行。 
一八；《雜阿含．764經》卷28(大正2，200b4-10)
解經：
【1】《佛光阿含藏．雜阿含（二）》，p.1161：本經說明若修八聖道，依遠離、依無欲、依滅、向於捨，是名修八聖道。參閱《相應部》(S. 45. 15. Uppāda 生起)
【2】同上
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「我今當說修八聖道，諦聽，善思。何等為修八聖道？是比丘修正見，依遠離，依無欲，依滅，向於捨；修正志；正語；正業；正命；正方便；正念；正定，依遠離，依無欲，依滅，向於捨；是名修八聖道。」
三、流通分
佛說此經已，諸比丘聞佛所說，歡喜奉行。 
一九；《雜阿含．765經》卷28(大正2，200b11-14)
解經：
【1】《佛光阿含藏．雜阿含（二）》，p.1161：本經說明比丘過去已修八正道，未來亦當修八正道。
【2】同上
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「我今當說比丘過去已修八聖道，未來當修八聖道。」
三、流通分
乃至諸比丘聞佛所說，歡喜奉行。

二０
；《雜阿含．766經》卷28(大正2，200b15-22)
解經：
【1】《佛光阿含藏．雜阿含（二）》，p.1161：本經說明八聖道清淨鮮白之利益。《相應部》(S. 45. 16-17. Parisuddha 清淨)
【2】唯在佛陀教法中，能獲得清淨、鮮白的八聖道。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘正見清淨、鮮白，無諸過患，離諸煩惱，未起不起，
唯除佛所調伏；乃至正定，亦如是說。若正見清淨、鮮白，無諸過患，離諸煩惱，未起能起；乃至正定，亦如是說。」
三、流通分
佛說此經已，諸比丘聞佛所說，歡喜奉行。 
二一

    如除佛所調
，（如是）除善逝所調
，亦如上說。

二二
；《雜阿含．767經》卷28(大正2，200b23-c2)
解經：
【1】《佛光阿含藏．雜阿含（二）》，p.1163：本經說明五蓋為不善聚，八聖道為善聚。《增支部》(A. 5. 52. Rāsī ◎聚)
【2】不善聚=五蓋；善聚=八聖道
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎說不善聚者，謂五蓋，是為正說。所以者何？純一不善聚者，所謂五蓋。何等為五？謂貪欲蓋，瞋恚，睡眠
，掉悔，疑蓋。
◎說善法聚者，所謂八聖道，是名正說。所以者何？純一滿淨善聚者，謂八聖道。何等為八？謂正見，正志，正語，正業，正命，正方便，正念，正定。」
三、流通分
佛說此經已，諸比丘聞佛所說，歡喜奉行。 
二三
；《雜阿含．768經》卷28(大正2，200c3-10)
解經：
【1】《佛光阿含藏．雜阿含（二）》，p.1163：本經說明全梵行者為善知識。《相應部》(S. 45. 2. Upaḍḍhaṃ 半)、《雜阿含．738經》卷27。
【2】善知識即是整個梵行生活。佛陀是善知識，令眾生修習八聖道。
一、序分
如是我聞：一時，佛住王舍城山谷精舍。

二、正宗分
時尊者阿難獨一靜處，作如是念：「半梵行者，謂善知識、善伴黨、善隨從。」

乃至佛告阿難；「純一滿淨具梵行者，謂善知識。所以者何？我為善知識故，令諸眾生修習正見，依遠離，依無欲，依滅，向於捨；乃至修正定，依遠離，依無欲，依滅，向於捨。」
三、流通分
佛說此經已，尊者阿難聞佛所說，歡喜奉行。 
二四
；《雜阿含．769經》卷28(大正2，200c11-201a8)
解經：
【1】《佛光阿含藏．雜阿含（二）》，p.1163：本經說明在佛的正法律中八正道能調伏煩惱軍。《相應部》(S. 45. 4.Brāhmaṇa 婆羅門)
【2】佛說華麗的白馬車只是世人所說的善乘，佛法律中的善乘是八正道。
一、序分
如是我聞：一時，佛住舍衛國祇樹給孤獨園。
二、正宗分
爾時、尊者阿難，晨朝著衣持缽，入舍衛城乞食。時有生聞婆羅門，
乘白馬車，眾多年少翼從。白馬，白車，白鞚
，白鞭，頭著白帽 ，白傘蓋，手持白拂，著白衣服，白瓔珞，白香塗身，翼從皆白。出舍衛城，欲至林中教授讀誦。眾人見之，咸言：「善乘！善乘！謂婆羅門乘。
」 

時尊者阿難見婆羅門眷屬眾具，一切皆白。見已，入城乞食，還精舍，舉衣缽，洗足已，往詣佛所，稽首禮足，退坐一面。白佛言：「世尊！今日晨朝，著衣持缽，入舍衛城乞食，見生聞婆羅門，乘白馬、車，眷屬眾具一切皆白。眾人唱言：善乘！善乘！謂婆羅門乘。云何世尊！於正法律，為是世人乘，為是婆羅門乘？」
佛告阿難：「是世人乘，非我法律、婆羅門乘也。阿難！我正法律乘，天乘，婆羅門乘，大乘，能調伏煩惱軍者。諦聽，善思，當為汝說。阿難！何等為正法律乘，天乘，婆羅門乘，大乘，能調伏煩惱軍者？謂八正道，正見乃至正定。阿難！是名正法律乘，天乘，梵乘，
大乘，能調伏煩惱軍者。」
爾時、世尊即說偈言： 

     「信、戒為法軛
，慚、愧為長縻，

正念善護持，以為善御者， 

       捨、三昧為轅
，智慧、精進輪，
無著、忍辱鎧，安隱如法行。 

       直進不退還，永之無憂處，
智士乘戰車，摧伏無智怨。」 
二五；《雜阿含．770經》卷28(大正2，201a9-24)
解經：
【1】《佛光阿含藏．雜阿含（二）》，p.1165：本經說明八邪道能作非義不饒益苦，故當離；八正道能以義饒益，常得安樂，故當修。《相應部》(S. 45. 21. Micchatta 邪性)
【2】因邪八道支可斷故佛教應斷邪八道支。因八聖道可得，故佛教應修八聖道支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎應離邪見，應斷邪見。若邪見不可斷者，我終不說應離斷邪見；以邪見可斷故，我說比丘當離邪見。若不離邪見者，邪見當作非義，不饒益苦，是故我說當離邪見。如是邪志，邪語，邪業，邪命，邪方便，邪念，邪定，亦如是說。
◎諸比丘！離邪見已，當修正見。若不得修正見者，我終不說修習正見；以得修正見故，我說比丘應修正見。若不修正見者，當作非義，不饒益苦，以不修正見作非義不饒益苦故，是故我說當修正見，以義饒益，常得安樂。是故比丘！當修正見。如是正志，正語，正業，正命，正方便，正念，正定，亦如是說。」
三、流通分
佛說此經已，諸比丘聞佛所說，歡喜奉行。 
二六
；《雜阿含．771經》卷28(大正2，201a25-b10)
解經：
【1】《佛光阿含藏．雜阿含（二）》，p.1167：本經說明八邪道非彼岸，八正道是彼岸。《相應部》(S. 45. 34. Pāravgama到彼岸)
【2】邪八道支是非彼岸；聖八道支是彼岸。
一、序分
如是我聞：一時，佛住舍衛國祇樹給孤獨園。
二、正宗分
時有生聞婆羅門來詣佛所，與世尊面相問訊慰勞，問訊慰勞已，退坐一面。白佛言：「瞿曇！謂非彼岸及彼岸，瞿曇！云何非彼岸？云何彼岸？」
佛告婆羅門：「邪見者非彼岸，正見者是彼岸；
邪志、邪語、邪業、邪命、邪方便、邪念、邪定非彼岸，
[正見是彼岸]，正志、正語、正業、正命、正方便、正念、正定是彼岸。」
爾時、世尊即說偈言：「
希有諸人民，能度於彼岸；
一切諸世間，徘徊遊此岸。
於此正法律，能善隨順者，
斯等能度彼，生死難度岸。
」
三、流通分    
時生聞婆羅門聞佛所說，歡喜隨喜，從座起去。 
二七──二九；《雜阿含．772-774經》卷28(大正2，201b11-12)
    如是異比丘問，尊者阿難問，佛問諸比丘，此三經亦如上說。 

三０
；《雜阿含．775經》卷28(大正2，201b13-24)
解經：
【1】《佛光阿含藏．雜阿含（二）》，p.1169：本經說明不正思惟能令生且增廣八邪道，正思惟不令生且可滅八邪道。參閱《相應部》(S. 45. 76, 83. Yoniso 如理)
【2】不正思惟令邪道支生起、增長；正思惟令邪道支不生、滅。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎於內法中，我不見一法，能令未生惡不善法生，已生者重生令增廣，如說不正思惟者。諸比丘！不正思惟者，未起邪見令起，已起重生令增廣；如是邪志、邪語、邪業、邪命、邪方便、邪念、邪定，亦如是說。
◎諸比丘！於內法中，我不見一法，令未生惡不善法不生，已生惡不善法令滅，如說正思惟者。諸比丘！正思惟者，未生邪見令不生，已生者令滅；如邪見、邪志、邪語、邪業、邪命、邪方便、邪念、邪定，亦如是說。」
三、流通分
佛說此經已，諸比丘聞佛所說，歡喜奉行。 
三一；《雜阿含．776經》卷28(大正2，201b25-c8)
解經：
【1】《佛光阿含藏．雜阿含（二）》，p.1169：本經可參閱第七八七經。
【2】不正思惟令未生聖道支不生，已生聖道支退；正思惟令未生聖道支生、已生聖道支增長。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎於內法中，我不見一法，未生善法不生，已生善法令退，如說不正思惟者。諸比丘！不正思惟者，未生正見令不生，已生正見令退；如是未生正志、正語、正業、正命、正方便、正念、正定令不生，已生者令退。
◎諸比丘！於內法中，我不見一法，令未生善法令生，已生善法重生令增廣，如說正思惟者。諸比丘！正思惟者，未生正見令生，已生正見重生令增廣；如是未生正志、正語、正業、正命、正方便、正念、正定令生，已生者重生令增廣。」
三、流通分
佛說此經已，諸比丘聞佛所說，歡喜奉行。 
三二；《雜阿含．777經》卷28(大正2，201c9-28)
解經：
【1】《佛光阿含藏．雜阿含（二）》，p.1169：本經可參閱第七八七經。
【2】不正思惟令未生邪道支生，已生邪道支增長，未生聖道支不生，已生聖道支退；正思惟令未生邪道支不生，已生邪道支退，未生聖道支令生、已生聖道支增長。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎於內法中，我不見一法，令未生惡不善法生，已生惡不善法重生令增廣，未生善法不生，已生者令退，所謂不正思惟。諸比丘！不正思惟者，未生邪見令生，已生者重生令增廣，未生正見令
不生，已生者令退；如是未生邪志、邪語、邪業、邪命、邪方便、邪念、邪定令生，已生者重生令增廣，未生正志、正語、正業、正命、正方便、正念、正定不生，已生者令退。
◎諸比丘！我於內法中，不見一法，未生惡不善法令不生，已生惡不善法令滅，未生善法令生，已生善法重生令增廣，如說正思惟。諸比丘！正思惟者，令未生邪見不生，已生邪見令滅，未生正見令生，已生正見重生令增廣；如是未生邪志、邪語、邪業、邪命、邪方便、邪念、邪定令不生，已生者令滅，未生正志、正語、正業、正命、正方便、正念、正定令生，已生者重生令增廣。」
三、流通分
佛說此經已，諸比丘聞佛所說，歡喜奉行。 
三三
；《雜阿含．778經》卷28(大正2，201c29-202a13)
解經：
【1】《佛光阿含藏．雜阿含（二）》，p.1171：本經說明惡友能令生且增廣八邪道，善友不令生且能滅八邪道。《相應部》(S. 45.77. Kalyāṇamitta 善友，45. 84. Kalyāṇamittatā 善友)
【2】惡知識令邪道支生、增廣；善知識令邪道支不生、滅。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎於外法中，我不見一法，令未生惡不善法生，已生惡不善法重生令增廣，如說惡知識、惡伴黨、惡隨從。諸比丘！惡知識、惡伴黨、惡隨從者，能令未生邪見令生，已生邪見重生令增廣；如是未生邪志、邪語、邪業、邪命、邪方便、邪念，邪定令生，已生者重生令增廣。
◎諸比丘！外法中，我不見一法，令未生惡不善法不生，已生惡不善法令滅，如說善知識、善伴黨、善隨從。諸比丘！善知識、善伴黨、善隨從者
，能令未生邪見不生，已生邪見令滅；未生邪志、邪語、邪業、邪命、邪方便、邪念、邪定不生，已生者令滅。」
三、流通分
佛說此經已，諸比丘聞佛所說，歡喜奉行。 
三四；《雜阿含．779經》卷28(大正2，202a14-22)
解經：
【1】《佛光阿含藏．雜阿含（二）》，p.1171：本經經意同第七九○經。
【2】善知識令聖道支生，增廣。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「於外法中，我不見一法，能令未生善法生，已生善法重生令增廣，如說善知識、善伴黨、善隨從。
諸比丘！善知識、善伴黨、善隨從者，能令未生正見生，已生正見重生令增廣；如是未生正志、正語、正業、正命、正方便、正念、正定令生，已生者重生令增廣。」
三、流通分
佛說此經已，諸比丘聞佛所說，歡喜奉行。 
三五；《雜阿含．780經》卷28(大正2，202a23-b14)
解經：
【1】《佛光阿含藏．雜阿含（二）》，p.1173：本經經意同第七九○經。
【2】惡知識令未生邪道支生，已生邪道支增長，未生聖道支不生，已生聖道支退；善知識令未生邪道支不生，已生邪道支退，未生聖道支令生、已生聖道支增長。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎於外法中，我不見一法，能令未生惡不善法生，已生惡不善法重生令增廣，未生善法不生，已生善法令滅，如說惡知識、惡伴黨、惡隨從。
諸比丘！惡知識、惡伴黨、惡隨從者，能令未生邪見令生，已生邪見者重生令增廣，未生正見不生，已生正見令退；如是未生邪志、邪語、邪業、邪命、邪方便、邪念、邪定令生，已生者重生令增廣，未生正志、正語、正業、正命、正方便、正念、正定令不生，已生者令退。
◎諸比丘！於外法中，我不見一法，能令未生惡不善法不
生，已生惡不善法令滅，未生善法令生，已生善法重生令增廣，如說善知識、善伴黨、善隨從。
諸比丘！善知識、善伴黨、善隨從，能令未生邪見不生，已生邪見令滅，未生正見令生，已生正見重生令增廣；如是未生邪志、邪語、邪業、邪命、邪方便、邪念、邪定令不生，已生者令滅，未生正志、正語、正業、正命、正方便、正念、正定令生，已生者重生令增廣。」
三、流通分
佛說此經已，諸比丘聞佛所說，歡喜奉行。
三六；《雜阿含．781經》卷28(大正2，202b15-c2)
解經：
【1】《佛光阿含藏．雜阿含（二）》，p.1173：本經參閱《相應部》(S. 45. 76, 83. Yoniso 如理)
【2】如（777）經，但別說八邪道支、八聖道支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「
◎於內法中，我不見一法，能令未生惡不善法生，已生者重生令增廣，未生善法不生，已生者令退，如說不正思惟。諸比丘！不正思惟者，能令未生邪見生，已生邪見令重生增廣，未生正見不生，已生正見令退。
◎諸比丘！於內法中，我不見一法，能令未生惡不善法不生，已生惡不善法令滅，未生善法令生，已生善法重生令增廣，如說正思惟。諸比丘！正思惟者，能令未生邪見不生，已生者令滅，未生正見令生，已生者重生令增廣。」
三、流通分
佛說此經已，諸比丘聞佛所說，歡喜奉行。 
三七──四三

    如說邪見、正見，如是邪志、正志，邪語、正語，邪業、正業，邪命、正命，邪方便、正方便，邪念、正念，邪定、正定、七經如上說。 
四四──五一

    如內法八經，如是外法八經，亦如是說。 

五二
；《雜阿含．782經》卷28(大正2，202c3-11)
解經：
【1】《佛光阿含藏．雜阿含（二）》，p.1175：本經說明八邪道非法，八正道是法。
【2】邪道支與聖道支的別名。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有非法、是法。諦聽，善思，當為汝說。何等為非法、是法？謂邪見非法，正見是法；乃至邪定非法，正定是法。」
三、流通分
佛說此經已，諸比丘聞佛所說，歡喜奉行。 
五三──六二

    如非法、是法，如是非律、正律，非聖、是聖，不善法、善法，非習法、習法，非善哉法、善哉法，黑法、白法，非義、正義，卑法、勝法，有罪法、無罪法，應去法、不去法，一一經皆如上說。

六三
；《雜阿含．783經》卷28(大正2，202c12-29)
解經：
【1】《佛光阿含藏．雜阿含（二）》，p.1175：本經說明佛教中出家者為斷三毒故出家，修習八聖道可斷三毒。參閱《相應部》(S. 45. 5. Kimattha 何義)
【2】回答為何於佛陀座下出家修梵行的原因。
一、序分
如是我聞：一時，佛住拘睒彌國瞿師羅園。
二、正宗分
爾時、尊者阿難亦在彼住。有異婆羅門，來詣尊者阿難所，與尊者阿難共相問訊慰勞，問訊慰勞已，退坐一面。白尊者阿難：「欲有所問，寧有閑暇為記說不？」
阿難答言：「隨汝所問，知者當答。」
婆羅門問：「尊者阿難！何故於沙門瞿曇所出家修梵行？」
阿難答言；「婆羅門！為斷故。」
復問：「斷何等？」
答言：「貪欲斷，瞋恚、愚癡斷。」
又問阿難：「有道、有跡，能斷貪欲、瞋恚、愚癡耶？」
阿難答言：「有，謂八聖道：正見，正志，正語，正業，正命，正方便，正念，正定。」婆羅門言：「阿難！賢哉之道，賢哉之跡！修習、多修習，能斷斯等貪欲、恚、癡。」
三、流通分
尊者阿難說是法時，彼婆羅門聞其所說，歡喜隨喜，從座起去。 
六四──七三

    如斷貪、恚、癡，如是調伏貪、恚、癡，及得涅槃
、及厭離，及不趣涅槃，及沙門義，及婆羅門義，及解脫，及苦斷，及究竟苦邊，及正盡苦，一一經皆如上說。 

七四
；《雜阿含．784經》卷28(大正2，203a1-18)
解經：
【1】《佛光阿含藏．雜阿含（二）》，p.1177：本經詳細說明八邪道及八正道。《相應部》(S. 45. 21. Micchatta 邪性)、安世高譯《佛說八正道經》，參閱《相應部》(S. 45. 8. Vibhavga 分別)。
【2】別別說明八正道支的內涵。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有邪、有正，諦聽，善思，當為汝說。
何等為邪？謂邪見乃至邪定。
何等為正？謂正見乃至正定。
何等為正見？謂說有施，有說，有齋；
有善行，有惡行，有善惡行果報；有此世，有他世；有父母，有眾生生；有阿羅漢善到、善向，有此世、他世，自知作證具足住：我生已盡，梵行已立，所作已作，自知不受後有。
何等為正志？謂出要
志
，無恚志，不害志。

何等為正語？謂離妄語，離兩舌，離惡口，離綺語。
何等為正業？謂離殺、盜、淫。
何等為正命？謂如法求衣服、飲食、臥具、湯藥，非不如法。
何等為正方便？謂欲精進，方便出離，勤競堪能，常行不退。
何等為正念？謂念、隨順念，不妄不虛。
何等為正定？謂住心不亂，堅固攝持，寂止、三昧、一心。」
三、流通分
佛說此經已，諸比丘聞佛所說，歡喜奉行。 
七五
；《雜阿含．785經》卷28(大正2，203a19-204a15)
解經：
【1】《佛光阿含藏．雜阿含（二）》，p.1179：本經說明世俗之八聖道向於善趣，出世間之八聖道轉向苦邊。參閱《中部》(M.117. Mahācattārīsaka-sutta 大四十經)、《中阿含．聖道經》。
【2】分別「世間八正道支」與「出世八正道支」。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「
◎何等為正見？謂正見有二種：
有正見是世俗、有漏、有取、轉向善趣，
有正見是聖、出世間、無漏、無取、正盡苦、轉向苦邊。
⊙何等為正見有漏、有取，向於善趣？
若彼見有施，有說，乃至知世間有阿羅漢，不受後有，是名世間正見，世俗、有漏、有取，向於善趣。
⊙何等為正見是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅……，道、道思惟，無漏思惟相應於法，選擇、分別、推求、覺知、黠慧、開覺、
觀察，是名正見，是聖、出世間、無漏、不取、正盡苦、轉向苦邊。

◎何等為正志？謂正志有
二種：
有正志世俗、有漏、有取、向於善趣，
有正志是聖、出世間、無漏、不取、正盡苦、轉向苦邊。
⊙何等為正志有世俗、有漏、有取、向於善趣？
謂正志出要覺，無恚覺，不害覺，是名正志，世俗、有漏、有取、向於善趣。
⊙何等為正志是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅 ……，道、道思惟，無漏思惟相應心法，分別、自決、意解、計數、立意，是名正志是聖、出世間、無漏、不取、正盡苦、轉向苦邊。

◎何等為正語？正語有二種：
有正語世俗、有漏、有取、向於善趣，
有正語是聖、出世間、無漏、不取、正盡苦、轉向苦邊。
⊙何等為正語世俗、有漏、有取、向於善趣？
謂正語離妄語、兩舌、惡口、綺語，是名正語世俗、有漏、有取、向於善趣。
⊙何等正語是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅…… ，道、道思惟，除邪命貪
，口四惡行，諸餘口惡行離，於彼無漏遠離不著。固守攝持不犯，不度時節，不越限防，是名正語是聖、出世間、無漏、不取、正盡苦、轉向苦邊。

◎何等為正業？正業有二種：
有正業世俗、有漏、有取、向於善趣，
有正業是聖、出世間、無漏、不取、正盡苦、轉向苦邊。
⊙何等為正業，世俗、有漏、有取、轉向善趣？
謂離殺、盜、婬，是名正業世俗、有漏、有取、轉向善趣。
⊙何等為正業是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅……，道、道思惟，除邪命貪
身三惡行；諸餘身惡行數，無漏心不樂著，固守執持不犯，不度時節，不越限防，是名正業是聖、出世間、無漏、不取、正盡苦、轉向苦邊。

◎何等為正命？正命有二種：
有正命是世俗、有漏、有取、轉向善趣，
有正命是聖、出世間、無漏、不取、正盡苦、轉向苦邊。
⊙何等為正命世俗、有漏、有取、轉向善趣？
謂如法求衣食、臥具，隨病湯藥，非不如法，是名正命世俗、有漏、有取、轉向善趣。
⊙何等為正命是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅……，道、道思惟，於諸邪命，無漏不樂著，固守執持不犯，不越時節，不度限防，是名正命是聖、出世間、無漏、不取、正盡苦、轉向苦邊。

◎何等為正方便？正方便有二種：
有正方便世俗、有漏、有取、轉向善趣，
有正方便是聖、出世間、無漏、不取、正盡苦、轉向苦邊。
⊙何等為正方便世俗、有漏、有取、轉向善趣？
謂欲精進，方便超出，堅固建立，堪能造作，精進心法攝受，常不休息，是名正方便世俗、有漏、有取、轉向善趣。
⊙何等為正方便是聖、出世間、無漏、不取、正
盡苦、轉向苦邊？
謂聖弟子，苦、苦思惟，集……，滅……，道、道思惟，無漏憶念相應心法，欲精進方便，勤踊
超出，建立堅固，堪能造作，精進心法攝受，常不休息，是名正方便是聖、出世間、無漏、不取、正盡苦、轉向苦邊。

◎何等為正念？正念有二種：
有正念
世俗、有漏、有取、轉向善趣，
有正念是聖、出世間、無漏、不取、正盡苦、轉向苦邊。
⊙何等為正念世俗、有漏、有取、轉向善趣？
若念、隨念、重念、憶念，不妄不虛，是名正念世俗、有漏、有取、正向善趣。
⊙何等為正念是聖、出世間、無漏、不取、轉向苦邊？
謂聖弟子，苦、苦思惟，集……，滅……，道、道思惟，無漏思惟相應，若念、隨念、重念、憶念，不妄不虛，是名正念是聖、出世間、無漏、不取、轉向苦邊。

◎何等為正定？正定有二種：
有正定世俗、有漏、有取、轉向善趣，
有正定是聖、出世間、無漏、不取、正盡苦、轉向苦邊。
⊙何等為正定世俗、有漏、有取、轉向善趣？
若心住不亂不動，攝受寂止、三昧、一心，是名正定世俗、有漏、有取、轉向善趣。
⊙何等為正定是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅……，道、道思惟，無漏思惟相應心法，住不亂不散，攝受寂止、三昧、一心，是名正定是聖、出世間、無漏、不取、正盡苦、轉向苦邊。
」
三、流通分
佛說此經已，諸比丘聞佛所說，歡喜奉行。 

	
	世間、有漏、有取、轉向善趣
	聖、出世間、無漏、無取、轉向苦邊

	正見
	見有施、有業果報等
	聖弟子見四聖諦

	正志
	出離尋、無恚尋、不害尋
	聖弟子與無漏四諦見相應的分別等

	正語
	離妄語、兩舌、惡口、綺語
	聖弟子與無漏四諦見相應的一切惡語離

	正業
	離殺、盜、婬
	聖弟子與無漏四諦見相應的一切身惡行離

	正命
	如法求四資具
	聖弟子與無漏四諦見相應的離邪命

	正精進
	精進、常不休息
	聖弟子與無漏四諦見相應的精進

	正念
	念、重念、隨念、憶念
	聖弟子與無漏四諦見相應的念

	正定
	寂止、三昧、一心
	聖弟子與無漏四諦見相應的三昧


七六
；《雜阿含．786經》卷28(大正2，204a16-21)
解經：
【1】《佛光阿含藏．雜阿含（二）》，p.1183：本經說明若心向八邪道者違於法，心向八正道者不違於法。《增支部》(A. 10.103. Micchatta 邪性)
【2】心向邪道支，則不樂於法；向正道支，則樂於法。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「若比丘心向邪者，違背於法，不樂於法；若向正者，心樂於法，不違於法。
何等為邪？謂邪見乃至邪定。
何等為正？謂正見乃至正定。」
三、流通分
佛說此經已，諸比丘聞佛所說，歡喜奉行。 
七七
；《雜阿含．787經》卷28(大正2，204a22-b8)
解經：
【1】《佛光阿含藏．雜阿含（二）》，p.1183：本經說明向邪者不樂於法，向正者樂於法。《增支部》(A. 10. 104. Bīja 種子)
【2】邪見者起餘七邪道支；正見者起餘七正道支。
一、序分
如是我聞：一時，佛住舍衛國祇樹祗孤獨園。
二、正宗分
爾時、世尊告諸比丘：「向邪者，違於法，不樂於法；向正者，樂於法，不違於法。
◎何等為向邪者，違於法，不樂於法？
謂邪見人，身業如所見，口業如所見，若思、若欲、若願、若為，彼皆隨順，一切得不愛果，不念、不可意果。所以者何？以見惡故，謂邪見；
邪見者，起邪志、邪語、邪業、邪命、邪方便、邪念、邪定。是向邪者，違於法，不樂於法。
◎何等為向正者，樂於法，不違於法？
謂正見人，若身業隨所見，若口業，若思、若欲、若願、若為，悉皆隨順，得可愛、可念、可意果。所以者何？以見正故，謂正見；正見者，能起正志、正語、正業、正命、正方便、正念、正定，是名向正者，樂於法，不違於法。」
三、流通分
佛說此經已，諸比丘聞佛所說，歡喜奉行。 
七八
；《雜阿含．788經》卷28(大正2，204b9-c13)
解經：
【1】《佛光阿含藏．雜阿含（二）》，p.1185：本經可參閱第七九九經。
【2】具邪見者，起餘邪道支，其所作身、口、意業皆隨順、引生不可愛、不可意的苦果。具正見者，起餘正道支，其所作身、口、意業皆隨順、引生可愛、可意的樂果。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「向邪者，違於法，不樂於法；向正者，樂於法，不違於法。
◎何等為向邪者，違於法，不樂於法？
若邪見人，身業如所見，口業如所見，若思、若欲、若願、若為，彼皆隨順，一切得不愛果，不念、不可意果。所以者何？惡見謂邪見，邪見者起邪志、邪語、邪業、邪命、邪方便、邪念、邪定。
譬如苦果種著地中，隨時溉灌，彼得地味、水味、火味、風味，一切悉苦。
所以者何？以種苦故。
如是邪見人，身業如所見，口業如所見，若思、若欲、若願、若為，悉皆隨順，彼一切得不愛、不念、不可意果。所以者何？惡見者謂邪見，邪見者能起邪志乃至邪定，是名向邪者，違於法，不樂於法。
◎何等為向正者，樂於法，不違於法？
若正見人，身業如所見，口業如所見，若思、若欲、若願
、若為，悉皆隨順，彼一切得可愛、可念、可意果。所以者何？善見謂正見，正見者能起正志乃至正定。
譬如甘蔗、稻、麥、蒲桃種著地中，隨時溉灌，彼得地味、水味、火味、風味，彼一切味悉甜美。所以者何？以種子甜故。
如是正見人，身業如所見，口業如所見，若思、若欲、若願、若為，悉皆隨順，彼一切得可愛、可念、可意果。所以者何？善見者謂正見，正見者能起正志乃至正定，是名向正者，樂於法，不違於法。」
三、流通分
佛說此經已，諸比丘聞佛所說，歡喜奉行。 
七九──八一
    世間、出世間，亦如是說，如上三經，亦皆說偈言：
「鄙法不應近，放逸不應行，不應習邪見，增長於世間。
假使有世間，正見增上者，雖復百千生，終不墮惡趣。
」
佛說此經已，諸比丘聞佛所說，歡喜奉行。 

八二；《雜阿含．789經》卷28(大正2，204c14-205a2)
解經：
【1】《佛光阿含藏．雜阿含（二）》，p.1187：本經說明有世俗及聖出世間兩種正見。參閱本卷第七九七經。
【2】別說世間、出世間的八支道。
一、序分
如是我聞：一時，佛住舍衛國祇樹給孤獨園。
二、正宗分
時有生聞婆羅門，來詣佛所，稽首佛足，與世尊面相問訊慰勞已，退坐一面。白佛言：「瞿曇！所謂正見者，何等為正見？」
佛告婆羅門：「正見有二種：有正見世俗、有漏、有取、轉向善趣；有正見是聖、出世間、無漏、不取、正盡苦、轉向苦邊。
◎何等為正見世俗、有漏、有取、轉向善趣？
謂正見有施，有說，有齋，乃至自知不受後有。婆羅門！是名正見世俗、有漏、有取、向於善趣。
◎婆羅門！何等為正見是聖、出世間、無漏、不取、正盡苦、轉向苦邊？
謂聖弟子，苦、苦思惟，集……，滅……，道、道思惟，無漏思惟相應，於法選擇、分別、求覺、巧便、黠慧、觀察，是名正見，是聖、出世間、無漏、不取、正盡苦、轉向苦邊。」
三、流通分
佛說此經已，生聞婆羅門聞佛所說，歡喜隨喜，從座起去。
八三──八九

    如正見，如是正志，正語，正業，正命，正方便，正念，正定，一一經如上說。 
九０
；《雜阿含．790經》卷28(大正2，205a3-9)
解經：
【1】《佛光阿含藏．雜阿含（二）》，p.1187：本經說明邪、邪道，正、正道。
【2】邪：三惡趣；邪道=八邪道支。正=人、天、涅槃；正道= 八正道支。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有邪及邪道，有正及正道。諦聽，善思，當為汝說。
何等為邪？謂地獄，畜生，餓鬼。
何等為邪道？謂邪見乃至邪定。
何等為正？謂人，天，涅槃。
何等為正道？謂正見乃至正定。」
三、流通分
佛說此經已，諸比丘聞佛所說，歡喜奉行。 
九一；《雜阿含．791經》卷28(大正2，205a10-18)
解經：
【1】《佛光阿含藏．雜阿含（二）》，p.1187：本經說明邪、邪道，正、正道。
【2】邪：三惡趣；邪道= 十不善。正=人、天、涅槃；正道= 十善。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有邪、有邪道，有正、有正道。諦聽，善思，當為汝說。
何等為邪？謂地獄，畜生，餓鬼。
何等為邪道？謂殺，盜，邪淫，妄語，兩舌，惡口，綺語，貪，恚，邪見。
何等為正？謂人，天，涅槃。
何等為正道？謂不殺，不盜，不邪淫，不妄語，不兩舌，不惡口，不綺語，無貪，無恚，正見。」
三、流通分
佛說此經已，諸比丘聞佛所說，歡喜奉行。 
九二；《雜阿含．792經》卷28(大正2，205a19-23)
解經：
【1】《佛光阿含藏．雜阿含（二）》，p.1189：本經說明五逆罪是惡趣道。
【2】如（791），但 邪道 = 五無間罪。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「何等為惡趣道？謂殺父，殺母，殺阿羅漢，破僧，惡心出佛身血
」，餘如上說。
三、流通分
佛說此經已，諸比丘聞佛所說，歡喜奉行。 
九三；《雜阿含．793經》卷28(大正2，205a24-b2)
解經：
【1】《佛光阿含藏．雜阿含（二）》，p.1189：本經說明八邪道是順流道，八正道是逆流道。
【2】邪道支與正道支的異名。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有順流道，有逆流道。諦聽，善思，當為汝說。
何等為順流道？謂邪見乃至邪定。
何等為逆流道？謂正見乃至正定。」
三、流通分
佛說此經已，諸比丘聞佛所說，歡喜奉行。 
九四──九六

    如順流、逆流，如是退道、勝道，下道、上道，及三經道跡，亦如上說。 

九七；《雜阿含．794經》
卷28(大正2，205b3-8)
解經：
【1】《佛光阿含藏．雜阿含（二）》，p.1189：本經說明八正道是沙門法，成就八正道者是沙門。《相應部》(S. 45. 36.Sāmañña 沙門法)
【2】沙門法即八聖道，成就八聖道者名為沙門。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有沙門及沙門法。諦聽，善思，當為汝說。
何等為沙門法？謂八聖道，正見乃至正定。
何等為沙門？若成就此法者，是名沙門。」
三、流通分
佛說此經已，諸比丘聞佛所說，歡喜奉行。 
九八
；《雜阿含．795經》卷28(大正2，205b9-14)
解經：
【1】《佛光阿含藏．雜阿含（二）》，p.1191：本經說明八正道為沙門法，三毒永盡為沙門義。《相應部》(S. 45. 36.Sāmañña 沙門法)
【2】沙門法即八聖道，沙門義(目的)是三毒永盡。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有沙門法，沙門義。
何等為沙門法？謂八聖道，正見乃至正定。
何等為沙門義？謂貪欲永盡，瞋恚、愚癡永盡，一切煩惱永盡，是名沙門義。」
三、流通分
佛說此經已，諸比丘聞佛所說，歡喜奉行。 
九九
；《雜阿含．796經》卷28(大正2，205b15-21)
解經：
【1】《佛光阿含藏．雜阿含（二）》，p.1191：本經說明八聖道為沙門法，阿羅漢等為沙門果。《相應部》(S. 45. 36.Sāmañña 沙門法)
【2】沙門法即八聖道，沙門果是四種聖果。
一、序分
如是我聞：一時、佛住舍衛國祇樹給孤獨園。
二、正宗分
爾時、世尊告諸比丘：「有沙門法及沙門果。諦聽，善思，當為汝說。
何等為沙門法？謂八聖道，正見乃至正定。
何等為沙門果？謂須陀洹果，斯陀含果，阿那含果，阿羅漢果。」
三、流通分
佛說此經已，諸比丘聞佛所說，歡喜奉行。
 
《雜阿含．（797-815）經》卷29(大正2，205b24-210a5)

一００；《雜阿含．797經》卷29(大正2，205b27-c7)
解經：
【1】《佛光阿含藏．雜阿含（二）》，p.1193：本經詳細說明沙門法及沙門果。《相應部》(S. 45. 35.Sāmañña 沙門法)
【2】沙門法即八聖道，沙門果是四種聖果，四果依所斷煩惱而有差別。
一、序分

如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有沙門法及沙門果。諦聽，善思，當為汝說。
何等為沙門法？謂八聖道，正見乃至正定。
何等為沙門果？謂須陀洹果，斯陀含果，阿那含果，阿羅漢果。
◎何等為須陀洹果？謂三結斷。
◎何等為斯陀含果？謂三結斷，貪、恚、癡薄。
◎何等為阿那含果？謂五下分結盡。
◎何等為阿羅漢果？謂貪、恚、癡永盡，一切煩惱永盡。」
三、流通分
佛說此經已，諸比丘聞佛所說，歡喜奉行。 
一０一；《雜阿含．798經》卷29(大正2，205c8-14)
解經：
【1】《佛光阿含藏．雜阿含（二）》，p.1193：本經說明沙門法、沙門、沙門義。《相應部》(S. 45. 36.Sāmañña 沙門法)
【2】沙門法、沙門、沙門義。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有沙門法，沙門，沙門義。諦聽，善思，當為汝說。
何等為沙門法？謂八聖道，正見乃至正定。
何等為沙門？謂成就此法者。
何等為沙門義？謂貪欲永斷，瞋恚、癡永斷，一切煩惱永斷。」
三、流通分
佛說此經已，諸比丘聞佛所說，歡喜奉行。 
一０二；《雜阿含．799經》卷29(大正2，205c15-19
解經：
【1】《佛光阿含藏．雜阿含（二）》，p.1195：本經說明沙門果。參閱第八○九經。
【2】沙門法、沙門、沙門義、沙門果。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘，如上說，差別者：「有沙門果，何等為沙門果？謂須陀洹果，斯陀含果，阿那含果，阿羅漢果。」
三、流通分
佛說此經已，諸比丘聞佛所說，歡喜奉行。 
一０三──一一四
；《雜阿含．800經》
卷29(大正2，205c20-22)
（如沙門法、沙門、沙門義、沙門果），如是婆羅門法、婆羅門、婆羅門義、婆羅門果
，梵行法、梵行者、梵行義、梵行果
，亦如上說。
 
《雜阿含經》 道品誦第四
菩提分法擇攝第四
一四〈安那般那相應〉

障隨惑、尋等果、微
細、身勞，學住及作意，智無執為後。

一；《雜阿含．801經》卷29(大正2，205c23-206a7)
解經：
【1】《佛光阿含藏．雜阿含（二）》，p.1195：本經說明有五法助益於修出入息念。
【2】有助於安般念修行的五事：持戒清淨，少欲少事，飲食知量，初後夜不睡眠，離諸憒鬧。
一、序分

如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「有五法多所饒益，修安那般那念。何等為五？
◎住於淨戒，波羅提木叉律儀，
威儀、行處具足，於微細罪能生怖畏，受持學戒，是名第一多所饒益，修習安那般那念。
◎復次、比丘！少欲、少事、少務，是名二法多所饒益，修習安那般那念。
◎復次、比丘！飲食知量，多少得中，
不為飲食起求欲想，精勤思惟，是名三法多所饒益，修安那般那念。
◎復次、比丘！初夜、後夜，不著睡眠，精勤思惟，是名四法多所饒益，修安那般那念。
◎復次、比丘！空閑林中，離諸憒鬧，是名五法多所
饒益，修習安那般那念。」
三、流通分
佛說此經已，諸比丘聞佛所說，歡喜奉行。 
二；《雜阿含．802經》卷29(大正2，206a8-13)
解經：
【1】《佛光阿含藏．雜阿含（二）》，p.1197：本經說明若修習出入息念，可得身心止息，明分想修習滿足。
【2】修安般念，得身、心止息，尋伺止息，滿足明分想。
☉「止息」=「輕安」；「有覺有觀寂滅」？

☉「明分想」，見《會編》(下)p.743，大正26，433a「六順明分想」。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「當修安那般那念。若比丘修習安那般那念，多修習者，得身止息及心止息，有覺有觀，寂滅，純一，明分想修習滿足。」
三、流通分
佛說此經已，諸比丘聞佛所說，歡喜奉行。 
三
；《雜阿含．803經》卷29(大正2，206a14-b14)
解經：
【1】《佛光阿含藏．雜阿含（二）》，p.1197：本經詳細說明修習安那般那念之內容。《相應部》(S. 54. 1. Ekadhamma 一法)、失譯《雜阿含．15經》─大正〔No. 101(15)〕。
【2】說明「安般念十六事」。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「修習安那般那念，若比丘修習安那般那念，多修習者，得身心止息，有覺有觀，寂滅，純一，明分想修習滿足。何等為修習安那般那念，多修習已，身心止息，有覺有觀，寂滅，純一，明分想修習滿足？
是比丘，若依聚落、城邑止住，晨朝著衣持缽，入村乞食，善護其身，守諸根門，善繫心住。乞食已，還住處，舉衣缽，洗足已。或入林中、閑房、樹下，或空露地，端身正坐，繫念面前，斷世貪愛，離欲清淨；瞋恚；睡眠；掉悔；疑斷，度諸疑惑，於諸善法心得決定。遠離五蓋煩惱，於心令慧力羸，為障礙分，不趣涅槃。
◎念於內息，
繫念善學；念於外息，
繫念善學。息長，
息短。覺知一切身入息，於一切身入息善學；
覺知一切身出息，於一切身出息善學。覺知一切身行息入息，於一切身行息入息善學；覺知一切身行息出息，於一切身行息出息善學。

◎覺知喜；覺知樂；覺知心行；
覺知心行息入息，於覺知心行息入息善學；

覺知心行息出息，於覺知心行息出息善學。

◎覺知心；覺知心悅；覺知心定；
覺知心解脫入息，於覺知心解脫入息善學，
覺知心解脫出息，於覺知心解脫出息善學。

◎觀察無常；觀察斷；觀察無欲；觀察滅入息，於觀察滅入息善學，觀察滅出息，於觀察滅出息善學。

是名修安那般那念，身止息，心止息，有覺有觀，寂滅，純一，明分想修習滿足。」
三、流通分
佛說此經已，諸比丘聞佛所說，歡喜奉行。

四
；《雜阿含．804經》卷29(大正2，206b15-24)
解經：
【1】《佛光阿含藏．雜阿含（二）》，p.1199：本經為第八一五經之略說，說明修習出入息念者可斷諸覺想。《相應部》(S. 54.2-5. Bojjhavga etc. 覺支等)
【2】修安般念能得種種利益：斷覺想、得大果、得二果、七果。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「當修安那般那念。安那般那念修習、多修習者，斷諸覺想。云何安那般那念修習、多修習，斷諸覺想？若比丘依止聚落、城邑住，如上廣說，乃至於出息滅善學，是名安那般那念修習、多修習，斷諸覺想。」
三、流通分
佛說此經已，諸比丘聞佛所說，歡喜奉行。 
五──一一

    如斷覺想，如是不動搖，得大果、大福利，[如是]得甘露，究竟甘露、得二果，四果，七果
，一一經亦如上說。

一二
；《雜阿含．805經》卷29(大正2，206b25-c13)
解經：
【1】《佛光阿含藏．雜阿含（二）》，p.1199：本經敍說阿梨瑟吒告佛其已修習出入息念，佛嘉許之，並告之以更有勝妙過其上者。《相應部》(S. 54. 6. Ariṭṭha 阿梨瑟吒)
【2】阿梨瑟吒比丘自言已修安般念，佛認可其說並更為說更勝的安般念行，即安般念十六事。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「如我所說安那般那念，汝等修習不？」
時有比丘，名阿梨瑟吒，於眾中坐，即從座起，整衣服，為佛作禮，右膝著地，合掌白佛言：「世尊！世尊所說安那般那念，我已修習。」
佛告阿梨瑟吒：「比丘！汝云何修習我所說安那般那念？」
比丘白佛：「世尊！我於過去諸行不顧念，未來諸行不生欣樂，於現在諸行不生染著。於內外對礙想，
善正除滅。我已如是修世尊所說安那般那念。」
佛告阿梨瑟吒：「比丘！汝實修我所說安那般那念，非不修。然其比丘！於汝所修安那般那念所，更有勝妙過其上者。何等是勝妙過阿梨瑟吒所修安那般那念者？
是比丘依止城邑、聚落，如前廣說，乃至於滅出息觀察善學，是名阿梨瑟吒比丘！勝妙過汝所修安那股那念者。」
三、流通分
佛說此經已，諸比丘聞佛所說，歡喜奉行。 
一三
；《雜阿含．806經》卷29(大正2，206c14-207a7)
解經：
【1】《佛光阿含藏．雜阿含（二）》，p.1201：本經敍說罽賓那比丘端坐不動，專心修行，佛陀教諸比丘亦如是修行。《相應部》(S. 54. 7. Kappina 罽賓那)
【2】佛說修習安般念則能如尊者罽賓那一樣，於樹下正身端坐，身、心不動。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊於晨朝時，著衣持缽，入舍衛城乞食。食已，還精舍，舉衣缽，洗足已，持尼師檀，入安陀林，坐一樹下，晝日禪思。
時尊者罽賓那，
亦晨朝時，著衣持缽，入舍衛城乞食。還舉衣缽，洗足已，持尼師檀，入安陀林，於樹下坐禪。去佛不遠，正身不動，身心正直，勝妙思惟。
爾時、眾多比丘，晡時從禪覺，往詣佛所，稽首禮佛足，退坐一面。
佛語諸比丘：「汝等見尊者罽賓那不？去我不遠，正身端坐，身心不動，住勝妙住。」諸比丘白佛；「世尊！我等數見彼尊者正身端坐，善攝其身，不傾不動，專心勝妙。」佛告諸比丘：「若比丘修習三昧，身心安住，不傾不動，住勝妙住者，此比丘得此三昧，不勤方便，隨欲即得。」
諸比丘白佛：「何等三昧？比丘得此三昧，身心不動，住勝妙住。」
佛告諸比丘：「若比丘依止聚落，晨朝著衣持缽，入村乞食已，還精舍，舉衣缽，洗足已，入林中，若閑房、露坐，思惟繫念，乃至息滅觀察善學，是名三昧，若比丘端坐思惟，身心不動，住勝妙住。」
三、流通分
佛說此經已，諸比丘聞佛所說，歡喜奉行。

一四
；《雜阿含．807經》卷29(大正2，207a8-b5)
解經：
【1】《佛光阿含藏．雜阿含（二）》，p.1203：本經敍說世尊坐禪二月，修出入息念，從禪覺後告諸比丘其所得證。《相應部》(S. 54. 11. Icchānavgala 一奢能伽羅)
【2】此經描述佛陀獨自坐禪達二月之久，期間又多住安般念修行。佛稱安般念為聖住、天住、梵住、學住、無學住、如來住；能令有學證所未證，並令無學現法樂住。
一、序分
如是我聞：一時，佛住一奢能伽羅林
中。
二、正宗分
爾時、世尊告諸比丘：「我欲二月坐禪，諸比丘勿復往來，唯除送食比丘及布薩時。
」爾時、世尊作是語已，即二月坐禪，無一比丘敢往來者，唯除送食及布薩時。
爾時、世尊坐禪，二月過已，從禪覺，於比丘僧前坐，告諸比丘：「若諸外道出家來問汝等：沙門瞿曇於二月中，云何坐禪？
汝應答言：如來二月，以安那般那念坐禪思惟住。

所以者何？我於此二月，念安那般那多住思惟：
◎入息時，念入息如實知；

◎出息時，念出息如實知；
◎若長，若短；

◎一切身覺入息念如實知，一切身覺出息念如實知；
◎身行休息入息念如實知，乃至滅出息念如實知。

我悉知已，我時作是念，此則粗思惟住。我今於此思惟止息已，當更修餘微細修住而住。爾時、我息止粗思惟已，即更入微細思惟，多住而住。

時有三天子，極上妙色，過夜來至我所。
一天子作是言：『沙門瞿曇時到。』
復有一天子言：『此非時到，
是時向至。』
第三天子言：『非為時到，亦非時向至，此則修住，是阿羅訶寂滅耳。』
」
佛告諸比丘：「若有正說聖住，
天住，
梵住，
學住，
無學住，
如來住，
學人所不得當得，不到當到，不證當證，無學人現法樂住者，謂安那般那念，此則正說。所以者何？安那般那念者，是聖住，天住，梵住，乃至無學現法樂住。
」
三、流通分
佛說此經已，諸比丘聞佛所說，歡喜奉行。 

一五
；《雜阿含．808經》卷29(大正2，207b6-20)
解經：
【1】《佛光阿含藏．雜阿含（二）》，p.1205：本經說明學住與如來住相異。《相應部》(S. 54. 12. Kaṅkheyya 盧夷强耆)
【2】「有學住」與「如來住」不同：有學僅斷盡部分五蓋而伏斷其餘未斷盡的五蓋，如來則已完全斷盡所有五蓋。
一、序分
如是我聞：一時，佛住迦毘羅越尼拘律樹園
中。
二、正宗分
爾時、釋氏摩訶男，詣尊者迦磨比丘所，禮迦磨比丘足已，退坐一面。語迦磨比丘言：「云何尊者迦磨！學住者為即是如來住耶？為學住異、如來住異？」
迦磨比丘答言：「摩訶男！學住異，如來住異。
◎摩訶男！學住者，斷五蓋多住；
◎如來住者，於五蓋已斷
、已知，斷其根本，如截多羅樹頭，更不生長，於未來世成不生法。

一時、世尊住一奢能伽羅林中，爾時世尊告諸比丘：我欲於此一奢能伽羅林中，二月坐禪，汝諸比丘勿使往來，唯除送食比丘及布薩時。廣說如前，乃至無學現法樂住。以是故知，摩訶男！學住異，如來住異。」
三、流通分
釋氏摩訶男聞迦磨比丘所說，歡喜從座起去。 

一六
；《雜阿含．809經》卷29(大正2，207b21-208a8)
解經：
【1】《佛光阿含藏．雜阿含（二）》，p.1205：本經敍說世尊教諸比丘修不淨觀，結果有多比丘因極厭患身而自殺，或請他人殺己，世尊於是教諸比丘修習出入息念。《相應部》(S. 54. 9. Vesāli 毘舍離)
【2】許多比丘修不淨觀，因極厭身而自殺。佛陀因此更為說出入息念。
另見《摩訶僧祇律》卷4(大正22，254b11-255a6)。

一、序分
如是我聞：一時，佛住金剛聚落，跋求摩河側薩羅梨林中。
二、正宗分
爾時、世尊為諸比丘說不淨觀，讚歎不淨觀言：「諸比丘！修不淨觀、多修習者，得大果、大福利。」
時諸比丘修不淨觀已，極厭患身，或以刀自殺，或服毒藥，或繩自絞，投巖自殺，或令餘比丘殺。有異比丘，極生厭患惡露不淨，至鹿林梵志子所，語鹿林梵志子言：「賢首！汝能殺我者，衣、缽屬汝。」
時鹿林梵志子，即殺彼比丘，持刀至跋求摩河邊洗刀。時有魔天，住於空中，讚鹿林梵志子言：「善哉！善哉！賢首！汝得無量功德，能令諸沙門釋子持戒有德（者），未度者度，末脫者脫，未穌息者令得穌息，未涅槃者令得涅槃；諸長利衣缽雜物，悉皆屬汝。」
時鹿林梵志子，聞讚歎已，增惡邪見，作是念：我今真實大作福德，令沙門釋子持戒功德者，未度者度，未脫者脫，末穌息者令得穌息，未涅槃者令得涅槃；衣缽雜物，悉皆屬我。於是手執利刀，循諸房舍，諸經行處，別房、禪房，見諸比丘，作如是言：「何等沙門持戒有德，未度者我能令度，未脫者令脫，未穌息者令得穌息，未涅槃令得涅槃。」
時有諸比丘厭患身者，皆出房舍，語鹿林梵志子言：「我未得度，汝當度我！我未得脫，汝當脫我！我未得穌息，汝當令我得穌息！我未得涅槃，汝當令我得涅槃！」
時鹿林梵志子，即以利刀殺彼比丘，次第乃至殺六十人。 

爾時、世尊至十五日說戒時，於眾僧前坐。告尊者阿難：「何因、何緣，諸比丘轉少、轉減、轉盡？」
阿難白佛言：「世尊為諸比丘說修不淨觀，讚歎不淨觀，諸比丘修不淨觀已，極厭患身，廣說乃至殺六十比丘。世尊！以是因緣故，令諸比丘轉少、轉減、轉盡。唯願世尊，更說餘法，令諸比丘聞已，勤修智慧，樂受正法，樂住正法！」
佛告阿難：「是故我今次第說住微細住，隨順開覺。已起、未起惡不善法，速令休息，如天大雨，起、未起塵，能令休息。如是比丘修微細住，諸起、未起惡不善法，能令休息。阿難！何等為微細住，多修習隨順開覺，已起、未起惡不善法，能令休息？謂安那般那念住。」
阿難白佛：「云何修習安那般那念住，隨順開覺，已起、未起惡不善法，能令休息？」佛告阿難：「若比丘依止聚落，如前廣說，乃至如滅出息念而學。」
三、流通分
佛說此經已，尊者阿難聞佛所說，歡喜奉行。 
一七
；《雜阿含．810經》卷29(大正2，208a9-c9)
解經：
【1】《佛光阿含藏．雜阿含（二）》，p.1209：本經說明修習出入息念能令四念處滿足，七覺支滿足，明、解脫滿足，法法相類，法法相潤。《相應部》(S. 54. 13-14. Ānanda 阿難)
【2】(810)- (812)經，修安般念能成就四念處，修四念處能成就七覺支，修七覺支則得明、解脫。
一、序分
如是我聞：一時，佛住金剛跋求摩河側薩羅梨林中。
二、正宗分
爾時、尊者阿難獨一靜處，思惟禪思，作如是念：頗有一法修習、多修習，令四法滿足；四法滿足已，七法滿足；七法滿足已，二法滿足。時尊者阿難從禪覺已，往詣佛所，稽首禮足，退坐一面。白佛言：「世尊！我獨一靜處，思惟禪思，作是念：頗有一法多修習已，令四法滿足，乃至二法滿足；我今問世尊：寧有一法多修習已，能令乃至二法滿足耶？」
佛告阿難：「有一法，多修習已，乃至能令二法滿足。何等為一法？謂安那般那念，多修習已，能令四念處滿足。
四念處滿足已，七覺分滿足。七覺分滿足已，明、解脫
滿足。
◎云何修安那般那念，四念處滿足？是比丘依止聚落，乃至如滅出息念學。
⊙阿難！如是聖弟子，入息念時如入息念學，出息念時如出息念學；若長、若短；一切身行覺知入息念時，如入息念學，出息念時，如出息念學；身行休息入息念時，如身行休息入息念學，身行休息出息念時，如身行休息出息念學。聖弟子爾時身身觀念住，異於身者，彼亦如是隨身比思惟。
⊙若有時，聖弟子喜覺知；樂覺知；心行覺知；心行息覺知入息念時，如心行息入息念學，心行息出息念時，如心行息出息念學。是聖弟子爾時受受觀念住，若復異受者，彼亦隨受
比思惟。
⊙有時聖弟子心覺知；心悅；心定；心解脫覺知入息念時，如入息念學，心解脫出息念時，如心解脫出息念學。是聖弟子爾時心心觀念住，若有異心者，彼亦隨心比思惟。
⊙若聖弟子有時觀無常，斷，無欲，滅，如無常，斷，無欲，滅觀住學。是聖弟子爾時法法觀念住，異於法者，亦隨法比思惟。
是名修安那般那念，滿足四念處。
」
◎阿難白佛：「如是修習安那般那念令四念處滿足，云何修四念處令七覺分滿足？」
⊙佛告阿難：「若比丘身身觀念住，念住已繫念住不忘，爾時方便修念覺分；修念覺分已，念覺分滿足。
⊙念覺滿足已，於法選擇、思量，爾時方便修擇法覺分；修擇法覺分已，擇法覺分滿足。
⊙於法選擇、分別、思量已，得精勤方便，爾時方便修習精進覺分；修精進覺分已，精進覺分滿足。
⊙方便精進已，則心歡喜，爾時方便修喜覺分；修喜覺分已，喜覺分滿足。
⊙歡喜已，身、心猗息，爾時方便修猗覺分；修猗覺分已，猗覺分滿足。
⊙身心樂已，得三昧，爾時修定覺分；修定覺分已，定覺分滿足。
⊙定覺分滿足已，貪憂則滅，得平等捨，爾時方便修捨覺分；修捨覺分已，捨覺分滿足。
受，心，法法念處，亦如是說。是名修四念處，滿足七覺分。」
◎阿難白佛：「是名修四念處滿足七覺分，云何修七覺分滿足明、解脫？」
佛告阿難：「若比丘修念覺分，依遠離，依無欲，依滅，向於捨；修念覺分已，滿足明、解脫。乃至修捨覺分，依遠離，依無欲，依滅，向於捨；如是修捨覺分已、明、解脫滿足。
阿難！是名法法相類，法法相潤。如是十三法，一法為增上，一法為門，次第增進，修習滿足。」
三、流通分
佛說此經已，尊者阿難聞佛所說，歡喜奉行。 
一八──一九
；《雜阿含．811-812經》
卷29(大正2，208c10-11)
    （如阿難所問），如是異比丘所問
，佛問諸比丘
，亦如上說。 

二０
；《雜阿含．813經》卷29(大正2，208c12-209a22)
解經：
【1】《佛光阿含藏．雜阿含（二）》，p.1213：本經說明精勤修習四念處之真諦。《相應部》(S. 54. 10. Kimbila 金毘羅)
【2】含攝四念處的安般念修習，(依論義)能斷除對身等四法的不如理作理，如同來自四方的車乘，皆能踐蹈十字路口中的土堆。
一、序分
如是我聞：一時，佛住金毘羅聚落金毘林中。
二、正宗分
爾時、世尊告尊者金毘羅：「我今當說精勤修習四念處。諦聽，善思，當為汝說。」
爾時尊者金毘羅，默然住。如是再三。
爾時、尊者阿難語尊者金毘羅：「今大師告汝！」如是三說。
尊者金毘羅語尊者阿難：「我已知，尊者阿難！我已知，尊者瞿曇！」
爾時、尊者阿難白佛言：「〔世尊〕！是時，世尊！是時，善逝！唯願為諸比丘，說精勤修四念處，諸比丘聞已，當受奉行。」
佛告阿難：「諦聽，善思，當為汝說。若比丘入息念時，如入息學；乃至滅出息時，如滅出息學。爾時聖弟子念入息時，如念入息學，乃至身行止息出息時，如身行止息出息學，爾時聖弟子身身觀念住；爾時聖弟子身身觀念住已，如是知善內思惟。」
佛告阿難：「譬如有人乘車輿從東方顛沛而來。當於爾時，踐蹈諸土堆壟
不！」
阿難白佛：「如是，世尊！」
佛告阿難：「如是聖弟子念入息時，如入息念學，如是乃至善內思惟。若爾時聖弟子覺知喜，乃至覺知意行息學，聖弟子受受觀念住；聖弟子受受觀念（住）已，如是知善內思惟。譬如有人乘車輿從南方顛沛而來，云何阿難！當踐蹈土堆壟不？」
阿難白佛：「如是，世尊！」
佛告阿難：「如是聖弟子受受觀念住，知善內思惟。若聖弟子覺知心；欣悅心；定心；解脫心入息，如解脫心入息學，解脫心出息，如解脫心出息學，爾時聖弟子心心觀念住；如是聖弟子心心觀念住已，知善內思惟。譬如有人乘車輿從西方來，彼當踐蹈土堆壟不？」
阿難白佛：「如是，世尊！」
佛告阿難：「如是聖弟子覺知心，乃至心解脫出息如心解脫出息學，如是聖弟子爾時心心觀念住，知善內思惟。（若聖弟子）善於身，受，心（念住），貪憂滅捨，爾時聖弟子法法觀念住；如是聖弟子法法觀念住已，知善內思惟。阿難！譬如四衢道有土堆壟，有人乘車輿從北方顛沛而來，當踐蹈土堆壟不？」
阿難白佛：「如是，世尊！」
佛告阿難：「如是聖弟子法法觀念住，知善內思惟。阿難！是名比丘精勤方便，修四念處。」
三、流通分
佛說此經已，尊者阿難聞佛所說，歡喜奉行。

二一
；《雜阿含．814經》卷29(大正2，209a23-b14)
解經：
【1】《佛光阿含藏．雜阿含（二）》，p.1215：本經說明修習出入息念已，得大果大福利。參閱《相應部》(S. 54. 8. Dīpa 燈)
【2】修安般念能得種種大果、福利：色、無色定乃至六神通。
一、序分
如是我聞：一時，佛住舍衛國祇樹給孤獨園。
二、正宗分
爾時、世尊告諸比丘：「當修安那般那念。修安那般那念，多修習已，身不疲倦，眼亦不患，樂隨順觀住，樂覺知，不染著樂。
◎云何修安那般那念，身不疲倦，眼亦不患，樂隨觀住，樂覺知，不染著樂？
◎是比丘依止聚落，乃至觀滅出息時，如滅出息學，是名修安那般那念，身不疲倦，眼亦不患，樂隨觀住，樂覺知，不染著樂；如是修安那般那念者，得大果、大福利。
⊙是比丘欲求離欲惡不善法，有覺有觀，離生喜樂，初禪具足住，是比丘當修安那般那念；如是修安那般那念，得大果、大福利。是比丘欲求第二、第三、第四禪，
⊙慈、悲、喜、捨，
⊙空入處、識入處、無所有入處、非想非非想入處具足；
⊙三結盡，得須陀洹果；
⊙三結盡，貪、恚、癡薄，得斯陀含果；
⊙五下分結盡，得阿那含果；
⊙得無量種神通力，天耳（智），他心智，宿命智，生死智，漏盡智者，如是比丘當修安那般那念。
如是（修）安那般那念，得大果、大福利。」
三、流通分
佛說此經已，諸比丘聞佛所說，歡喜奉行。 
二二；《雜阿含．815經》卷29(大正2，209b15-210a5)
解經：
【1】《佛光阿含藏．雜阿含（二）》，p.1215：本經說明三世諸佛和如今比丘同樣修出入息念，斷覺想。
【2】布薩時佛陀讚嘆比丘於居安居中所得的種種世間、出世間成就。
一、序分
如是我聞：一時，佛住舍衛國祇樹給孤獨園夏安居。
二、正宗分
爾時、眾多上座聲聞，於世尊左右，樹下、窟中安居。時有眾多年少比丘，詣佛所，稽首佛足，退坐一面。佛為諸年少比丘種種說法，示教、照喜，示教、照喜已，默然住。諸年少比丘聞佛所說，歡喜隨喜，從座起，作禮而去。
諸年少比丘往詣上座比丘所，禮諸上座足已，於一面坐。時諸上座比丘作是念：我等當攝受此諸年少比丘，或一人受一人，或一人受二、三、多人。作是念已，即便攝受，或一人受一人，或受二、三、多人，或有上座乃至受六十人。
爾時、世尊十五日布薩時，於大眾前敷座而坐。爾時、世尊觀察諸比丘已，告比丘：「善哉！善哉！我今喜諸比丘行諸正事，是故比丘當勤精進，於此舍衛國，滿迦低月。
」 

諸處人間比丘，聞世尊於舍衛國安居，滿迦低月；滿已，作衣竟，持衣缽，於舍衛國人間遊行。漸至舍衛國，舉衣缽，洗足已，詣世尊所，稽首禮足已，退坐一面。爾時、世尊為人間比丘種種說法，示教、照喜已，默然住。爾時人間比丘聞佛說法，歡喜隨喜，從座起，作禮而去。往詣上座比丘所，稽首禮足，退坐一面。
時諸上座作是念：我等當受此人間比丘，或一人受一人，或二、三，乃至多人。即便受之，或一人受一人，或二、三，乃至有受六十人者。彼上座比丘受諸人間比丘，教誡教授，善知先後次第。 

爾時、世尊月十五日布薩時，於大眾前敷座而坐。觀察諸比丘眾，告諸比丘：「善哉！善哉！諸比丘！我欣汝等所行正事，樂汝等所行正事。
諸比丘！過去諸佛，亦有比丘眾所行正事，如今此眾；未來諸佛所有諸眾，亦當如是所行正事，如今此眾。所以者何？今此眾中諸長老比丘，
有得初禪、第二禪、第三禪、第四禪，慈、悲、喜、捨，空入處、識入處、無所有入處、非想非非想入
處具足住。
有比丘三結盡，得須陀洹，不墮惡趣法，決定正向三菩提，七有天人往生，究竟苦邊。
有比丘三結盡，貪、恚、癡薄，得斯陀含。
有比丘五下分結盡，得阿那含，生般涅槃，不復還生此世。
有比丘得無量神通境界，天耳（智），他心智，宿命智，生死智，漏盡智。
有比丘修不淨觀斷貪欲，修慈心斷瞋恚，修無常想斷我慢，修安那般那念斷覺想。
云何比丘修安那般那念斷覺想？是比丘依止聚落，乃至觀滅出息，如觀滅出息學，是名修安那般那念斷覺想。」
三、流通分
佛說此經已，諸比丘聞佛所說，歡喜奉行。

�〔會編（中）p.329原註1〕：「「覺支相應」，共六七經。與《相應部》（四六）「覺支相應」相當。」


�「立」：《雜阿含經論會編（中）》(p.329 )；《瑜伽師地論》卷98(大正30，864b26-27)；《瑜伽師地論》卷29(大正30，444c29-445a7)。


�〔會編（中）p.329原註2〕：「《瑜伽師地論》卷九八中。」


�〔會編（中）p.333原註1〕：「《相應部》（四六）「覺支相應」二四經。」


� 講義的編輯方式：


【1】經文及經號、標點、校刊依印順法師編《雜阿含經論會編》（三冊）。（印順法師著，1994，《雜阿含經論會編》，1983年初版，新竹．正聞出版社）


【2】「解經」、漢巴對照，摘錄自福嚴佛學院編《雜阿含經論會編講義》（2005.9～2006.6）。


�【1】《中阿含經》卷2《漏盡經．七法品》 (大正1，431c18-19)：「若不正思惟者。未生欲漏而生。已生便增廣。未生有漏．無明漏而生。已生便增廣。」


【2】《阿毘達磨大毘婆沙論》卷47(大正27，246a13-b13)：如契經說：「彼由非理作意起故欲漏、有漏、無明漏，未生者便生，已生者倍復增廣。」


問：有爾所煩惱生；還爾所煩惱滅。一剎那後必不住故，云何而說三漏生已倍增廣耶？


答：依下中上漸增說故。謂下品生已為中品緣；中品生已為上品緣。故作是說。


復次，依等無間緣，說倍復增廣。謂下品煩惱生已，與中品為等無間緣；中品煩惱生已，與上品為等無間緣。故作是說。


復次，依同類（因）遍行因，說倍復增廣。謂下品煩惱生已，與中品為二因；中品煩惱生已，與上品為二因。故作是說。


復次，依取果與果，說倍復增廣。謂下品煩惱生已，能取能與中品果；中品煩惱生已，能取能與上品果。故作是說。


尊者世友作如是說：「非煩惱多，說倍（復）增廣，依彼生已不復還墮未生位中。故作是說。」


復次，依彼生已，不復還墮未來世中。故作是說。


復次，依數數生，故作是說。謂一煩惱生已，復起非理作意。不依對治，便生第二，復生第三乃至百千，故作是說。


復次，依漸猛利，故作是說。謂下煩惱生已，復起非理作意，不依對治，便生中品，復生上品，展轉增盛，故作是說。


復次，依隨境轉，故作是說。謂隨緣一色等境界，煩惱生已，由彼復起非理作意，不依對治，更緣聲等，生諸煩惱。故作是說。


大德說曰：「依一有中，纏多行故，說倍（復）增廣。謂具縛者，從無間獄乃至有頂煩惱，皆等自地煩惱無增減故。然有現行、不現行者。若起非理作意，不依對治便數現行；若起如理作意，依對治者便不現行。故作是說。」


�〔會編（中）p.333原註3〕：「《相應部》（四六）「覺支相應」三七經」


�〔會編（中）p.333原註4〕：「《相應部》（四六）「覺支相應」四０經」


� 羸〔ㄌㄟˊ〕：1.衰病；瘦弱；困憊。5.通“ 纍 ”。束縛纏繞；繫累。《易‧大壯》：“羝羊觸藩，羸其角。” 孔穎達 疏：“羸，拘纍纏繞也。” 7.通“ 儡 ”。喪敗；損毀。《易‧井》：“羸其瓶，凶。” 高亨 注：“此羸字疑借為儡……《說文》：‘儡，相敗也。’敗、毀，義相近，則儡可訓毀，儡其瓶謂毀其甕也。”《漢語大詞典（六）》p.1400。


�《瑜伽師地論》卷29(大正30，444c29-445a7)：


此復云何？謂七覺支。諸已證入正性離生補特伽羅，如實覺慧，用此為支，故名覺支。即此七種如實覺支，三品所攝，謂三覺支「奢摩他品攝」，三覺支「毘缽舍那品攝」，一覺支「通二品攝」，是故說名七種覺支。


◎謂擇法覺支、精進覺支、喜覺支，此三「觀品所攝」；


◎安覺支、定覺支、捨覺支，此三「止品所攝」；


◎念覺支一種，「俱品所攝」，說名遍行。


�〔會編（中）p.333原註5〕：「《相應部》（四六）「覺支相應」三八經」


�《佛光阿含藏．雜阿含（二）》，p.1093：障(āvaraṇa)(巴)，障礙，煩惱能障蔽智慧生長，故稱煩惱障。


�【1】《佛光阿含藏．雜阿含（二）》，p.1093：蓋(nīvaraṇa)(巴)，蓋即蓋覆，此等煩惱能蓋覆智慧。煩惱之異名。


【2】《阿毘達磨大毘婆沙論》卷48(大正27，249b15-c11)：


1、五蓋以欲界三十事為自性：





�
界部�
三性�
唯不善者立蓋�
�
貪欲�
欲界五部�
�
五事�
�
瞋恚�
欲界五部�
�
五事�
�
惛沈掉舉�
三界五部�
通不善、無記�
十事�
�
睡眠�
欲界五部�
通善、不善、無記�
五事�
�
惡作�
欲界修所斷�
通善、不善�
一事�
�
疑�
三界四部�
通不善、無記�
四事�
�






2、五蓋的相狀：





貪欲相�
瞋恚相�
惛沈相�
掉舉相�
睡眠相�
惡作相�
疑相�
�
耽求諸欲�
憎恚有情�
身心沈沒�
身心躁動�
令心昧略�
令心變悔�
令心行相猶豫不決�
�



3、蓋之定義：





問：何故名蓋，蓋是何義？ 


答：障義、覆義、破義、壞義、墮義、臥義是蓋義。


此中：◎障義是蓋義者：謂障聖道，及障聖道加行善根（四善根），故名為蓋。


◎覆義乃至臥義是蓋義者：如契經說：「有五大樹種子雖小，而枝體大覆餘小樹，令枝體等破壞墮臥不生花果。云何為五（大樹）：一名建折那，二名劫臂怛羅，三名阿濕縛健陀，四名鄔曇跋羅，五名諾瞿陀。如是有情欲界心樹，為此五蓋之所覆故，破壞墮臥不能生長七覺支花、四沙門果。」故覆等義，是蓋義。


� 翳〔ーˋ〕：2.遮蔽；隱藏；隱沒。《楚辭‧離騷》：“百神翳其備降兮， 九疑 繽其并迎。” 王逸 注：“翳，蔽也。”《漢書‧揚雄傳上》：“於是乘輿乃登夫鳳凰兮翳華芝。” 顏師古 注：“翳，蔽也。  以華芝為蔽也。”《漢語大詞典（九）》p.676。


�《佛光阿含藏．雜阿含（二）》，p.1095：「貪欲瞋恚蓋……脫生死怖畏」，巴利本無此偈。


�〔會編（中）p.333原註6〕：「《相應部》（四六）「覺支相應」三九經」


�少壯：1.年輕力壯。2.年輕力壯的人。《漢語大詞典（二）》p.1646。


�馳〔ㄔˊ〕：3.追逐。《漢語大詞典（十二）》p.801。


�《大智度論》卷14〈1 序品〉(大正25，166b21-22)：「情願不遂，憂恨懊惱，婬火內發，自燒而死。」


《大智度論》卷17〈1 序品〉(大正25，181b13-16)：「觀色之患，若人著色，諸結使火盡皆熾然，燒害人身。如火燒金銀，煮沸熱蜜，雖有色味，燒身爛口，急應捨之。若人染著妙色、美味，亦復如是。」


�〔會編（中）p.334原註7〕：「「漸」，原本作「樹」，依宋本改」


�蔭翳：遮蔽。《漢語大詞典（九）》p.529。


�萎悴：1.枯萎；衰落。2.憔悴。《漢語大詞典（九）》p.442。


�《佛光阿含藏．雜阿含（二）》，p.1095：揵遮耶樹(kacchaka)(巴)，樹名。


�《佛光阿含藏．雜阿含（二）》，p.1095：迦捭多羅樹(kapitthaka)(巴)，樹名。


�《佛光阿含藏．雜阿含（二）》，p.1095：阿濕波他樹(assattha)(巴)，樹名。


�《佛光阿含藏．雜阿含（二）》，p.1095：優曇鉢羅樹(udumbara)(巴)，樹名。


�《佛光阿含藏．雜阿含（二）》，p.1097：尼拘留他樹(nigrodha)(巴)，樹名。


�側聽： 4.側身而聽。表示尊敬。《漢語大詞典（一）》p.1540。


�《阿毘達磨大毘婆沙論》卷96(大正27，499b14-c2)：


如契經說：「諸聖弟子，若以一心屬耳聽法能斷五蓋，修七覺支，速令圓滿。」


問：要在意識修所成慧能斷煩惱，非在五識生得（慧）聞思（所成慧）能斷煩惱。如何乃說「若以一心屬耳聽法能斷五蓋」？


答：依展轉因，故作是說。謂善耳識無間，引生善意識；此善意識無間，引生聞所成慧；此聞所成慧無間，引生思所成慧；此思所成慧無間，引生修所成慧；此修所成慧，修習純熟能斷五蓋，故不違理。


問：斷五蓋時，未能圓滿修七覺支，何故契經作如是說：「能斷五蓋，修七覺支，速令圓滿。」


答：離欲染時，名能斷五蓋；離色染時，名修七覺支；離無色染時，名速令圓滿，故無有失。


有作是說：「離欲染時，名能斷五蓋；離無色染時，名修七覺支速令圓滿。」此說初後，略去中間，故無有失。


復有說者：「無間道時，名能斷五蓋；解脫道時，名修七覺支速令圓滿。」相鄰近故，說名為速。


�《成佛之道（增註本）》(p.173～174 )；經中說到阿羅漢，有六種、九種等分別，現在說二大類：「此」阿羅漢，「或」是「慧解脫」的，「或是俱解脫」的。


俱解脫，就是定與慧都解脫的。要知道，定與慧，都有煩惱障蔽他，所以不能現起；如能現起，就從這些障礙而得解脫。經中時常說到：『離貪欲者，心（定）解脫，離無明者，慧解脫』。這是說：依慧力的證入法性，無明等障得解脫。以定的寂靜力，使貪愛等障解脫。


◎如世間的外道們，也能離欲界煩惱（欲愛等）得初禪，離初禪煩惱得二禪……離四禪煩惱（色界煩惱──色愛等盡），得無色界的空無邊處定……離無所有處煩惱，得非想非非想定，但不能離非非想處煩惱，所以不脫生死。


◎在佛弟子的修證上，


⊙如約少分說，都可說有這定與慧的解脫，如依未到定或七依定而發無漏慧的，斷見道所斷惑，都可說有此二義。


⊙但如約全分來說，就大大不同。如修到阿羅漢的，


以慧力斷盡無明為本──我見為本的一切煩惱，那是不消說的，大家都是一樣的。


如依定力的修得自在來說，就不同。如依未到定或初禪而得阿羅漢的，就於初禪或二禪以上的定障，不得解脫。即使能得四禪八定，也還不能徹底解脫定障。如能得滅盡定的阿羅漢，無論是慧是定，都得到了究竟解脫。約得到定慧的全分離障說，稱為俱解脫阿羅漢。


如慧證究竟而不能徹底解脫定障，就稱為慧解脫阿羅漢。


生死苦果，依慧證法性而得解脫，所以定力不得究竟，也沒有關係。阿羅漢的定力，是淺深不等的， 所以可分好幾類」


另見《阿毘達磨大毘婆沙論》卷101(大正27，524c21-525a7)


�《瑜伽師地論》卷9(大正30，321c19-29)：復有先集資糧，於現法中從他聞音，及於二果諸行，若於彼因、彼滅、彼趣滅行如理作意，由此如理作意為緣，正見得生，從此次第得學、無學清淨智見。由此智見，無明及愛永斷無餘。


◎由此斷故，於彼所緣，不如實知無明觸所生受，亦復永斷。由此斷故，永離無明，於現法中證慧解脫。


◎若於無明觸所生受相應心中所有貪愛，即於此心得離繫故，貪愛永滅，於現法中證心解脫。


⊙設彼無明不永斷者，依於識等受最為後，所有諸行後際應生；由無明滅故，更不復起，得無生法。是故說言無明滅故行滅，次第乃至異熟生觸滅故，異熟生受滅。


⊙於現法中，無明滅故無明觸滅，無明觸滅故無明觸所生受滅，無明觸所生受滅故愛滅，愛滅故如前得無生法，由此故說取等惱最為後，諸行永滅。


�〔會編（中）p.335原註1〕：「《相應部》（四六）「覺支相應」五六經參照。」


�《佛光阿含藏．雜阿含（二）》，p.1099：無畏王子(Abhaya rājakumāra)(巴)，頻婆娑羅王之子，阿闍世之弟，初歸依尼乾子，後歸依佛。


�步涉：1.跋涉。2.泛指行走。《漢語大詞典（五）》p.332。


�《佛光阿含藏．雜阿含（二）》，p.1099：「沙門、婆羅門」，巴利本作 Purāṇa Kassapa(富蘭迦葉)


�〔會編（中）p.336原註2〕：「「煩惱」下，原本有「如是因，如是緣，眾生清淨」──十字，衍文，今刪。」


另見《阿毘達磨大毘婆沙論》卷48(大正27，250c15-24)


�〔會編（中）p.336原註3〕：「《經》，原本缺，依宋本補。」


�〔會編（中）p.336原註4〕：「《雜阿含經》卷二六終。」


�〔會編（中）p.336原註5〕：「《相應部》（四六）「覺支相應」五六經。」


 另見「漸次」：《雜阿含經論會編（中）》(p.335 )；《瑜伽師地論》卷98(大正30，864c5-8)


�〔會編（中）p.336原註6〕：「《雜阿含經》卷二七。」


�《佛光阿含藏．雜阿含（二）》，p.1101：「無因、無緣眾生無智、無見」，巴利本作 Natthi hetu natthi paccayo aññāṇāya adassanāya ahetu apaccayo aññānaṃ adassanaṃ hoti(因為無智、無見沒有因沒有緣，故無因無緣有無智、無見)。


�〔會編（中）p.339原註1〕：「《相應部》（四六）「覺支相應」五二經。」


�《佛光阿含藏．雜阿含（二）》，p.1103：七覺意：即七覺分、七覺支。長阿含及增一阿含採用「七覺意」，中阿含統一用「七覺支」，雜阿含卷二十七使用「七覺分」，卷二十六使用「七覺支」，僅此經此句使用「七覺意」。


�《阿毘達磨大毘婆沙論》卷33(大正27，174b8-19)：


【發智論】如多苾芻集在一處，有諸外道來作是言：『如喬答摩，為諸弟子宣說法要，謂作是說：「汝等苾芻應斷五蓋，如是五蓋能染污心，令慧力劣損害覺分障礙涅槃；於四念住應善住心；於七覺支應勤修習。」我等亦能為諸弟子說此法要，則喬答摩所說法要，與我何別？而今汝等獨歸彼耶？』然彼外道尚不能識五蓋名相，況能了達住四念住修七覺支；然竊佛語故作是說，施設斷取應知亦然。


謂彼外道，與蓋俱生、與蓋俱死，尚不識蓋。況知能治念住覺支。


�《原始佛教聖典之集成》(p.728～729 )：


關於「波利耶夜」，應從兩方面去了解：


一、是說明的方法；


二、指說明的內容（義），或所說的教法（文與義）。


對於某一問題，作分別的解說──理由的說明，分類的逐項的說明。這種分別解說，稱為「波利耶夜」。如《相應部》「覺支相應」，說到依「波利耶夜」，五蓋有十，七覺支有十四。《雜阿含經》作：「五蓋者，種應有十；七覺者，種應有十四」。「種」是「波利耶夜」的義譯，是約義分類的意思。


�參見《阿毘曇毘婆沙論》卷26（大正28，195c8-16）


�《佛光阿含藏．雜阿含（二）》，p.1105：「進」，宋、元、明、聖四本均於其後加上「即善法有精進長養善法彼斷不善法精進」十七字。


�〔會編（中）p.339原註2〕：《相應部》（四六）「覺支相應」五三經。」


另見「差別」：《雜阿含經論會編（中）》(p.339 )；《瑜伽師地論》卷98(大正30，864b27-c1)


�《佛光阿含藏．雜阿含（二）》，p.1105：心微劣猶豫(līnaṃ cittaṃ)(巴)，心退縮、沉滯，萎靡不振。


�《佛光阿含藏．雜阿含（二）》，p.1105：掉心(uddhataṃ cittaṃ)(巴)，心掉舉散亂，搖動不定。「掉」，大正本作「悼」。


�《佛光阿含藏．雜阿含（二）》，p.1107：「是時」，麗本作「非時」，今參考巴利本 Kālo(是時)及本經文意將「非」改作「是」。「是時」，指契合時機。「非時」，指不契時機。


�《雜》《相》對照


p.339念覺分者，一切兼助。


S V 115: Satiṃ ca kvāhaṃ bhikkhave, sabbatthikaṃ vadāmīti. 


(CDB 1607: But mindfulness I say is always useful.)


�〔會編（中）p.343原註1〕：「《相應部》（四六）「覺支相應」五一經。參照「覺支相應」二經。」


另見「食」：《雜阿含經論會編（中）》(p.343 )；《瑜伽師地論》卷98(大正30，864c2-4)按：此段原在（一五）經之後，今因經論對照而移至此處。


�有關五蓋之食，參考惠敏法師〈戒律與禪定〉，《中華佛學學報》第六期（1993.07），p.45～46。


�《瑜伽師地論》卷11(大正30，329c23-330a11)：


問：此貪欲蓋，以何為食？


答：有淨妙相，及於彼相不正思惟，多所修習以之為食。


淨妙相者：謂第一勝妙諸欲之相。若能於此遠離染心；於餘下劣，亦得離染。如制強力，餘劣自伏。此復云何？謂女人身上八處所攝可愛淨相。由此八處，女縛於男，所謂歌、舞、笑、睇、美容、進止、妙觸、就禮。由此因緣，所有貪欲未生令生，生已增長，故名為食。


問：此貪欲蓋，誰為非食？


答：有不淨相，及於彼相如理作意，多所修習以為非食。此復云何？謂青瘀等。若觀此身種種不淨雜穢   充滿，名觀內身不淨之相；復觀於外青瘀等相種種不淨，名觀外身不淨之相。由觀此二不淨相故，未生貪欲令其不生，生已能斷；故名非食。


由於彼相如理作意故，遮令不生；多所修習故，生已能斷。前黑品中，由於彼相不正思惟故，未生令生；多所修習故，倍更增廣。


�《瑜伽師地論》卷11(大正30，330a12-21)：


問：瞋恚蓋，以何為食？


答：有瞋恚性、有瞋恚相，及於彼相不正思惟，多所修習以之為食。依於種種不饒益事心生惱害，名瞋恚性；不饒益事，名瞋恚相。於九惱事不正作意，名不正思惟。如是等事，皆名為食。


問：此瞋恚蓋，誰為非食？


答：有仁慈賢善，及於彼相如理作意，多所修習以為非食。又此慈善，恒欲與他安樂為相，修力所攝。由思擇力所攝作意調伏九惱，以能斷除瞋恚蓋故；經中唯說此為非食。





另見《瑜伽師地論》卷55〈攝決擇分中五識身相應地意地之五〉，大正30，603b：「瞋事亦有十種：一、己身，二、所愛有情，三、非所愛有情，四、過去怨親，五、未來怨親，六、現在怨親，七、不可意境，八、嫉妒，九、宿習，十、他見。瞋亦有十，如其次第依彼而生，依前六事立九惱事。緣彼一切瞋，皆名有情瞋，餘名境界瞋。若不忍為先亦有情瞋，若宿習瞋、若見瞋。如是十瞋略有三種：一、有情瞋，二、境界瞋，三、見瞋。」


※韓清淨註：依前六事立九惱事，於後三中怨親各二，是故建立成九惱事。（《披尋記（一）》p.357）


�呿〔ㄑㄩˋ〕：1.張口貌。《莊子‧秋水》：“ 公孫龍 口呿而不合，舌舉而不下。” 陸德明 釋文引 司馬彪 云：“呿，開也。”《呂氏春秋‧重言》：“君呿而不吟，所言者‘莒’也。” 高誘 注：“呿，開；吟，閉。”《漢語大詞典（三）》p.253。


�【1】《雜》《相》對照


p.340微弱，不樂，欠呿，多食，懈怠


S V 64: arati, tandi, vijambhitā, bhattasammado, cetaso ca līnattaṃ. 


(discontent, lethargy, lazy stretching, drowsiness after meal, sluggishness of mind)


【2】另參考《雜阿含經》（598經），大正2，160a～b：「沉沒於睡眠，欠呿、不欣樂，飽食、心憒鬧，懈怠、不精勤，斯十覆眾生，聖道不顯現。」對應《相應部》第五冊，p.102～103；及《阿毘達磨大毘婆沙論》卷48(大正27，250b19)五個術語的意義相當，現比照如下：





  雜含715經�
雜含598經�
相應部�
《大毘婆沙論》�
�
1、微弱�
沉沒於睡眠�
cetaso Līnatta心的退縮�
瞢憒�
�
2、不樂�
不欣樂�
arati不樂�
不樂�
�
3、欠呿*�
欠呿�
vijambhitā（或vijambhikā）打呵欠�
頻欠�
�
4、多食�
飽食�
bhattasammada飯後的睡意／食不調、飽食�
食不平性�
�
5、懈怠�
懈怠�
tandi懶惰�
心贏劣性�
�
   *有關「欠呿」，即「打呵欠」的意思。請參考高明道〈「頻申欠呿」略考〉，《中華佛學學報》第六期，頁136～141。


�《瑜伽師地論》卷11(大正30，330a21-b7)：


問：惛沈睡眠蓋，以何為食？


答：有黑暗相，及於彼相不正思惟，多所修習以之為食。


問：此蓋，誰為非食？


答：有光明相，及於彼相如理作意，多所修習以為非食。明有三種：一、治暗光明，二、法光明，三、依身光明。


治暗光明，復有三種：一、在夜分，謂星月等。二、在晝分，謂日光明。三、在俱分，謂火珠等。


法光明者：謂如有一，隨其所受所思所觸，觀察諸法；或復修習隨念佛等。


依身光明者：謂諸有情自然身光。


當知初明，治三種暗：一者、夜暗，二者、雲暗，三者、障暗，謂窟宅等。


法明能治三種黑暗。由不如實知諸法故，於去、來、今，多生疑惑。於佛法等，亦復如是。此中無明及疑，俱名黑暗。


又證觀察，能治惛沈睡眠黑暗，以能顯了諸法性故。


另參考《瑜伽師地論》卷24，大正30，416c。


�《瑜伽師地論》卷11(大正30，330b7-25)：


問：掉舉惡作蓋，以何為食？


答：於親屬等所有尋思，於曾所經戲笑等念，及於彼相不正思惟，多所修習以之為食。親屬尋思者：謂因親屬或盛或衰，或離或合，發欣慼行，心生籌慮等。


國土尋思者：謂因國土盛衰等相，廣如前說。


不死尋思者：謂因少年及衰老位諸有所作，或利他事，發欣慼行，心生籌慮等。


笑者：謂隨有一，或因開論，或因合論，現齒而笑，歡聚啞啞。


戲者：謂雙陸、摴蒱、弄珠等戲。


[歡娛者：]或有所餘種類歡樂。謂互相受用，受用境界，受諸快樂，或由同處，或因戲論，歡娛而住。


所行事者：謂相執持手臂髮等，或相摩觸隨一身分，或抱或嗚，或相顧眄，或作餘事。


問：此蓋，誰為非食？


答：有奢摩他，及於彼相如理作意，多所修習以為非食。


奢摩他者：謂九種住心，及奢摩他品所攝諸法。謂於自他若衰若盛可厭患法，心生厭離驚恐惡賤，安住寂靜。


�《阿毘達磨大毘婆沙論》卷14(大正27，69a18-29)：


如契經說：「有三種冥身，謂於三世疑惑、猶豫。」


問：冥身自性應是無明，何故說疑？


答：彼相似故，謂諸煩惱中，無有不了，行相與無明相似，猶如疑者，是故說疑。


有說：「冥身自性實是無明，疑是無明依處、舍宅，是故說疑。如施設論說：『疑是無知依處、舍宅故。』」


有說：「疑與無明親近住故，謂若有疑處必有無明，如世於親說：『彼是我是。』故說疑。」


有說：「疑與無明相類同故，謂彼於境俱不決定，二分而轉，是故說疑。」


有說：「彼經為成不成法故。謂無明為冥身自性，不說自成；而疑亦有冥身之義，然不顯了，是故偏說。」


�《瑜伽師地論》卷11(大正30，330b25-c13)：


問：疑蓋，以何為食？ 


答：有去、來、今，及於彼相不正思惟，多所修習以之為食。謂我於過去為有為無，廣說如上。


不正思惟者：謂不可思處所攝思惟。


不可思處者：謂我思惟、有情思惟、世間思惟。若於自處，依世差別思惟我相，名我思惟。若於他處，名有情思惟。若於有情世間及器世間處，名世間思惟，謂世間常，或謂無常，亦常亦無常，非常非無常等。


問：此蓋，誰為非食？


答：有緣、緣起，及於彼相如理作意，多所修習以為非食。由彼觀見唯有於法及唯法因，唯有於苦及唯苦因故；所有一切不正思惟為緣無明，於三世境未生者不生，已生者能斷。若不如理而強作意，其如理者而不作意；總說此二，名不正思惟。若於是中，應合道理；應知是處，名為如理，謂於闇中作光明想。由此方便，如理作意，非不如理。於餘處所，亦有所餘如理作意。


�〔會編（中）p.343原註2〕：「「選」，原本為「撰」，今改，下例。」


�【1】《阿毘達磨法蘊足論》卷9〈15 覺支品〉(大正26，494b15-29)：「云何捨覺支？謂有苾芻，思惟斷界、離界、滅界，由此發起心平等性，心正直性，心無警覺寂靜住性。


彼作是念：「我今應於順貪、順瞋、順癡諸法，離貪、瞋、癡。」由此發起心平等性、心正直性、心無警覺寂靜住性。


復作是念：「我今應於貪、瞋、癡法心不攝受」由此發起心平等性、心正直性、心無警覺寂靜住性。


彼審思惟六順捨法，所有無漏作意相應，心平等性、心正直性、心無警覺寂靜住性，總名為捨，亦名捨覺支。是聖出世無漏無取道、隨行道、俱有道隨轉；能正盡苦，作苦邊際。諸有學者如所見諸行，思惟觀察令至究竟，於諸行中深見過患，於永涅槃深見功德，若阿羅漢，如解脫心。思惟觀察，令至究竟，所有無漏作意相應，心平等性、心正直性、心無警覺寂靜住性，是名捨覺支。」


【2】《阿毘達磨大毘婆沙論》卷29(大正27，149a14-c4)：


【《發智論》】云何斷界？答：除愛結，餘結斷，名斷界。云何離界？答：愛結斷，名離界。云何滅界？答：諸餘順結法斷，名滅界。


以下表格摘自釋開仁編「《大毘婆沙論（二）》講義，卷29，p.15-16」。【附錄二】


�
�
斷界�
離界�
滅界�
�
�
《發智論》�
除愛結，餘八結斷�
愛結斷�
諸餘順結法斷�
�
1�
復有說者�
若八結及此相應并生等斷�
若愛結及此相應并生等斷�
若諸餘順結法及此相應并生等斷�
�
2�
復有說者�
若無明結斷�
若愛結斷�
若諸餘結斷�
�
3�
復有說者�
諸法能縛非能染斷�
諸法能縛亦能染斷�
諸法非能縛非能染，而是所縛是所染斷�
�
4�
復有說者�
諸法是能繫非能染斷�
諸法是能繫是能染斷�
諸法非能繫非能染，而是所繫所染斷�
�
�
�
�
�
有餘師說：唯諸隨眠有自性斷。�
�
1�
《契經》�
一切行斷故�
一切行離故�
一切行滅故�
�
2�
《品類足論》�
諸隨眠緣八結起斷�
諸隨眠緣愛結起斷�
諸隨眠緣餘法起斷�
�
�
評曰：彼不應作是說，諸有漏法先被繫縛離繫縛時，皆得斷故。�
�
�
�
�
�
有作是說：唯愛隨眠有自性斷。�
�
�
《契經》�
若愛隨眠緣八結起斷�
若愛隨眠緣愛結起斷�
若愛隨眠緣餘法起斷�
�
�
評曰：彼不應作是說，諸有漏法先被繫縛離繫縛時，皆得斷故。�
�
1�
尊者妙音�
煩惱體斷�
於境離繫�
棄諸重擔�
�
2�
脅尊者�
無繫縛繫縛息�
無染污染污息�
無彼果彼果息�
�
3�
尊者設摩達多�
諸煩惱斷�
無貪治貪�
果相續滅�
�
4�
尊者左取�
相續斷故�
於緣離繫�
離執受故�
�
5�
復有說者�
過去煩惱斷故�
現在煩惱斷故�
未來煩惱斷故�
�
6�
復有說者�
苦受斷故�
樂受斷故�
不苦不樂受斷故�
�
7�
復有說者�
若苦苦斷�
若壞苦斷�
若行苦斷�
�
8�
復有說者�
若欲界斷�
若色界斷�
若無色界斷�
�
�
〔評曰〕：如是等說，皆依世俗，隨就一門，辯三界別，皆非勝義。�
�
【3】《阿毘曇毘婆沙論》卷15〈3 人品〉(大正28，114a15-115b3)：


世尊說三界：斷界、無欲界、滅界，乃至廣說。……


云何斷界？答曰：除愛結，諸餘結斷，是名斷界；諸餘者。除愛結，餘八結是也。


云何無欲界？答曰：愛結若斷是近對治，有欲對無欲故。


云何滅界？答曰：除九結，諸餘結法滅，是名滅界；此中一切有漏體，說是結法。……。


【4】《阿毘曇心論》卷4〈9 雜品〉(大正28，832a4-8)：


問：世尊說三界：斷界、無欲界、滅界，此何相？


答：　愛處餘煩惱　　滅盡是三界


愛斷是無欲界，處斷是滅界，餘煩惱斷是斷界。


�《阿毘達磨大毘婆沙論》卷81(大正27，419b1-5)：


有《契經》中說：「四靜慮如妙飲食。」


問：世尊何故說四靜慮如飲食耶？


答：有能任持法身義故。如村邑中諸妙飲食，皆送王城長養尊勝，如是種種勝妙善根，皆集靜慮長養法身。故說靜慮如妙飲食。


�〔會編（中）p.343原註3〕：「「不」，原本缺，依宋本補。」


�〔會編（中）p.343原註4〕：「「令退」，原本誤作「重生令增廣」，依宋本改。」


�〔會編（中）p.344原註5〕：「「所謂」，原本缺，依宋本補。」


�〔會編（中）p.344原註6〕：「《相應部》（四六）「覺支相應」四九‧五０經。」


�《佛光阿含藏．雜阿含（二）》，p.1115：「不見一法」，巴利本作 aññam ekadhammaṃ samanupassāmi(我不見其他一法)，指惡知識、惡伴黨之外，不見一法(任何一人)〔能使未生惡不善法令生……〕。


�〔會編（中）p.345原註1〕：「《相應部》（四六）「覺支相應」四經。」


另見「住」：《雜阿含經論會編（中）》(p.344～p.345 )；《瑜伽師地論》卷98(大正30，865a4-17)


�箱簏〔ㄌㄨˋ〕：猶箱篋。藏物用具。《漢語大詞典（八）》p.1208。


�〔會編（中）p.350原註1〕：「《相應部》（四六）「覺支相應」八經。」


�《佛光阿含藏．雜阿含（二）》，p.1117：優波摩(Upavāṇa)(巴)，比丘名。


�《佛光阿含藏．雜阿含（二）》，p.1117：阿提目多(Adhimutta)(巴)，比丘名。巴利本此處作「舍利弗」。


�〔會編（中）p.350原註2〕：「「悔」下，原本有「不害睡眠」四字，依宋本刪。」


�《雜》《相》對照


p.345若比丘念覺分方便時，先思惟，心善解脫，正害睡眠，調伏掉悔。


S V 76: Satisambojjhaṅgam āvuso bhikkhu ārabbhamāno va janāti- ‘Cittañ ca me suvimuttaṃ, thīnamiddhañca me susamūhataṃ, uddhaccakukkuccañ ca me suppaṭivinītaṃ…’


△ Ārabbhati (PED � HYPERLINK "http://dsal.uchicago.edu/cgi-bin/ddsa/getobject_?UNICODE.p.0:115./projects/artfl0/databases/dicos/philologic/pali/IMAGE/" �107�) [ā + rabhati, Sk. ārabhati & ārambhati, ā + rabh] to begin, start, undertake, attempt。


�〔會編（中）p.350原註3〕：「「喜」，原本缺，依宋本補。」


�〔會編（中）p.350原註4〕：「《相應部》（四六）「覺支相應」四二經。《中阿含經》（五八）《七寶經》。《增一阿含經》（三九）「等法品」七經。」


�《佛光阿含藏．雜阿含（二）》，p.1119：轉輪聖王(Cakkavatti-rāja)(巴)，以正法統治世界之君主。按其所轉之輪分為金輪、銀輪、銅輪、鐵輪四種，以金輪為最上。彼擁有四種兵及七寶，捨刀劍以安定蒼生，為印度之理想王。


�輻〔ㄈㄨˊ〕：1.車輪中湊集於中心轂上的直木。《詩‧魏風‧伐檀》：“坎坎伐輻兮，寘之河之側兮。” 朱熹 集傳：“輻，車輻也。伐木以為輻也。”《漢語大詞典（九）》p.1298。


�轂〔ㄍㄨˇ〕：1.車輪的中心部位，周圍與車輻的一端相接，中有圓孔，用以插軸。《詩‧秦風‧小戎》：“文茵暢轂，駕我騏馵。” 朱熹 集傳：“轂者，車輪之中，外持輻內受軸者也。”《淮南子‧說林訓》：“轂立三十輻，各盡其力，不得相害。使一輻獨入，眾輻皆棄，豈能致千里哉！” 明  宋應星 《天工開物‧車》：“其大車中轂(俗名車腦)，長一尺五寸，所謂外受輻、中貫軸者。輻計三十片，其內插轂，其外接輔。”2.車輪的代稱。《楚辭‧九歌‧國殤》：“操吳戈兮被犀甲，車錯轂兮短兵接。” 宋  王安石 《秋日在梧桐》詩：“秋日在梧桐，轉陰如急轂。” 葉聖陶 《倪煥之》十七：“佇盼之情，與君俱深。惟念時節遷流，疾於轉轂。”《漢語大詞典（六）》p.1509。


�輞〔ㄨㄤˇ〕：1.車輪的外框。《釋名‧釋車》：“輞，罔也，罔羅周輪之外也。”《後漢書‧輿服志上》：“獵車，其飾皆如之。重輞縵輪，繆龍繞之。” 明  宋應星 《天工開物‧車》：“車輪之中，內集輪輻，外接輞，圓轉一圈者，是曰輔也。” 清  沈葆楨 《第一號輪船下水並續辦各情形疏》：“船外之匠，則趕包龍骨銅皮，分造重輞凹槽，下水托輞等件。”《漢語大詞典（九）》p.1287。


�蕃〔ㄈㄢˊ〕： 3.眾多。《易‧晉》：“ 康侯 用錫馬蕃庶，晝日三接。”《左傳‧昭公二十八年》：“《鄭書》有之：‘惡直醜正，實蕃有徒。’” 楊伯峻 注：“蕃，多也。”《漢語大詞典（九）》p.552。


�《佛光阿含藏．雜阿含（二）》，p.1119：正直之道：通達古聖王境界之道。


�《初期大乘佛教之起源與開展》(p.45 )：輪王以七寶平治天下，佛也以七寶化眾生，七寶是七菩提分寶。輪王的輪寶，在空中旋轉時，一切都歸順降伏；佛說法使眾生信伏，所以稱佛的說法為「轉法輪」。


�〔會編（中）p.350原註5〕：「參照《增壹阿含經》（三九）「等法品」八經。」


另見「安樂住」：《雜阿含經論會編（中）》(p.349～p.350 ) ；《瑜伽師地論》卷98(大正30，864c9-865a4)


�《佛光阿含藏．雜阿含（二）》，p.1121：剎利(kṣatriya)(梵)、(khattiya)(巴)，又作「剎帝利」，為古印度四種姓之一。居四姓之第二，俱是帝王、武士之屬。


�〔會編（中）p.351原註6〕：「「王作是念」，原本缺，依宋本補。」


�〔會編（中）p.351原註7〕：「「有輪寶現」下至「皆稱善哉」，凡百十二字，原本缺，依宋本補。」


�〔會編（中）p.351原註8〕：「「乘古聖王之道」，原本作「至於南海」，依宋本改。」


�〔會編（中）p.351原註9〕：「「色」，宋本作「白」。」


�〔會編（中）p.351原註10〕：「「朱」，原本作「澤」，依宋本改。」


�纇〔ㄌㄟˋ〕： 2.疵病，缺點。《淮南子‧氾論訓》：“明月之珠，不能無纇。” 高誘 注：“纇，磬若絲之結纇也。”3.疙瘩，顆粒。5.不平。《老子》：“明道若昧，進道若退，夷道若纇。” 朱謙之 校釋：“ 傅  范 本作纇。 范 曰：‘纇’，古本音耒，絲節也， 河上公 作‘類’。今從古本。今案：‘纇’‘類’古通用……《左傳‧昭十六年》‘刑之頗纇’， 服 注：‘不平也。’不平與平對立，故曰‘夷道若纇’。夷，平也，‘纇’則引申為不平之義。”《漢語大詞典（十二）》p.358。


�〔會編（中）p.351原註11〕：「「須畫時」，原本作「盡」，依宋本改。」


�《阿毘達磨大毘婆沙論》卷150(大正27，767a11-27)：


問：輪王眼根勝主藏者，何不自取令臣取耶？


答：諸尊勝人法應如是。如餘尊者，雖有自知飲食衣服資具所在，而不自取，此亦如是。


有餘師說：諸轉輪王餘生積集感侍臣業，彼業今熟，諸有所須皆有侍臣令其供辦，若王自取業即唐捐。


問：因論生論。何等名為諸轉輪王感侍臣業？


答：父母師長（之）如法（之）教誨，敬順無違，是為此業。若先曾習如是業者，感多侍人，所欲皆辦。


問：曾聞，殑伽河水有處深一踰繕那，如何藏臣手及其底，取諸珍寶？


答：以輪王業增上力故，令寶上昇。


有說：藥叉、健達縛等，持來授與。


有說：恒有十千天神隨主藏臣而為給使，彼持授與。


問：藏臣何故啟白王言：「餘所不須當還棄水？」


答：顯王業果不思議故。諸有所須隨處可得，不同餘類，恐身命緣當有闕乏長時積聚。


�〔會編（中）p.354原註1〕：「《相應部》（四六）「覺支相應」三經前分。」


�〔會編（中）p.354原註2〕：「「依」，原本作「僧」，依宋本改。」


�〔會編（中）p.355原註3〕：「《相應部》（四六）「覺支相應」三經前分。」


�〔會編（中）p.355原註4〕：「參照《相應部》（四五）「道相應」二經。」


�〔會編（中）p.355原註5〕：「「淨」，原本作「靜」，依宋本改。」


�《佛光阿含藏．雜阿含（二）》，p.1127：向於捨(vossaggapariṇāmiṃ)(巴)，向最完全的捨，意即至於涅槃。


�《空之探究》(p.64～65 )：「在聖道的修行中，一再說：「依遠離，依無欲，依滅，向於捨」。《大毘婆沙論》引經而解說：「依厭離染，依離染解脫，依解脫涅槃」。從經論的一再宣說，可見知而後能行；修行的重要層次，主要為：厭離nibbidā，離欲virāga，滅nirodha，解脫vimutti。」


�〔會編（中）p.355原註6〕：「「淨」，原本作「靜」，依宋本改。」


�《成佛之道（增註本）》(p.45 )：「親近善知識，扼要的說，要「隨順」師長的意旨，使師長歡喜，切「莫違逆」師命。就是師長有所呵責，也應受責，不可生嫌恨心，恚惱心。怎麼能使師長歡喜呢？


一、要隨力供養種種財物；


二、為師長服勞務；


三、照著師長的開導教授去修行。


佛法的恭敬親近善知識，完滿的表現《尊師重道》的精神。假使師長要你作種種非法呢？那是不應該隨順的，但應該婉轉的說明不能奉行的意思。修學佛法，如不能如法尊敬師長，想得到佛法的功德，那是完全不可能的。如經上說：『若彼於師，住嫌恨心，或堅惡心，或恚惱心，能得功德，無有是處』。


某次，如來讚歎善知識的功德，阿難說：『半梵行者，所謂善知識』。「佛說」：『莫作是言。純一「滿」淨「梵行」清白，所謂善知識』。


阿難的意思，親近善知識，那清淨梵行，可說已完成一半了。可是佛的意思，親近善知識，可說圓滿清淨梵行，已經完成。佛是怎樣的重視善知識！所以「學者」，「應」該「尊敬」供養善知識。」


�〔會編（中）p.355原註7〕：「《相應部》（四六）「覺支相應」一六經。《增壹阿含經》（三九）「等法品」六經。」


�《佛光阿含藏．雜阿含（二）》，p.1129：力士聚落(Malla)(巴)，為古印度十六國之一，位於中印度恆河北部。


�《佛光阿含藏．雜阿含（二）》，p.1129：拘夷那竭(Kusinārā)(巴)，為力士聚落首府。


�《佛光阿含藏．雜阿含（二）》，p.1129：希連河(Hiraññavatī)(巴)，河名。


�襞〔ㄅーˋ〕：1.摺疊衣物。《漢書‧揚雄傳上》：“芳酷烈而莫聞兮，不如襞而幽之離房。” 顏師古 注：“襞，疊衣也。” 2.泛指摺疊。《漢語大詞典（九）》p.140。


�【1】《阿毘達磨大毘婆沙論》卷30(大正27，154a11-25)：


薄伽梵，為化有情，曾涉遠路，勞倦背痛，詣一樹下，四疊七條，以為臥具，五條覆體，枕僧伽胝，如師子王，右脅而臥，告阿難曰：「汝可為諸苾芻說法，不應虛度。」


爾時，阿難承佛聖旨，為苾芻眾說七覺支言：「諸仁者，念等覺支，是我世尊自覺自說，依厭、離、滅，迴向於捨，如是乃至捨等覺支，廣說亦爾。」


世尊聞彼說精進時，便起前際憶念智見：「我於過去三無數劫，由精進力所修加行，速得圓滿，疾證無上正等菩提。」念已，發生殊勝歡喜，由斯喜力，背痛便愈。尋起整衣，結跏趺坐，告阿難曰：「汝為大眾說精進耶？」


阿難白佛：「唯然世尊！」


佛讚彼曰：「善哉善哉！我由精進速證菩提，汝今說之故我歡喜。」


【2】◎《大智度論》卷4〈1 序品〉(大正25，86b22-27)：


復次，有菩薩得一法，是阿鞞跋致相。何等一法？正直精進（virya）。如佛問阿難：阿難！汝說精進？如是，世尊（Bhagavat）！阿難！汝讚精進？如是，善逝（Sugata）！阿難！常行、常修、常念精進，乃至令人得阿耨多羅三藐三菩提。如經廣說。


◎《大智度論》卷15〈1 序品〉(大正25，173c4-11)：


復次，如阿難為諸比丘，說七覺意，至精進覺意。「佛問阿難：『汝說精進覺意耶？』阿難言：『說精進覺意。』如是三問、三答。佛即從坐起，告阿難：『人能愛樂修行精進，無事不得；得至佛道，終不虛也。』」


如是種種因緣，觀精進利而得增益。如是精進，佛有時說為欲，或時說精進，有時說不放逸。


◎《大智度論》卷26〈1 序品〉(大正25，249c13-250a24)：


1、欲即是精進


2、精進是諸佛所樂，如釋迦佛超越九劫


3、[舉]阿難為比丘說七覺意讚精進（導師《大智度論》筆記 [I017] p.432）


復次，如說：一時，佛告阿難：「汝為諸比丘說法，我背痛小息。」爾時，世尊四�EQ \* jc5 \* "Font:新細明體" \* hps12 \o(\s\up 11(ㄅㄧˋ),襞)�欝多羅僧敷下，以僧伽梨枕頭而臥。是時阿難說七覺義，至精進覺，佛驚起坐，告阿難：「汝讚精進義！」阿難言：「讚！」如是至三。


佛言：「善哉！善哉！善修精進，乃至得阿耨多羅三藐三菩提，何況餘道！」


以是義故，佛精進無減。病時猶尚不息，何況不病。


4、佛於眾事，忍受不厭，樂行精進，尚猶不息





�嬰〔ーㄥ〕：2.繫；穿戴。《荀子‧富國》：“辟之是猶使處女嬰寶珠，佩寶玉，負戴黃金而遇 中山 之盜也。” 楊倞 注：“嬰，繫於頸也。”3.繞；圍繞。《文選‧司馬遷〈報任少卿書〉》：“其次剔毛髮嬰金鐵受辱。” 呂延濟 注：“嬰，繞也。”《後漢書‧卓茂傳論》：“ 建武 之初，雄豪方擾，虓呼者連響，嬰城者相望。” 李賢 注：“嬰城，言以城自嬰繞。” 4.糾纏；羈絆。5.遭受；遇。 晉  袁宏《後漢紀‧質帝紀》：“今我元元，嬰此飢饉。”《漢語大詞典（四）》p.418。


� 按：「力」疑似「方」。


�〔會編（中）p.356原註1〕：「《相應部》（四六）「覺支相應」二二經。」


�〔會編（中）p.356原註2〕：「《相應部》（四六）「覺支相應」二七經。」


�〔會編（中）p.356原註3〕：「《相應部》（四六）「覺支相應」四一經。」


�〔會編（中）p.356原註4〕：「《相應部》（四六）「覺支相應」一０經。」


�支節： 3.從屬次要之事。4.細碎，繁瑣。5.謂意外的麻煩。《漢語大詞典（四）》p.1373。


�〔會編（中）p.356原註5〕：「《相應部》（四六）「覺支相應」一０經。」


�〔會編（中）p.360原註1〕：「參照《相應部》（四六）「覺支相應」五七經之二；（四八）「根相應」六五經。」


�〔會編（中）p.360原註2〕：「「說」，原本缺，依宋本補。」


�〔會編（中）p.360原註3〕：「參照《相應部》（四八）「根相應」一二經。」


�〔會編（中）p.360原註4〕：「《相應部》（四六）「覺支相應」三經後分。」


�《佛光阿含藏．雜阿含（二）》，p.1137：「現法智證樂」，巴利本作 diṭṭhe dhamme paṭikacca aññam ārādheti 即預先於現生得到開悟。


�《佛光阿含藏．雜阿含（二）》，p.1137：「若命終時，若不得現法智證樂」，巴利本作 no ce dittheva dhamme paṭikacca aññam ārādheti, atha marṇakāle aññam ārādheti，其意謂：若非已經於現法(現世)中得到開悟(智證樂)，則於命終時得到開悟。


�〔會編（中）p.360原註5〕：「「比丘」下，原本有「比丘尼」，依宋本刪。」


�〔會編（中）p.360原註6〕：「以下三經，與上三一──三三經相同。」


�〔會編（中）p.360原註7〕：「準上三三經，補足七數。」


�〔會編（中）p.364原註1〕：「《相應部》（四六）「覺支相應」六七經。」


�《佛光阿含藏．雜阿含（二）》，p.1141：不淨觀(asubhasaññā)(巴)，四念處第一即觀身不淨。貪欲盛者，當多修此觀，觀通身內外不淨，使之減少貪欲之生起。參見增一阿含第三品第九經──大正〔No. 125(3.9)〕。


�《阿毘達磨大毘婆沙論》卷96(大正27，499b6-13)：


如契經說：「不淨觀俱修念覺支，依止厭、依止離、依止滅，迴向於捨，乃至捨覺支廣說亦爾。」


問：不淨觀是有漏，七覺支是無漏。云何有漏法與無漏法俱？


尊者世友作如是說：「以不淨觀攝伏其心令極調柔，有堪能已無間能起覺支現前，從此復能起不淨觀。依如是義，故說俱言。」


�〔會編（中）p.365原註2〕：「《相應部》（四六）「覺支相應」六八經。」


�《佛光阿含藏．雜阿含（二）》，p.1141：隨死念(maraṇasaññā)(巴)，增一阿含第三品第十經作：「若有比丘正身正意，結跏趺坐，繫念在前，無有他想，專精念死。所謂死者，此沒生彼，往來諸趣，命逝不停，諸根散壞如腐敗木，命根斷絕，宗族分離，無形無響，亦無相貌，如是諸比丘，名曰念死。」


�〔會編（中）p.365原註3〕：「《相應部》（四六）「覺支相應」五四經。」


�《佛光阿含藏．雜阿含（二）》，p.1143：黃枕邑(Halidda-vasana)(巴)，地名。


� 此句可對照《雜阿含．713經》卷27(大正2，191a23-24)：「斷五蓋，覆心，慧力羸，為障礙分，不轉趣涅槃。」


�〔會編（中）p.365原註4〕：「「善」，原本作「盡」，依宋本改。」


�《瑜伽師地論》卷12(大正30，338, b4-11)：


經言：「以慈俱心，乃至廣說。」


◎現前饒益故，名慈俱。


◎饒益相故，名慈善友。其饒益相，略有二種：一、欲利益，二、欲安樂。此二種相，一切無量之所顯示。


◎無怨者，離惡意樂故。


◎無敵者，離現乖諍故。


◎無惱害者，離不饒益事故。


◎廣者，所緣廣大故。


◎大者，利益安樂思惟最勝故。


◎無量者，果無量故，如四大河，眾流雜處。


◎善修習者，極純熟故。


�《雜》《相》對照


p.361修習慈心，為何所勝？


S V 118: kathaṃbhāvitā panāvuso mettācetovimutti kiṃgātikā hoti kimparamā kimphalā kiṃpariyosānā?


(Friends, how is the liberation of the mind by lovingkindness developed? What does it has as its destination, its culmination, its fruit, its final goal?)


�【1】《阿毘達磨大毘婆沙論》卷83(大正27，430c22-431b3)：


如《契經》說：「修慈究竟極至遍淨天，修悲究竟極至空無邊處，修喜究竟極至識無邊處，修捨究竟極至無所有處。」


問：修慈究竟極至遍淨[第三禪]是事可爾，得彼果故繫屬彼故。修三無量究竟極至下三無色，云何可爾，豈有色界善招無色果耶？


答：01有作是說：此說甚深，彌勒下生當解此義。


02復有說者：尊者寂授[設摩達多]能解此義。此本論師當造論時，逢彼在定不獲請問。


03有餘師說：佛觀所化宜，於無色說無量聲乃能悟解，故作是說，如於解脫說八方聲。


04或有說者：此中佛於第三靜慮，下三無色對治覺支說為慈等，故不違理。


05有餘復言：與彼相似故作是說。謂


慈無量樂行相轉，樂受極至第三靜慮。


悲無量苦行相轉，有色便有斷手足等種種苦事，空無邊處訶責諸色似悲行相。


喜無量歡行相轉，識無邊處於識歡悅似喜行相。


捨無量捨行相轉，無所有處多所棄捨似捨行相。


故依相似說無量聲。


06復次，至彼樂住故作是說。謂


樂修慈者，離欲界染起初淨[靜]慮心不樂住，更求勝進離初靜慮染起第二靜慮亦復如是，離第二靜慮染起第三靜慮時心便樂住。


樂修悲者，離欲界乃至第三靜慮染，起第四靜慮心不樂住，更求勝進離第四靜慮染，起空無邊處時心便樂住。


樂修喜者，離欲界乃至第四靜慮染，起空無邊處心不樂住，更求勝進離空無邊處染，起識無邊處時心便樂住。


樂修捨者，離欲界乃至空無邊處染，起識無邊處心不樂住，更求勝進離識無邊處染，起無所有處時心便樂住。故依樂住說無量聲。


07復次，依相隨順故作是說。謂慈所起欲界等流順第三靜慮，第三靜慮所起欲界等流順慈，廣說乃至捨所起欲界等流順無所有處。無所有處所起欲界等流順捨，故依相順說無量聲。


08復次，為對外道於無色界起解脫想，故於無色說無量聲，顯無色界皆如無量非真解脫。是故尊者妙音說曰：諸外道輩愚無色界執為解脫，故佛於彼說無量聲，顯似無量非真解脫。


【2】《大智度論》卷20〈1 序品〉(大正25，211b26-c18)：


問曰：佛說：「四無量功德，慈心好修，善修，福極遍淨天；悲心好修、善修，福極虛空處；喜心好修、善修，福極識處；捨心好修、善修，福極無所有處。」云何言慈果報應生梵天上？（※見Lamotte的譯註）


答曰：


諸佛法不可思議，隨眾生應度者如是說。


復次，◎從慈定起，迴向第三禪易；


◎從悲定起，向虛空處；


◎從喜定起，入識處；


◎從捨定起，入無所有處易故。


復次，◎慈心願令眾生得樂，此果報自應受樂，三界中遍淨最為樂故，言福極遍淨。


◎悲心觀眾生老、病、殘害苦，行者憐愍心生，云何令得離苦？若為除內苦，外苦復來；若為除外苦，內苦復來。行者思惟：有身必有苦，唯有無身，乃得無苦，虛空能破色，是故福極虛空處。


◎喜心欲與眾生心識樂，心識樂者，心得離身，如鳥出籠；虛空處心，雖得出身，猶繫心虛空；識處無量，於一切法中皆有心識，識得自在無邊，以是故喜福極在識處。


◎捨心者，捨眾生中苦樂，苦樂捨故，得真捨法，所謂無所有處；以是故，捨心福極無所有處。


如是四無量，但聖人所得，非凡夫。


※（Lamotte, p.1270, n.1）：此段摘述自SaMyutta, V, p. 119-121之《黃枕經》（Haliddavasanasutta）〔《雜阿含經》卷27（743經）大正2，197c11-13〕：諸比丘在大清早之時拜會黃枕邑之外道〔黃枕邑是拘利國（Koliya）的村莊〕，那些外道指出他們同樣也是跟佛陀一樣宣講「心解脫」，亦即是相同之無量，並請問諸比丘，佛陀所說的與他們的法門有何不同。諸比丘無法回答，遂回去請問佛陀，佛陀說到：〔郭忠生譯〕「諸比丘！我確認慈心解脫最高的成就可達於淨。〔若依漢譯資料，則是遍淨天。〕悲心解脫最高的成就可達於虛空處。喜心解脫最高的成就可達於識無邊處。捨心解脫最高的成就可達於無所有處。」然而在此四種最高成就中，只有第一種，亦即是遍淨天〔按：為色界十八天之一，即第三禪中最上位之天〕，最屬於色界，此又稱「梵世」〔按：「梵世」一詞亦可作為色界諸天之總稱〕。另外三者都在無色界。《黃枕經》是唯一肯定修習四無量可轉生無色界之經典，在其他的經典，佛陀都只有說修習四無量「可轉生於梵世」，亦即是色界。此一教理上的歧異，對古代之注解者而言，自然會感到相當驚異，而不論是梵文或巴利文之學者，都相當注意《黃枕經》。特別請見《清淨道論》, ed. WARREN, p. 269、p.324-325；SaMyutta注解，III, p. 172；Vimuttimagga（《解脫道論》）, tr. EHARH, p. 195；《順正理論》卷79，大正29，770c3-8。


【3】《瑜伽師地論》卷12(大正30，338b15-c4)：


問：如經言：「善修習慈，極於遍淨，乃至廣說。」此何密意？


答：[慈：]第三靜慮，於諸樂中其樂最勝，憶念此樂，修習慈心，慈最第一故，說修慈極於遍淨。


[悲：]憶念空處，修習悲心，亦最第一。以修悲者，樂欲拔苦，無色界中，遠離眾苦，斷壞等苦，彼都無故。是故憶念無邊空處，修悲等至，作如是念：當令一切有苦有情，到無眾苦及所依處。


[喜：]修喜定者，亦常憶念無邊識處，慶諸有情所得安樂，作如是念：當令一切有情之類受無量樂，猶如識處，識無限量。是故憶念識無邊處，修習喜定，為最第一。


[捨：]修捨定者，亦常憶念無所有處，作如是念：無所有處無漏心地最為後邊，捨最第一，如阿羅漢苾芻，一切苦、樂、不苦不樂現行位中皆無染污，當令一切有情之類得如是捨。是故憶念無所有處，修習捨定，為最第一。


如是一切皆是聖行，唯聖能修，故經宣說：「覺分俱行。」


�〔會編（中）p.365原註5〕：「《相應部》（四六）「覺支相應」六二經。」


�《空之探究》(p.26～27 )：以慈心為本的四無量心，是適應婆羅門教的。如舍利弗Śāriputra勸老友梵志陀然Dhānañjāni，修四無量心，命終生梵天中，就因為「彼諸梵志，長夜愛著梵天」。傳說大善見王Mahāsudarśana, Mahāsudassana本生，也是修四梵住而生梵天中的。所以，依一般經文所說，四無量心是世間定法，是有漏，是俗定kullakavihāra。然在佛法初期，慈，悲，喜，捨四定，顯然的曾淨化而提升為解脫道，甘露門；從四無量心也稱為無量心解脫，最上的就是不動心解脫來說，就可以確定初期的意義了。如《雜阿含經》卷二七（大正二‧一九七下）說：「若比丘修習慈心，多修習已，得大果大福利。……是比丘心與慈俱，修念覺分，依遠離，依無欲，依滅，向於捨；乃至修習捨覺分，依遠離，依無欲，依滅，向於捨」。


經說慈心，是譯者的簡略，實際是慈，悲，喜，捨──四心。所說的「大果大福利」，或是二果二福利，是阿那含與阿羅漢。或是四果四福利，從須陀洹到阿羅漢。或是七果七福利，是二種阿羅漢與五種阿那含。慈，悲，喜，捨與七覺分satta-bojjhaṅgā俱時而修，能得大果大功德，當然是通於無漏的解脫道。無量心解脫，包含了適應世俗，佛法不共二類。一般聲聞學者，都以為：四無量心緣廣大無量的眾生，無量是眾多難以數計，是勝解──假想觀，所以是世間定。但「量」是依局限性而來的，如觀一切眾生而超越限量心，不起自他的分別，就與無我我所的空慧相應。質多羅長者以為：無量心解脫中最上的，是空於貪、瞋、癡的不動心解脫，空就是無量。這一意義，在大乘所說的「無緣慈」中，才再度的表達出來。


�〔會編（中）p.365原註6〕：「《相應部》（四六）「覺支相應」六六經。」


�《佛光阿含藏．雜阿含（二）》，p.1143：安那般那念(ānāpānasati)(巴)，又作「出入息念」。以心念入、出息(呼吸)，對治散亂，安止行者之心，以便入定。參見雜阿含卷二十九第八一三─八二七經。


�〔會編（中）p.365原註7〕：「《相應部》（四六）「覺支相應」七一經。」


�《佛光阿含藏．雜阿含（二）》，p.1143：無常想(aniccasaññā)(巴)，作諸行皆無常之觀想。


� 心後原有「口」字，今例前，將「口」字刪除。


�【1】〔會編（中）p.365原註8〕：「自三八經修不淨觀以下，可與《相應部》（四六）「覺支相應」五七──七六經對讀。」


另見「修」：《雜阿含經論會編（中）》(p.364 )；《瑜伽師地論》卷98(大正30，865a18-b17)


【2】《阿毘達磨大毘婆沙論》卷166(大正27，836c23-837c27)：


【發智論】十想謂：無常想、無常苦想、苦無我想、死想、不淨想、厭食想、一切世間不可樂想、斷想、離想、滅想。


如是等章及解章義，既領會已應廣分別。


問：何故此中先依十想作論？


答：1．彼作論者意欲爾故，隨彼意欲而作斯論、但不違法相便不應責。


2．有說：「為欲分別契經義故。如契經中說：「有十想：無常想乃至滅想」。契經雖作是說而不廣辯，今欲辯之故作斯論。」


問：何故此中但說十想？


答：此不應問，以是佛經所說故。佛於處處經中唯說十想，作論者於佛所說中不能增一說十一想，不能減一說於九想。所以者何？佛所說法無增減故，不可增減。


如無增無減、無多無少、無缺無長、無量無邊亦爾。無量者，義難測故；無邊者，文難了故。


譬如大海無量無邊：無量者深，無邊者廣。假使百千那庾多數諸大論師如舍利子，於佛所說二句經中造百千論分別解釋，盡其覺性亦不能窮其邊量，況復多何？


問：置作論者。何故世尊但說十想？


答：1．所化有情齊此所說，事究竟故：謂佛世尊凡所說法，皆觀有情所應作事令善究竟，齊此而止不增不減。譬如良醫觀有病者，隨應授藥不增不減，佛亦如是。


2．有說：「世尊為顯聖道、聖道加行及聖道果故說十想……


3．有說：「世尊為顯聖道、聖道資糧及聖道果故說十想。此中配釋如前應知。」


4．有說：「世尊為顯奢摩他、毘缽舍那及二果故說於十想……


5．有說：「世尊為顯此岸、彼岸及船栰故說於十想……


6．有說：「世尊為顯諸蘊、諸界過失及彼還滅果故說十想……


7．有說：「世尊為顯入正性離生、離三界染及彼道果故說十想……


8．有說：「世尊為顯近對治所治障故說於十想……


9．有說：「世尊為顯對治外道執見故說十想……


10．有說：「世尊為顯厭逆過失、遠離過失及證離彼所得功德故說十想……


11．有說：「世尊為顯暫時斷、究竟斷故說十想……


12．有說：「世尊為顯離三界染加行、離三界染道、離三界染故說十想……。


�《佛光阿含藏．雜阿含（二）》，p.1146：無常苦想。相應部(S. 46. 72. Dukkha 苦)


�《佛光阿含藏．雜阿含（二）》，p.1146：苦無我想。相應部(S. 46. 73. Anattā 無我)


�《佛光阿含藏．雜阿含（二）》，p.1146：斷想。相應部(S. 46. 74. Pahāna 斷)


�《佛光阿含藏．雜阿含（二）》，p.1146：無欲想。相應部(S. 46. 75. Virāga 離貪)


�〔會編（中）p.365原註9〕：「依《論》補。」


�膖脹等為九相的內容，如《大智度論》卷21(大正25，217a6-7)：「九相：脹相、壞相、血塗相、膿爛相、青相、噉相、散相、骨相、燒相」，且《大智度論》卷21 (大正25，217c25)：「不淨想攝九相」。另見《大智度論》卷29(大正25，276a28-29)。案：疑「空想」可能是「燒相」。


�〔會編（中）p.365原註10〕：「《雜阿含經》卷二七終。」


�〔會編（中）p.368原註1〕：「「聖道分相應」，共一一四經。與《相應部》（四五）「道相應」相當。」《雜阿含經論會編（中）》(p.367～p.368) ) ；《瑜伽師地論》卷29(大正30，445a7-b26)


�《瑜伽師地論》卷98(大正30，865b19-20)


�〔會編（中）p.371原註1〕：「《相應部》（四五）「道相應」五五經。」


�〔會編（中）p.371原註2〕：「《雜阿含經》卷二八。」


�《佛光阿含藏．雜阿含（二）》，p.1147：「正見、正志、正語、正業、正命、正方便、正念、正定」，釋名見本卷第七九六、七九七經。


�〔會編（中）p.371原註3〕：「《相應部》（四五）「道相應」一經。」


�《佛光阿含藏．雜阿含（二）》，p.1149：無明(avijjā)(巴)、邪見(micchāditthi)(巴)、邪志(micchāsavkappa)(巴)、邪語(micchāvācā)(巴)、邪業(micchākammata)(巴)、邪命(micchājīva)(巴)、邪方便(micchāvāyāma)(巴)、邪念(micchāsati)(巴)、邪定(micchāsamādhi)(巴)，參閱本卷第七九六、七九七經。


�〔會編（中）p.371原註4〕：「「生」，原本作「比丘」，依宋本改。」


�〔會編（中）p.371原註5〕：「「以」，原本缺，依宋本補。」


�〔會編（中）p.371原註6〕：「「有」，原本作「者」，依宋本改。」


�〔會編（中）p.371原註7〕：「《相應部》（四五）「道相應」二四經。」


�《佛光阿含藏．雜阿含（二）》，p.1151：「邪事」，巴利本作 micchāpaṭipadā(邪道)。


�〔會編（中）p.371原註8〕：「「說」，同「悅」。」


�《佛光阿含藏．雜阿含（二）》，p.1151：「在家及出家……無上之正法」，巴利本無此偈。


�〔會編（中）p.373原註1〕：「《相應部》（四五）「道相應」三０經。」


�〔會編（中）p.373原註2〕：「《相應部》（四五）「道相應」七經。」


�《佛光阿含藏．雜阿含（二）》，p.1153：阿梨瑟吒(Ariṭṭha)(巴)、(Ariṣṭa)(梵)，比丘名。


�《佛光阿含藏．雜阿含（二）》，p.1153：「界名說」，巴利本作 nibbānadhātuyā adhivacanaṃ(涅槃界之同義語)。


�〔會編（中）p.373原註3〕：「《相應部》（四五）「道相應」二八經。」


�《瑜伽師地論》卷12(大正30，339c29-340b2)：


有因有具聖正三摩地


一、問


復次，云何有因、有具、聖正三摩地？


二、別辨相


（一）略釋名


[名聖]當知善故，及無漏故，說名為聖。


[名有因]有五道支名此定因，所謂正見、正思惟、正語、正業、正命。


[名有具]具有三種，所謂正見、正精進、正念。


     （二）廣說義


1、說因具義


此中，薄伽梵總說：「前七道支與聖正三摩地，為因、為具。」


隨其所應，差別當知，謂由前導次第義故，立五為「因」；


於三摩地資助義故，立三為「具」。


◎前導次第義


云何正見等，前導次第義？


[釋正見]謂先了知：世間實有真阿羅漢正行正至，便於出離深生樂欲，獲得正見。


[釋正思惟]次復思惟：何當出離居家迫迮，乃至廣說。


[釋正語等]從此出家，受學尸羅，修治淨命，是名正語、正業、正命。


◎於三摩地資助義


[釋正見]此正見等，於所對治邪見等五，猶未能斷，還即依止此五善法，從他聞音，展轉發生聞慧正見。


為欲斷除所治法故，又為修習道資糧故，方便觀察，次依聞慧，發生思慧；復依思慧，發生修慧。


[釋正精進]由此正見，於諸邪見，如實了知：此是邪見。於諸正見，如實了知：此是正見，乃至正命。如實知已，為欲斷除邪見等故，及為圓滿正見等故，發勤精進。


[釋正念]若由此故，能斷所治，集能治法，令其圓滿，是名正念。此念即是三摩地分故，亦兼說正三摩地。


2、說正三摩地


[方便位]若是時中，捨邪見等，令不復生，修正見等，令得圓滿，即於如是方便道中，亦能棄捨邪精進、念，兼能修滿正精進、念。


[圓滿位]若於是時，於彼諸法，能斷能滿，即於此時，聖正三摩地，亦得圓滿。


（三）三學攝


此中，


[戒學攝]由慧為導首，於增上戒，先自安處。


[心慧學攝]次聞他音、如理作意及增上戒學，二為依止，於方便道中，發生增上心學及增上慧學。


此中正念，名增上心學；正見、正精進，名增上慧學。


如是三學，於修聖正三摩地時，皆得圓滿。





※韓清淨註：「此念即是三摩地分等者」，參見《瑜伽師地論》卷29〈本地分中聲聞地第十三第二瑜伽處之四〉，大正30，445b：「成就如是正精進者，由四念住增上力故，得無顛倒九種行相所攝正念，能攝九種行相心住，是名正念及與正定。」而「云何九種行相所攝正念？」，參見《瑜伽師地論》卷57〈攝決擇分中五識身相應地意地之七〉，大正30，617b：「念、等念、隨念、別念、不忘念、心明記、無失、無忘、無失法。」，由此九種行相正念，能攝九種行相心住。方便位中，說彼即是三摩地分。圓滿位中，亦兼說彼正三摩地。（《披尋記（一）》p.432）


�〔會編（中）p.376原註1〕：「《增支部》「三集」六二經。」


�無母子= amātāputtikānīti mātā ca putto ca mātāputtaṃ, parittātuṃ samatthahāvena natthi ettha mātāputtanti amātāputtikāni. (Mp II 164)。


�《佛光阿含藏．雜阿含（二）》，p.1155：「兵兇亂起，殘害國土」，巴利本作 so samayo…aṭavi-savkhepo cakkasamārūlhā janapadā pariyāyanti(野蠻族侵入時，〔其地人民〕從〔所住〕地方乘車迂迴而行)。


�《佛光阿含藏．雜阿含（二）》，p.1155：三種無母子畏：即老畏、病畏、死畏(jarābhayaṃ vyādhibhayaṃ maraṇabhayaṃ)(巴)。


�〔會編（中）p.376原註2〕：「「今」，原本作「令」，依宋本改。下例。」


�〔會編（中）p.376原註3〕：「《相應部》（四五）「道相應」二九經。」


�〔會編（中）p.376原註4〕：「參照《增支部》「十集」七六經，本經（三）「因緣相應」二五經之初分。」


�《大智度論》卷4〈1 序品〉(大正25，93b3-6)：


摩訶衍論中，種種因緣說三世十方佛。何以故？十方世界有老、病、死、婬、怒、癡等諸苦惱，以是故，佛應出其國。如經中說：「無老、病、死、煩惱者，諸佛則不出世。」


《大智度論》卷9〈1 序品〉(大正25，125c29-126a11)：


一切世界皆有三種人：下、中、上。


下人著現世樂；中人求後世樂；上人求道，有慈悲心，憐愍眾生。


有因緣云何無果報？佛言：「若無老、病、死，佛不出世。」是人見老、病、死苦惱眾生，心中作願：「我當作佛，以度脫之，拔其心病，濟後世苦。」


如是十方世界皆有佛出因緣，何以故獨言此間有佛，餘處無耶？


譬如有人言「有木無火；有濕地而無水」，是不可信。佛亦如是，眾生身有老、病、死苦，心有婬、瞋、癡病，佛為斷此三苦，令得三乘故出世。一切世界中皆有此苦，云何無佛？


�〔會編（中）p.378原註1〕：「《相應部》（四五）「道相應」一三經。」


�〔會編（中）p.378原註2〕：「以下三經，參照前（一二）「覺支相應」二五──二七經；《相應部》（四六）「覺支相應」二二‧二 七‧四一經。」


�〔會編（中）p.378原註1〕：「《相應部》（四五）「道相應」一六經。」


�〔會編（中）p.378原註2〕：「「不起」，疑「能起」。」


�〔會編（中）p.379原註3〕：「《相應部》（四五）「道相應」一七經。」


另見「清淨」：《雜阿含經論會編（中）》(p.378 )；《瑜伽師地論》卷98(大正30，865b29-c5)


�〔會編（中）p.379原註4〕：「「調」，原作「說」，依宋本改。」


�〔會編（中）p.379原註5〕：「「調」，原作「說」，依宋本改。」


�〔會編（中）p.382原註1〕：「參照《相應部》（四七）「念處相應」五經；本經（七）「念處相應」九經，（一二）「覺支相應」二二經。」


�〔會編（中）p.382原註2〕：「「睡眠」，原本誤作「眠睡」，依宋本改。」


�〔會編（中）p.382原註3〕：「《相應部》（四五）「道相應」二經，參照本經（一二）「覺支相應」二三經。」


�《佛光阿含藏．雜阿含（二）》，p.1163：山谷精舍(Giribbaja)(巴)，王舍城之古城。


�〔會編（中）p.382原註4〕：「《相應部》（四五）「道相應」四經。」


�《佛光阿含藏．雜阿含（二）》，p.1165：生聞婆羅門(Jānusoṇī brāhmaṇo)(巴)。「聞」，聖本作「問」。


�〔會編（中）p.382原註5〕：「「鞚」，原本作「控」，依元本改。」


鞚〔ㄎㄨㄥˋ〕：1.馬籠頭。3.謂控制、駕馭馬匹。《漢語大詞典（十二）》p.201。


�《佛光阿含藏．雜阿含（二）》，p.1165：婆羅門乘(brahmayāna)(巴)，Brahma 或 brahma 通常譯作「梵」，brāhmaṇa 譯作「婆羅門」，指婆羅門種，今 brahmayāna 應譯作「梵乘」，如本經下文。古代印度人以能上升梵天之法為「梵行」、「梵乘」。


�《佛光阿含藏．雜阿含（二）》，p.1165：梵乘：「梵」是清淨義、神聖義。婆羅門教以「大梵」、「梵界」為神聖清淨；佛教以八正道成「佛」證「涅槃」為神聖清淨。雖然同稱「梵乘」而「義」不同。


�軛〔ㄜˋ〕：1.牛馬拉物件時駕在脖子上的器具。《楚辭‧卜居》：“寧與騏驥亢軛乎？” 朱熹 集注：“軛，車轅前衡也。” 明  宋應星 《天工開物‧舟車》：“凡大車，脫時則諸物星散收藏；駕則先上兩軸，然後以次間架。凡軾，衡、軫、軛，皆從軸上受基也。” 2.謂用軛駕在牛馬頸上。《漢語大詞典（九）》p.1226。


�長縻：長的繩索。《文選‧劉琨＜答盧諶＞詩》：“乃奮長縻，是轡是鑣。” 李善 注引《廣雅》：“縻，索也。”《漢語大詞典（十一）》p.577。


�轅〔ㄩㄢˊ〕：1.車前駕牲口用的直木。壓在車軸上，伸出車輿的前端。古代大車、柏車、羊車皆用轅，左右各一。《墨子‧公孟》：“應孰辭而稱議，是猶荷轅而擊蛾也。” 張純一 集解：“轅，駕車木也。” 2.車。4.指車輪的外緣。 明  宋應星 《天工開物‧車》：“凡車輪一曰轅(俗名車陀)。其大車中轂(俗名車腦)，長一尺五寸，所謂外受輻、中貫軸者……輞際盡頭，則曰輪轅也。”《漢語大詞典（九）》p.1307。


�〔會編（中）p.382原註6〕：「《相應部》（四五）「道相應」三四經。《增支部》「十集」一一七經。」


�《佛光阿含藏．雜阿含（二）》，p.1167：此二偈見小部‧法句經(Dhp. 6. 85-86)。


�〔會編（中）p.387原註1〕：「以下三經，參照《相應部》（四五）「道相應」八三‧九０經。」


�〔會編（中）p.387原註2〕：「「令」，原本缺，依宋本補。」


�〔會編（中）p.387原註3〕：「以下三經，參照《相應部》（四五）「道相應」八三‧九０經。」


�〔會編（中）p.387原註4〕：「「者」，原本缺，依宋本補。」


�〔會編（中）p.387原註5〕：「「不」，原本缺，依宋本補。」


�「內外力」：《雜阿含經論會編（中）》(p.386～p.387 )；《瑜伽師地論》卷98(大正30，865b21-29)


�〔會編（中）p.388原註1〕：「《增支部》「十集」一三八經。」


�〔會編（中）p.388原註2〕：「《增支部》「十集」一三五──一五一經。」


另見「異門」：《雜阿含經論會編（中）》(p.388 )；《瑜伽師地論》卷98(大正30，865c12-22)


�《瑜伽師地論》卷83(大正30，762a28-b3)：


復次，


善說法者：道理所攝故，任持勝德故。


毘奈耶者：隨順一切煩惱滅故。


所言聖者：遠離一切雜染污法，令不生故。


又言善者：能與無罪可愛果故。


言應習者：應習近故。


言善哉者：是諸聖賢稱讚事故。


�〔會編（中）p.389原註1〕：「《相應部》（四五）「道相應」五經。」


�〔會編（中）p.389原註2〕：「《相應部》（四五）「道相應」七經。」


�〔會編（中）p.393原註1〕：「《相應部》（四五）「道相應」二一經。」


�「有施，有說，有齋」vs “atthi dinnaṃ, atthi yiṭṭhi, atthi hutaṃ”(There is what is given , what is offered and what is sacrificed;)


另見《阿毘達磨大毘婆沙論》卷98(大正27，505a8-c11)


�《阿毘曇毘婆沙論》卷18〈4 愛敬品〉(大正28，131b22-23)：「出要者，除諸煩惱，得清淨故。」


《鞞婆沙論》卷9(大正28，478b5)：「出要者，出生死故。」


《鞞婆沙論》卷9(大正28，478b10-11)：「出要者，安隱故。」


�志〔ㄓˋ〕：1.意志；感情。2.志向；志願。3.向慕；有志於。7.准的；目標。《漢語大詞典（七）》p.397。


�《阿毘曇毘婆沙論》卷23〈8 思品〉(大正28，174a17-19)：「以對治故立三善覺──對治欲覺故，名離欲覺；對治恚覺故，名無恚覺；對治害覺故，名無害覺。」


�〔會編（中）p.393原註2〕：「《中阿含經》（一八九）《聖道經》。《中部》（一一七）《大四十法經》。」


另見「差別」：《雜阿含經論會編（中）》(p.393 )；《瑜伽師地論》卷98(大正30，865c5-8)


�開覺：開悟；覺醒。 明 徐復祚《一文錢》第四齣：“貧僧特為救度 盧至 而來，奈彼昏迷，一時點化不轉，只得顯些神通，使其漸漸開覺。《漢語大詞典（十二）》p.36。


�《阿毘達磨法蘊足論》卷6〈10 聖諦品〉(大正26，481c11-15)：云何正見？謂聖弟子，於苦思惟苦；於集思惟集；於滅思惟滅；於道思惟道。無漏作意相應，所有於法簡擇、極簡擇、最極簡擇，解了、等了、近了，機黠、通達，審察、聰叡，覺、明、慧行、毘鉢舍那。是名正見。


另見《瑜伽師地論》卷83(大正30，762c7-24)


�〔會編（中）p.393原註3〕：「「有」，原本缺，依宋本補。」


�《阿毘達磨法蘊足論》卷6〈10 聖諦品〉(大正26，481c15-19)：云何正思惟？謂聖弟子，於苦思惟苦；乃至於道思惟道。無漏作意相應所有思惟、等思惟、近思惟，尋求、等尋求、近尋求，推覓、等推覓、近推覓。令心於法麁動而轉，是名正思惟。


另見《瑜伽師地論》卷83(大正30，762c24-763a2)


�〔會編（中）p.393原註4〕：「「貪」，原本作「念」，依宋本改。」


�《阿毘達磨法蘊足論》卷6〈10 聖諦品〉(大正26，481c19-25)：云何正語？謂聖弟子，於苦思惟苦，乃至於道思惟道。無漏作意相應思擇力故，除趣邪命語四惡行，於餘語惡行所得無漏──遠離、勝遠離、近遠離、極遠離，寂靜、律儀，無作、無造，棄捨防護，船筏、橋梁，堤塘牆塹；於所制約，不踰不踰性，不越不越性，無表語業，是名正語。


另見《瑜伽師地論》卷83(大正30，763a2-16)


�〔會編（中）p.393原註5〕：「同上」


�《阿毘達磨法蘊足論》卷6〈10 聖諦品〉(大正26，481c25-29)：云何正業？謂聖弟子，於苦思惟苦，乃至於道思惟道。無漏作意相應思擇力故，除趣邪命身三惡行，於餘身惡行所得無漏、遠離乃至無表身業，是名正業。


�《阿毘達磨法蘊足論》卷6〈10 聖諦品〉(大正26，481c29-482a3)：云何正命？謂聖弟子，於苦思惟苦，乃至於道思惟道。無漏作意相應思擇力故，於趣邪命身語惡行所得無漏、遠離，乃至身語無表業，是名正命。


�〔會編（中）p.393原註6〕：「「正」，原本缺，依宋本補。」


�踊〔ㄩㄥˇ〕：同“ 踴1 ”。《漢語大詞典（十）》p.488。


�《阿毘達磨法蘊足論》卷6〈10 聖諦品〉 (大正26，482a3-6)：云何正勤？謂聖弟子，於苦思惟苦，乃至於道思惟道。無漏作意相應所有勤精進，勇健，勢猛，熾盛難制，勵意不息，是名正勤。


另見《瑜伽師地論》卷83(大正30，762b15-21)


�〔會編（中）p.393原註7〕：「「有正念」，原本缺，依宋本補。」


�《阿毘達磨法蘊足論》卷6〈10 聖諦品〉(大正26，482a6-9)：云何正念？謂聖弟子，於苦思惟苦，乃至於道思惟道。無漏作意相應所有念，隨念、專念、憶念，不忘不失，不遺不漏，不失法性，心明記性，是名正念。


另見《瑜伽師地論》卷83(大正30，763a16-19)


�《阿毘達磨法蘊足論》卷6〈10 聖諦品〉(大正26，482a9-12)：云何正定？謂聖弟子，於苦思惟苦，乃至於道思惟道。無漏作意相應所有心住、等住、近住、安住、不散不亂、攝止等持、心一境性，是名正定。


另見《瑜伽師地論》卷30 (大正30，450c18-451a19)


�〔會編（中）p.395原註1〕：「《增支部》「十集」一０三經。」


�〔會編（中）p.395原註2〕：「《增支部》「十集」一０四經。」


�《阿毘達磨大毘婆沙論》卷117(大正27，610c3-611a7)：


復次，若見所斷心作能轉，修所斷心作隨轉；或修所斷心作能轉，即修所斷心作隨轉發身、語業，斯有是處。若見所斷心作能轉，即見所斷心作隨轉。或修所斷心作能轉，見所斷心作隨轉發身、語業，無有是處。何以故？以見所斷心不能作剎那等起發身、語業故。今於此中【因論生論】：


問：何故住見所斷心不能作剎那等起發身、語業耶？


答：1、要麁散心能作剎那等起發身、語業。此心微細故不能發。


復次，外門轉心能作剎那等起發身、語業。此心內門轉故不能發。


2、復有說者：「若見所斷心能作剎那等起發身、語業者。此業當言是何？為見所斷？為修所斷？為俱所斷？


若見所斷者，此身、語業應非修所斷法為方便依。謂修所斷四大所造。


若修所斷者，不應以見所斷心為剎那等起。


若俱所斷者，隨所起一業應成二分，如是則一法有二自性。


但不爾故，見所斷心非剎那等起。」


問：若見所斷心不能作剎那等起發身、語業者，契經所說當云何通？如契經說：「諸邪見人所有身、語、意業，若思、若求、若所造作，一切皆得不可愛、不可樂、非悅意果。所以者何？此見暴惡，所謂邪見。」


答：1、依因等起作如是說，非依剎那等起是故無過。


復次，若此眾同分心作能轉，即此眾同分心作隨轉；或餘眾同分心作能轉，即餘眾同分心作隨轉發身、語業，斯有是處。若此眾同分心作能轉，餘眾同分心作隨轉發身、語業，無有是處。


2、復有說者：「亦有是處，謂如有人發願當作五年大會。中間命終，乘此願力生富貴家，自憶宿命，如昔所願一切皆作。如是則名此眾同分心作能轉，餘眾同分心作隨轉發身、語業。」


�〔會編（中）p.395原註3〕：「《增支部》「十集」一０四經。」


�《雜》《相》對照


p.394彼得地味、水味、火味、風味，一切悉苦。


A V 213…yañ c’eva paṭhavirasam upādiyati yañ ca āporasam upādiyati, sabban taṃ tittakattāya kaṭukattāya asātattāya saṃvattati. 


(Whatever essence it derives from earth or water, all that conduces to its bitterness, its acridity, its unpleasant taste. )


Rasa [PED 566] 8. fine substance, semi--solid semiliquid substance, extract, delicacy, fineness, dust. Thus in paṭhavī° "essence of earth," humus S I.134 (trsln "taste of earth," rather abstract); or rasapaṭhavī earth as dust or in great fineness, "primitive earth" (before taking solid shape) D III.86 sq. (trsl. "savoury earth," not quite clear), opp. to bhūmipappaṭaka; Vism 418; pabbata--rasa mountain extract, rock--substance J III.55; suvaṇṇa° gold dust J I.93. <-> 9. (adj. --°) tasting Vv 1611 (Amatarasā f.=nibbānarasāvinī VvA 85).


�〔會編（中）p.396原註4〕：「「若願」，原本缺，依宋本補。」


�參見釋開仁著〈《雜阿含經》（788經）之正見增上〉，收錄於《印順導師對初期大乘菩薩觀之抉擇探源》pp.91-136。新竹法音雜誌社，2007年5月，初版一刷。


�〔會編（中）p.398原註1〕：「《相應部》（四五）「道相應」二三經。」


�《佛光阿含藏．雜阿含（二）》，p.1189：殺父、殺母、殺阿羅漢、破僧、惡心出佛身血：又名五無間業、五逆罪，造此五大惡業之一，死後出生阿鼻地獄中受「五無間苦」。


�編者案：從794-799經，所說沙門之相關資料可參見「四沙門果論」《阿毘達磨大毘婆沙論》卷65(大正27，336c23-340b12)


�〔會編（中）p.400原註1〕：「《相應部》（四五）「道相應」三六經。」


�〔會編（中）p.400原註2〕：「《相應部》（四五）「道相應」三五經。」


�〔會編（中）p.400原註3〕：「《雜阿含經》卷二八終。」


�〔會編（中）p.400原註4〕：「《雜阿含經》卷二九。」


�「沙門婆羅門」：《雜阿含經論會編（中）》(p.400 )；《瑜伽師地論》卷98(大正30，865c23-866a4)


�《佛光阿含藏．雜阿含（二）》，p.1195：相應部(S. 45. 37-38. Brahmañña 婆羅門法，39-40. Brahmacariya 梵行)


�〔會編（中）p.401原註5〕：「《相應部》（四五）「道相應」三八‧三七經。」


�〔會編（中）p.401原註6〕：「《相應部》（四五）「道相應」四０‧三九經。」


�〔會編（中）p.401原註7〕：「沙門等共六經，婆羅門，梵行等例此，成十二經。」


�〔會編（中）p.411原註1〕：「「安那般那念相應」，共二二經。與《相應部》（五四）「入出息相應」相當。」《雜阿含經論會編（中）》(p. 403～p.411 )；《瑜伽師地論》卷27(大正30，430c5-433b23)


�〔會編（中）p.411原註3〕：「「微」，原作「欲」，依下《論》義改。」


�《瑜伽師地論》卷98 (大正30，866a6-7)


�〔會編（中）p.414原註1〕：「《雜阿含經》卷二九中。」


�《佛光阿含藏．雜阿含（二）》，p.1195：波羅提木叉律儀(pātimokkha-saṃvara)(巴)，又名別解脫律儀，指防護別解脫。雜阿含卷三十第八三四經作「善攝持波羅提木叉」。


�得中： 2.適當，適宜。《漢語大詞典（三）》p.988。


�〔會編（中）p.414原註2〕：「「所」，原本作「種」，今改。」


�〔會編（中）p.414原註3〕：「《相應部》（五四）「入出息相應」一經。」


另見「障隨惑」：《雜阿含經論會編（中）》(p.413～p.414 )；《瑜伽師地論》卷98 (大正30，866a9-23)


�《佛光阿含藏．雜阿含（二）》，p.1197：內息(passasati)(巴)，入息。


�《佛光阿含藏．雜阿含（二）》，p.1197：外息(assasati)(巴)，出息。


�《佛光阿含藏．雜阿含（二）》，p.1197：「息長」，巴利本作 dīghaj vā assasanto 'dīghaj assasāmī′ ti pajānāti(〔他〕正在長出息〔時〕，〔他〕了知「我現在長出息」)。


�《佛光阿含藏．雜阿含（二）》，p.1197：「覺知一切身入息，於一切身入息善學」，巴利本作 sabbakāyapaṭisamvedī passasissāmīti sikkhati(〔他〕學習「覺知(出入息的)遍身我將入息」)。


�《佛光阿含藏．雜阿含（二）》，p.1199：「念於內息……善學」，以上為於身觀身念處修習安那般那念。參閱本卷第八二二經。


�【1】《佛光阿含藏．雜阿含（二）》，p.1199：「覺知喜……善學」，以上為於受觀受念處修習安那般那念。


【2】《阿毘達磨大毘婆沙論》卷26(大正27，136b13-20)：


又彼經說：「我已覺喜入出息，了知我已覺喜入出息；


我已覺樂入出息，了知我已覺樂入出息；


我已覺心行入出息，了知我已覺心行入出息；


我已止心行入出息，了知我已止心行入出息。」


應知此中：覺喜者：觀初、二靜慮地喜。


覺樂者：觀第三靜慮地樂。


覺心行者：觀想及思。


止心行者：謂令心行漸漸微細乃至不生。


�【1】《佛光阿含藏．雜阿含（二）》，p.1199：「覺知心……善學」，以上為於心觀心念處修習安那般那念。


【2】《阿毘達磨大毘婆沙論》卷26(大正27，136b20-27)：


又彼經說：「我已覺心入出息，了知我已覺心入出息；


我已令心歡喜入出息，了知我已令心歡喜入出息；


我已令心攝持入出息，了知我已令心攝持入出息；


我已令心解脫入出息，了知我已令心解脫入出息。」


應知此中：覺心者：謂觀識體。


令心歡喜等者：佛雖不復令心歡喜、攝持、解脫，然菩薩時有如是事故復重觀。


�【1】《佛光阿含藏．雜阿含（二）》，p.1199：「觀察無常……善學」，以上為於法觀法念處修習安那般那念。


【2】《阿毘達磨大毘婆沙論》卷26(大正27，136b27-c11)：


又彼經說：「我已隨觀無常、斷、離、滅入出息，了知我已隨觀無常、斷、離、滅入出息。」


尊者世友作如是說：「隨觀無常者：謂觀息風無常。


隨觀斷者：觀八結斷。


隨觀離者：觀愛結斷。


隨觀滅者：觀結法斷。」


有說：「隨觀無常者：觀四大種無常。


隨觀斷者：觀無明結斷。


隨觀離者：觀愛結斷。


隨觀滅者：觀餘結斷。」


有說：「隨觀無常者：觀色身無常。


隨觀斷者：觀過去結斷。


隨觀離者：觀現在結斷。


隨觀滅者：觀未來結斷。」


有說：「隨觀無常者：觀大種造色等皆是無常。


隨觀斷者：觀苦受斷。


隨觀離者：觀樂受斷。


隨觀滅者：觀不苦不樂受斷。」


大德說曰：「隨觀無常者：觀五取蘊無常。


隨觀斷者：觀五取蘊空無我。


隨觀離者：觀五取蘊苦。


隨觀滅者：觀五取蘊不轉寂滅。」


【3】《大智度論》卷11〈1 序品〉(大正25，138a10-15)：


出入息中復有十六行：一、觀入息，二、觀出息，三、觀息長息短，四、觀息遍身，五、除諸身行，六、受喜，七、受樂，八者、受諸心行，九、作喜，十、心作攝，十一、心作解脫，十二、觀無常，十三、觀散壞，十四、觀離欲，十五、觀滅，十六、觀棄捨。


※【除身行】：請參見《瑜伽師地論》卷27（大正30，432a26-c24），釋惠敏《「聲聞地」における所緣の研究》p.231～p.234，山喜房佛書林，1994年6月；周柔含〈安那般那念──十六勝行「身行」──之探究〉，《中華佛學研究》第五期，p.75-p.103，2001年3月。


�〔會編（中）p.415原註1〕：「《相應部》（五四）「入出息相應」三經。」


�「尋」、「果」：《雜阿含經論會編（中）》(p.415 )；《瑜伽師地論》卷98 (大正30，866a24-b5)


�〔會編（中）p.415原註2〕：「《相應部》（五四）「入出息相應」四‧五經。」


�〔會編（中）p.417原註1〕：「《相應部》（五四）「入出息相應」六經。」


�「對礙想」= paṭighasaññā = perceptions of aversion (瞋厭想)。


�〔會編（中）p.417原註2〕：「《相應部》（五四）「入出息相應」七經。」


另見（差別）：《雜阿含經論會編（中）》(p.417 )；《瑜伽師地論》卷98 (大正30，866b6-15)


�《佛光阿含藏．雜阿含（二）》，p.1201：罽賓那(Kappina)(巴)，又譯劫賓那，於佛說阿羅漢具德經中，佛言其「言直無隱，警誡諸苾芻」。苾芻，指比丘。


�〔會編（中）p.418原註1〕：「《相應部》（五四）「入出息相應」一一經。」


另見「微細」：《雜阿含經論會編（中）》(p.418 )；《瑜伽師地論》卷98 (大正30，866b15-18)


�《佛光阿含藏．雜阿含（二）》，p.1203：一奢能伽羅林(Icchānavgala)(巴)，位於憍薩羅國之婆羅門村。


�【1】《阿毘達磨大毘婆沙論》卷26(大正27，135b29-c21)：


如《契經》說：「佛告苾芻：吾欲兩月宴坐，汝等不須參問，唯除送食布灑他時，於是世尊入室宴坐。」


問：世尊何故久宴坐耶？


答：去來諸佛過殑伽沙法爾皆應如是宴坐。


1、尊者世友作如是言：「欲為諸天說密法故。」


2、有說：「為斷慢緩苾芻放逸心故。」


3、有說：「為觀病苾芻故。」


4、有說：「欲為他界有情說妙法故。」


5、有說：「為策退杜多行諸苾芻故。」


6、有說：「哀愍未來所化諸有情故，謂未來世所化有情聞是事已作如是念：如來猶故多時宴坐，我輩寧得不宴坐耶？」


7、有說：「為遮外道謗故，謂諸外道毀謗佛言：此喬答摩，好處闠鬧愛多言論捨離閑居寂靜之樂，為止此等種種謗故多時宴坐。」


8、有說：「任持菩提分法功德樹故，如種樹已須更修治，菩提分樹亦復如是，雖已圓滿仍須經久宴坐任持。」


9、有說：「為受妙法樂故。」


10、有說：「為觀所證微妙諸佛法故。」


11、有說：「任持難行苦行所勞身故。」


12、有說：「欲現雖久證得無上菩提而深敬重猶如今時初證得故。」


13、大德說曰：「由二因緣如來經於兩月宴坐：一者、自受大法樂故，二者、哀愍諸有情故。」


14、脅尊者言：「為他於法生渴仰故。」


【2】《大智度論》卷26〈1 序品〉(大正25，249a7-b5)：


佛入定捨眾因緣（十二說）（導師《大智度論》筆記 [C001] p.180）


1)復次，「佛或時捨眾生，入甚深禪定，一月二月。」


有人疑佛為度眾生故出世，何以故常入定？佛言：「我種種因緣知故捨，非是無知已捨。」


問曰：何等是知已捨因緣？


答曰：於大眾中疲厭故小息。


2)復次，佛世世常愛遠離行；


⊙若菩薩在母胎，母亦樂遠離行，去城四十里，嵐鞞尼林中生；


⊙得道時，漚樓頻螺林中，獨在樹下成佛；


⊙初轉法輪時，亦在仙人住處鹿林中；


⊙入涅槃時，在娑羅林雙樹下。


長夜樂行遠離，以是故佛入禪定。


3)復次，佛常捨心成就，故入禪定。


4)復次，佛遠離憒閙及雜語處，亦自觀諸佛功德藏，亦受第一清淨樂，故入禪定。


5)復次，佛說法已，常教諸比丘當坐禪，無令後悔。口之所說，身亦自行，


故入禪定。


6)復次，厭惡供養故，知眾生應得度者，入禪定作化人往度。


7)復次，有眾生定少慧多者，身示行禪以教化之。


8)復次，有人常見佛生厭想故，小遠離令其飢虛故。


9)復次，佛欲為諸天說法，故在閑靜處。


10)復次，佛為後世作法故坐禪。又佛自轉法輪已，以事付弟子故，入禪定。


11)復次，現二種道攝眾生故：一者、禪定；二者、智慧。佛在大眾說法，為現


智慧；靜處攝心，為現禪定。


12)復次，


⊙眾生於六塵中三種行：1)見好色生喜樂，2)見惡色生憂苦，3)見不苦不樂色生捨心，乃至法亦如是。


⊙佛於六塵中自在：於喜樂、苦處能生捨心，如〈聖如意〉中說。


如是等種種因緣故入禪定，非不知已捨。


�《阿毘達磨大毘婆沙論》卷26(大正27，136a1-16)：


世尊告曰：「若有外道來問汝言：汝等大師二月宴坐入何等定？應答彼言：入持息念。」


問：諸外道輩，尚不知有持息念名，況知自性？世尊何故作是說耶？


答：為欲引攝諸外道等所化有情入佛法故，謂有外道及信彼法所化有情，聞佛世尊二月宴坐入持息念生希有心，來詣佛所，佛為說法彼信奉行。


復次，為欲守護新學苾芻令於佛法不背捨故，謂有苾芻初入佛法學持息念，心不敬重欲歸外道更求異法，因佛此言諸外道輩來詣佛所恭敬受法，是諸苾芻心便不退。


問：佛宴坐時遍入一切靜慮、解脫、等持、等至，何故但說入持息念？


答：雖入一切靜慮、解脫、等持、等至，而持息念是彼上首，是故偏說。


復次，靜慮、解脫、等持、等至，皆是息念前後眷屬，是故世尊說持息念。


�《阿毘達磨大毘婆沙論》卷26(大正27，136a17-b12)：


如〈契經〉說：「佛告苾芻：(1)我已念入出息，了知我已念入出息；


(2)我已念短入出息，了知我已念短入出息；


(3)我已念長入出息，了知我已念長入出息；


(4)我已覺遍身入出息，了知我已覺遍身入出息；


(5)我已止身行入出息，了知我已止身行入出息。」


問：入出息，為先短後長，為先長後短耶？


答：先短後長。云何知然？如《施設論》說：「菩薩初入定時其息速疾，久入定已，息便安住。如人擔重經嶮難處其息速疾，後至平道，息便安住。」故入出息，先短後長。


問：此觀息風從鼻而入、還從鼻出，何故乃說我覺遍身入出息耶？


答：息念未成，觀入出息從鼻入出。息念成已，觀身毛孔猶如藕根，息風周遍於中入出。


問：若爾何故非出定耶？


答：意樂加行俱未息故，如菩薩時雖作此觀而不出定，亦以意樂加行未息故無有過。


尊者世友作如是說：「如觀一切大種造色所合成身，皆是無常、苦、空、無我，如病、如癰、如箭、不淨，以不捨離緣息風覺，不名出定，此亦應爾。」


止身行者：謂令息風漸漸微細，乃至不生，應知此中念入出息者是總，念短入出息等是別。


復次，念入出息者，是欲界持息念；


念短息者，是初靜慮；


念長息者，是第二靜慮；


覺遍身者，是第三靜慮；


止身行者，是第四靜慮。


�《阿毘達磨大毘婆沙論》卷26(大正27，136c11-14)：


又彼經說：「今我此定猶為麤淺，我應更入餘深細定。」


問：此中何者是深細定？


〔答：〕有說：「第四靜慮。」


有說：「無色。」


有說：「滅定。」


�時到：死亡。時向至：即將死亡。


�《阿毘達磨大毘婆沙論》卷26(大正27，136c15-25)：


又彼經說：「時，有三天端嚴殊妙過於夜分來至我所，第一天言：此已命過。第二天言：此當命過。第三天言：此非已死亦非當死。然住勝定寂靜如是。」


問：彼是何天寧作異說？


答：是欲界天根品異故，


謂鈍根者作如是念：此大沙門無入出息，身不動搖，無思作業，必已命過。


若中根者作如是念：此大沙門猶有煖氣，身不爛壞，雖非已死，而當命過。


若利根者：曾見諸佛及聖弟子入如是定，身心不動，後時還出，故作是言：此非已死，乃至廣說。


�《佛光阿含藏．雜阿含（二）》，p.1203：一奢能伽羅林(Icchānavgala)(巴)，位於憍薩羅國之婆羅門村。聖住(ariyavihāra)(巴)，得如實知苦、集、滅、道四聖諦者住於聖住。參閱增支部(A. 4. 190)


�《佛光阿含藏．雜阿含（二）》，p.1203：天住(dibbavihara)(巴)，得初、二、三、四禪者，住於天住。參閱第八二○經、卷三十三第九二六經。


�《佛光阿含藏．雜阿含（二）》，p.1203：梵住(brahmavihāra)(巴)，得慈、悲、喜、捨四無量心〔定〕者，住於梵住。參閱增支部(A. 4. 190)


�《佛光阿含藏．雜阿含（二）》，p.1203：學住(sekhavihāra)(巴)，有學聖者之住息處。參閱本卷第八二○經、卷三十三第九二六經。


�《佛光阿含藏．雜阿含（二）》，p.1203：無學住(asekhavihāra)(巴)，參閱雜阿含卷三十三第九二六經。


�《佛光阿含藏．雜阿含（二）》，p.1203：如來住(tathāgatavihāra)(巴)，得無上正覺者住於如來住。參閱本卷第八二○經。


�《阿毘達磨大毘婆沙論》卷26(大正27，136c25-137a12)：


又彼經說：「佛告苾芻：若有問言：云何聖住？云何天住？云何梵住？云何佛住？云何學住？云何無學住？應正答言：謂持息念。所以者何？此持息念，能令學者證所未證，能令無學者得現法樂住。」


◎此持息念：


(一)不雜煩惱故名聖住。


(二)自性光淨故名天住。


(三)自性寂靜故名梵住。


(四)諸佛多住故名佛住。


(五)學所得故名為學住。


(六)無學得故名無學住。


(七)學者由此得勝現觀斷除煩惱故，名證所未證。


(八)無學者由此得不動心解脫故，名得現法樂住。


◎有說：「此持息念：


(一)是聖所有能引聖性故名聖住，廣說乃至。


(二)是無學所有能引無學性故名無學住。


(三)學者由此能證阿羅漢果故名證所未證。


(四)無學者由此住四種樂故名得現法樂住，


四種樂者：一、出家樂，二、遠離樂，


三、寂靜樂，四、三菩提樂。」


問：此持息念是非學非無學，何故名為學、無學住？


答：學、無學者，身中有故。


�〔會編（中）p.419原註1〕：「《相應部》（五四）「入出息相應」一二經。」


另見「學住」：《雜阿含經論會編（中）》(p.419 )；《瑜伽師地論》卷98 (大正30，866b25-c9)


�《佛光阿含藏．雜阿含（二）》，p.1205：迦毘羅越尼拘律樹園(Kapilavatthusmiṃ Nigrodha-ārāme)(巴)，園林名。


�《雜》《相》對照


斷五蓋多住……於五蓋已斷…


pañcanīvaraṇe pahāya viharati,……pañcanīvaraṇā pahīnā…


�《佛光阿含藏．雜阿含（二）》，p.1205：於未來世成不生法(āyatiṃ anuppādadhammā)(巴)，此生為最後身，於未來不再生此煩惱身。


�〔會編（中）p.423原註1〕：「《相應部》（五四）「入出息相應」九經。」


�〔會編（中）p.423原註2〕：「《相應部》（五四）「入出息相應」一三‧一四經。」


�《阿毘達磨大毘婆沙論》卷26(大正27，134b17-c15)


問：何故《契經》說：「持息念通四念住？」


答：此能引起四念住故，作如是說。


問：不淨觀亦能引起四念住，何故不說四念住耶？


答：亦有經說：此不淨觀通四念住；


如說：「若觀青淤、膿爛、蟲食等事，名身念住。」


又說：「若觀此中有受能引淨貪亦令止息，名受念住。」


又說：「若觀無損害意憐愍一切遍諸方域，名心念住。」


又說：「若觀貪瞋癡斷離染起明得眾苦盡，名法念住。」


問：雖此一經說不淨觀通四念住，而無量經說持息念通四念住，非不淨觀有何意耶？ 


答：◎以持息念依處串習牢固可恃，假使失念煩惱現行速可依之伏諸煩惱引四念住，如人怖賊速走歸城處謂大種相決定故。


◎若不淨觀非處串習性不牢固，或時失念煩惱現行不能依之速伏煩惱引四念住；言非處者，謂諸    造色相不定故，由此多經說持息念通四念住非不淨觀。


復次，以持息念增益法想是空觀本，由此速能引四念住，是故偏說。


若不淨觀增有情想，如說此骨為女為男障礙空觀，不能速疾引四念住，是故不說。


復次，以持息念所緣鄰近無種種相，無定次第不依有情任運而轉，由此速能引四念住，是故偏說。


          若不淨觀與此相違，是故不說。


復次，以持息念唯內道起不共外道，由此速能引四念住，是故偏說。


          若不淨觀外道亦起，不能速疾引四念住，是故不說。


�《佛光阿含藏．雜阿含（二）》，p.1209：明、解脫(vijjāvimutti)(巴)，即三明、三解脫。三明即：一、宿命智證明，二、生死智證明，三、漏盡智證明。三解脫即：一、欲有漏心解脫，二、有有漏心解脫，三、無明有漏心解脫。


�〔會編（中）p.423原註3〕：「「隨受」，原本作「受隨身」，依元本改。」


�參見《瑜伽師地論》卷27(大正30，432a28-433b23)


�「智無執」：《雜阿含經論會編（中）》(p.423 )；《瑜伽師地論》卷98 (大正30，866c21-28)


�《佛光阿含藏．雜阿含（二）》，p.1211：相應部(S. 54. 15-16. Bhikkhū 比丘)


�〔會編（中）p.423原註4〕：「《相應部》（五四）「入出息相應」一五經。」


�〔會編（中）p.423原註5〕：「《相應部》（五四）「入出息相應」一六經。」


�〔會編（中）p.425原註1〕：「《相應部》（五四）「入出息相應」一０經。」


另見「作意」：《雜阿含經論會編（中）》(p.425 )；《瑜伽師地論》卷98 (大正30，866c10-20)


�壟〔ㄌㄨㄥˇ〕： 2.高丘，高地。 晉  葛洪 《抱樸子‧勤求》：“夫搜尋仞之壟，求干天之木，漉牛跡之中，索吞舟之鱗，用日雖久，安能得乎。”參見“ 壟斷 ”。3.田埂，田間稍稍高起的小路。4.成行種植農作物的土埂。5.像壟的東西。如：瓦壟。《漢語大詞典（十一）》p.1135。


�〔會編（中）p.428原註1〕：「《相應部》（五四）「入出息相應」八經。《中部》（一一八）《入出息念經》，即此經與前一七經綜合而成。」


另見「身勞」：《雜阿含經論會編（中）》(p.428 )；《瑜伽師地論》卷98 (大正30，866b19-24)。按：原本放在（二二經），今經腀對照改放在（二一經）。


�《佛光阿含藏．雜阿含（二）》，p.1217：滿迦低月(kaṭṭika)(巴)，月令名，為印度曆第八個月，正當雨季的最後一個月，相當於我國陰曆八月十六日至九月十五日。


�〔會編（中）p.428原註2〕：「「入」，原本缺，依宋本補。」





